
OPSOMMING

Hierdie studie 1s toegespits op die samestelling van ‘'n

seksopvoedingsprogram vir skole in Suid-Afrika.

Snelle verandering binne sosiale strukture in die samelewing
en die Dblootstelling wvan die Jjeug aan kultuur- en
godsdiensvreemde idees noodsaak die dringendheid van

seksopvoeding.

Seksopvoeding word vanuit verskillende waardestelsels
aangebied. Die gevolgtrekking is dat beproefde waardes '‘n
integrale deel van die seksopvoedingsprogram moet uitmaak.
Die kind moet begelei word tot seksuele volwassenheid deur
gebruik te maak van opvoedkundig-verantwoordbare beginsels
en metodes sodat die kind effektief weerstand kan bied teen

bederwende invloede uit die samelewing.

Die ouers is die aangewese bron van seksopvoeding aan hulle
kinders maar weens hulle onbetrokkenheid neem die skool die
verantwoordelikheid op hom. Dit is egter belangrik dat die

skool die ouers as vennote aanvaar.

Ten slotte word riglyne verskaf vir die samestelling van ‘n

seksopvoedingsprogram.

UNMISA
BIBLIOT™ - :mARY
tdu. N2

i

HLB TR -



SUMMARY

This dissertation considers the composition of a sex

education program for schools in South Africa.

Rapidly changing social structure within society and the
exposure of the youth to foreign cultural and religiocus

ideas necessitate the urgency of sex education.

Sex education is presented from different wvalue systems. The
conclusion reached 1is that values must be an integral part
of the sex education program. The child must be
accompanied to responsible sexual adulthood by means of
educationally accountable principles in order that he/she
may be able to withstand the demoralizing influences from

society effectively.

The parents are the appropriate sex educators of their
children but, due to their being unconcerned the school
accepted this responsibility. It is however of importance

that the school accepts the parents as partners.

In conclusion guidelines are presented for the compiling of

a sex education program.

HOOFSTUK 1
ORIENTERING TOT DIE STUDIE.
1.1 ORIENTERENDE INLEIDING

Menswees en seksualiteit is onlosmaaklik aan mekaar verbind. Die
een kan nie sonder die ander bestudeer word nie. Tog blyk dit
uit die literatuur dat daar baie verskillende standpunte rondom
hierdie saak is. Volgens Peens (1943:1) het die belangstelling
in hierdie onderwerp skerp toegeneem tydens die later helfte van
die agtiende eeu en die begin van die negentiende eeu. Veral
medici en opvoedkundiges het begin om hierdie gebied te verken.

Die noodsaaklikheid van seksuele voorligting aan kinders, om die
gevare op seksuele gebied te vermy, is reeds al van hierdie vroeé&

tydperk af voorgestaan deur kundiges.

Webb (1990:118) noem dat dit natuurlik 1is om in seks en
seksualiteit in die breé& sin van die woord, belang te stel. Daar
word oor die hele wéreld debat gevoer oor die wyse waarop kinders
oor seksuele aspekte onderrig behoort te word (Bisschoff 1978:1).
Volgens Haffner (1992:54) het jong mense die reg op akkurate

inligting aangaande seks en seksualiteit sodat hulle hulle eie

seksualiteit beter kan verstaan. Mense lewe nie geisoleerd nie
en omgewingsinvloede speel  voortdurend 'n rol in die
opvoedingsproses en soos Harilal dit stel: “Sexual development

is5 a perfectly normal aspect of one's total development, sexual
education goes on, whether it 1is planned or not” (Harilal
1993:1).

Barnard (1991:1) sien die toenemende aanmelding van seksuele
misdrywe in die jongste tyd as 'n geweldige ontnugtering vir die

Suid-Afrikaanse bevolking. Anti~normatiewe gedrag soos

verkragting, prostitusie en bloedskande is so oud soos die berge
self, maar deesdae word daar soveel prominensie aan die saak
verleen dat dit duidelik as 'n geweldige probleem na vore kom en

indirek 'n invloed op die morele ontwikkeling van die mens het.

1.2 SIELKUNDIGE OPVOEDKUNDIGE PERSPEKTIEF

Diagram 1.1

SIELKUNDIGE OPVOEDKUNDIGE PERSPEKTIEF

OPVOEDINGSITUASIE

SIELKUNDIGE OPVOEDKUNDE

OPVOEDER OPVOEDELING

SELFAKTUALISASIE

Die Sielkundige Opvoedkunde handel oor die begeleiding van die opvoedeling deur die opvoeder tot
selfaktualisasie {self gegenereerde diagram).

Volgens Vrey (1979:5) handel die Sielkundige Opvoedkunde oor die
betrokkenes in die opvoedingsituasie, te wete die opvoeder en die
opvoedeling, met ander woorde, die proses wat plaasvind wanneer
die kind met opvoedingshulp van 'n volwassene tot volwassenheid
moet kom deur selfaktualisering. Seksopvoeding het te make met
die begeleiding van die kind tot seksuele volwassewording. Die
kind is “man 1in wording” of “vrou in wording” en hierdie
indentiteit wvan die kind beinvloed sy relasievorming met sy

medemens -~ as man of vrou.

Volgens Thom et al. (1985:400) is identiteitsvorming 'n deel van

die proses van die aanvaarding van die self as manlik of vroulik.

Die vorming van 'n geslagsidentiteit verhoed 'n identiteitskrisis
en stel sodoende die kind/adolessent in staat tot die vorming van

gesonde relasies en die aanknoop van intieme verhoudings.

Die ontwikkeling van 'n identiteit en die gedrag wat daarmee
saamgaan, hang nou saam met die persoonlike waarde- en
normstelsel wat die kind/adolessent koester. Deur seksopvoeding
moet die adolessent geleer word om sekere waardes te bevraagteken
en sekere waardes te aanvaar. Hy moet geleer word om waardes
rasioneel te becordeel. (Thom 19285:367)

Uit die literatuur blyk dit dat die evaluasie van
seksopvcedingsprogramme gewoonlik gedoen word aan die hand van
die effek wat dit het op die houdings en gedrag van jeugdiges
sowel as die verkryging van kennis. Volgens Barnard (1987:22) 1é
die studie van houdings en gedrag veral op die terrein van
ondersoek van die Opvoedkundige Sielkunde. Houdings, wat
motivering as faktor insluit, het te make met die doel wat die
persoon met sy optrede wil bereik terwyl gedrag die uiterlike

manifestasie van motivering en houding is (Barnard 1587:30).
1.3 PROBLEEMONTLEDING
1.3.1 AANVANKLIKE BEWUSWORDING

Daar word voortdurend debat gevoer deur ouers en ander
gesaghebbendes in die nuusmedia en ander tydskrifte oor die
invloed wat seksopvoeding op die ontwikkeling van die jeug het.
Die onrusbarende toename van VIGS en tiener-swangerskappe, het
die vraag laat ontstaan of seksopvoeding, soos dit in die skole
aangebied word, werklik die oplossing vir die probleem bied en of

seksopvoeding moontlik deel van die probleem is.

Die toenemende multikulturele samestelling van die skoolbevolking
bring mee dat die kind voortdurend gekonfronteer word met waardes
wat vreemd is aan dit wat tot dusver kultureel aanvaarbaar was.
Die kind word gedurig gekonfronteer met baie uiteenlopende
sienings ten opsigte van seksuele aspekte en ouers is bekommerd

dat hulle kultuureie waardes en daarmee gepaardgaande norme ten

opsigte van seksuele sake nie in die seksopvoedingsprogramme

respekteer sal word nie.

As gevolg van die vinnige verspreiding van VIGS en die toename in
tienerswangerskappe is die wenslikheid van seksopvoeding as deel
van die skoolkurrikulum tot ‘n openbare debat gedryf. Quers
dring aan op die behoud van waardes en norme wat vir hulle
belangrik is en voel dat seksopvoeding ‘n privaat aangeleentheid
is. Aan die ander kant betoog opvoedkundiges dat die staat deur
middel van die skool moet ingryp ter wille van die beskerming en
behoud van die bevolking en sodoende word seks ‘n openbare

aangeleentheid gemaak.

Dit was vir die navorser belangrik om uit te vind presies hoekom
die ouers ontevrede is en of daar ‘n manier is om die ouers se

samewerking en tevredenheid te verkry.
1.3.2 VERKENNING VAN BEWUSWORDING

Daar is volgens Thom {(1985:357) 'n skerp toename in
tienerswangerskappe as gevolg van die toename in voorhuwelikse
geslagsgemeenskap, onvoldoende seksopvoeding en die neiging om
nie voorbehoedmiddels te gebruik nie. Meer as een miljoen
Amerikaanse tieners raak jaarliks swanger en die helfte van hulle
is nog nie agtien as die baba gebore word nie. Meer as 400 000

tieners in Amerika het jaarliks 'n aborsie en die aantal ongehude

moeders het toegeneem met 200% tussen 1960 en 1980. (Bennet
1988:92)
In Suid-Afrika lyk die prentjie nie veel beter nie. Amptelike

statistiek verskaf deur die Departement van Gesondheid (Suid-
Afrika. Departement van Gesondheid. 1995) toon 'n toename in
aborsie onder blanke tienderjariges in die ouderdomsgroep 15-19
jaar vanaf 99 in 1989 tot 180 in 1994. As in aanmerking geneem
word dat die blanke bevolking volgens Smit (Beeld 1996. 31
Mei:15) die afgelope tyd 'n byna nul-groeikoers getoon het, is
die toename beduidend. Volgens die amptelike statistiek wvan die
Direktoraat Bevolkingsontwikkeling (Suid-Afrika 1990. CIRCA) toon

ook die ander bevolkingsgroepe 'n toename in aborsie onder

tienderjariges. Soveel as 3.2% van alle geboortes in Suid-

Afrika kom voor onder ongehude tienderjariges.

Daar is verder ook 'n toename in seksueel oordraaghare siektes en
veral VIGS is besig~jom vinnig te versprei. Dokter Zuma,
Minister van Gesondheid rapporteer in SALUT (All over the world
1995. Desember:10) dat daar op daardie stadium ongeveer 1,2
miljoen draers van die VIGS-virus in Suid-Afrika was teenoor die
ongeveer 850 000 in Maart 1995. Dokter Zuma sé& verder dat die
tempo waarteen VIGS-infeksie plaasvind, toegeneem het vanaf 1,35%
in 1991 tot 7,6% in 1994. In KwaZulu Natal het dit met 14,35%
toegeneem. Volgens die jongste opname van die Departement van
Gesondheid (Beeld 1996. 13 Maart:12) is daar 2 miljoen draers van
die VIGS-virus in Suid-Afrika.

Volgens Collins {(1997:3-~6) het navorsing wat deur die Harvard
Universiteit gedoen is, bevind dat die vinnige verspreiding van
VIGS toegeskryf kan word aan die voortdurende blootstelling van
die jeug aan seks in films, advertensies en musiek. Die
verspreiding van VIGS onder mense wat voor 1960 gebore is, het ‘'n
plato bereik terwyl VIGS besig is baie vinnig te versprei onder

mense wat na 1960 gebore is.

Tienerswangerskappe is ook ‘n groot finansié&le las op enige land.
Gedurende 1989 het tienerswangerskappe Amerika 16.6 biljoen
dollars 1in mediese kostes en hospitalisasie gekos (Teen
Pregnancy: 16.6 Billion 1986. 19 Februarie:3)

Die navorser is van mening dat ‘n ontwikkelende land soos Suid-
Afrika dit nie kan bekostig nie en tienerswangerskappe moet ten
all koste vermy word. Tienerswangerskappe het nie net 'n
invloed op die ekonomie van die land as geheel nie. Dit strem
ook die onderwysgeleenthede en sodoende die opvoedingspeil van

die jeug wat betrokke is.

Twee begrippe wat veral prominent na vore kom in die bespreking
van waardes en norme ten opsigte van seksualiteit is

seksopvoeding en seksuele volwassewording.



1.3.2.1 SEKSOPVOEDING

Bisschoff (1978:143) wys daarop dat daar reeds vanaf die
sewentigerjare 'n groter bereidheid ontstaan het om oor die
seksuele te skryf en te praat. Juis as gevolg van hierdie
groter openheid het baie uiteenlopende menings wat verskillende
waardestelsels verteenwoordig, na vore gekom. Die volgende twee

stellings beskryf die twee uiterste pole:

i) Enige seksuele uiting by kinders is gevaarlik.
ii) Kinders het net soveel reg op seksuele uiting

as volwassenes. (Bisschoff 1978:151)

Daar 1is sterk argumente ter ondersteuning van beide hierdie
argumente. So beweer Spitz (1949:85-120) byvoorbeeld dat vrye
seksuele opvoeding sal veroorsaak dat intellektuele funksies nie
goed sal ontwikkel nie. Die kind fikseer op die seksuele en leer
nie om sy seksuele behoeftes te beheer nie. BAan die ander kant
beweer Reich (1969:66) dat vroeé& seksopvoeding bevredigende
seksuele wording tot gevolg het en dus kulturele prestasie
bevorder. Tussen hierdie twee pole is daar 'n verskeidenheid
beskouings wat almal in die Westerse kultuur verteenwoordig is en

in hoofstuk twee breedvoerig bespreek sal word.

Volgens Barnard (1987:130-131) word die liggaamlike uiting van
die emosies deur die verstand en die wil beheer. Die kind word
van kleins af deur opvoeding geleer hoe om uiting te gee aan sy
emosies sodat hy sosiaal aanvaarbaar kan wees in die samelewing
waarin hy grootword. Van Rooyen en Louw (1994:15-16) wys daarop
dat waar opvoeding betrokke is, daar altyd 'n einddoel in gedagte
gehou moet word. Seksopvoeding het verantwoordelike
volwassenheid en gesonde huweliks~ en gesinslewe ten doel. Dit
sluit biologiese en normatiewe inligting in sodat die kind
biologies normaal kan ontwikkel en geestelik gevorm kan word ten
einde betekenis te gee op 'n emosionele, intellektuele en
normatiewe manier wat ooreenstem met dit wat kultureel aanvaar

word.

De Klerk (1983:42) som die opvoedingsituasie ten opsigte van

seksopvoeding op deur te sé& dat die kind deur die opvoeder
begelei moet word tot die erkenning, belewing en ervaring van die
positiewe waarde wat sy geslagtelikheid hom bied asook die
verantwoordelikheid wat die positiewe verwerkliking van sy
geslagtelikheid van hom vereis. Met ander woorde die kind moet
weerbaar wees teen die destruktiewe faktore wat sy tradisioneel-

aanvaarbare waardes en norme, ondermyn.

Laas (1992:2-3) noem dat daar die afgelope vier dekades dwarsdeur
die Westerse wéreld, ‘'n nuwe moraal rakende seksualiteit
ontwikkel het. Botha (1982:194) wys reeds vroeg al daarop dat
die veranderde lewensbeskouing gelei het tot 'n veranderde
lewenshouding en patroon, sodat 'n seksuele rewolusie reeds toe
in aanvang geneem het. Dobson en Bauer (1990:27) wys daarop dat
die AMERICAN CIVIL LIBERITES UNION die monogame huwelik, soos ons
dit vandag ken, as onkonstitusioneel beskou, aangesien dit 'n
godsdienstige agtergrond het. Volgens die Presidentsraadverslag
(1987:33) het die media 'n kragtige invloed op die denke en
optrede van veral die jeug. Die mens word gekondisioneer om dit
wat hy lees, hoor en sien, mettertyd as die normale te aanvaar.

Laas (1992:6) 1is van mening dat deur middel van televisie,
video's, rolprente, advertensies, boeke en tydskrifte
geslagsgemeenskap 'n openbare aangeleentheid geword het, terwyl
dit bedoel is om 'n private aangeleentheid tussen twee mense

binne die huwelik te wees.

In die lig van bogenocemde glo die navorser dat seksopvoeding in
skole alleen nie die gewenste resultate sal hé nie. Dit is
noodsaaklik dat die gedrukte en elektroniese media en die
advertensiewese ook ingespan moet word om ‘n veranderde houding
ten opsigte van seks en seksualiteit by tieners aan te moedig.
Slegs '‘n vennootskap tussen die ouers, die skool, die staat en

die media sal tienerswangerskappe en VIGS bekamp.

Daar moet in gedagte gehou word dat seksopvoeding veel meer as
seksinformasie en anatomiekennis is, Bisschoff (1978:10) wys
daarop dat as daar besin word oor opvoeding en seksualiteit, dit

steeds voor o0& gehou moet word dat dit gaan om menslike

seksualiteit, wat geen suiwer biologiese feit sonder meer is nie.
Diagram 1.2
SEKSOPVOEDING AS ONDERDEEL VAN OPVOEDING

OPVOEDING

SEKSOPVOEDING

BIOLOGIES NORMATIEF

FEITE OOR FISIESE l
ONTWIKKELING EMOSIONELE ->

INTELLEKTUELE -> ONTWIKKELING

NORMATIEWE =—>

LIGGAAMSVERANDERING

VERANTWOORDELIKE
VERSKILLE TUSSEN VOLWASSENHEID
DIE TWEE GESLAGTE

GESONDE HUWELIKS~
EN GESINSLEWE

Seksopvoeding as komponent van opvoeding bestaan uit biologiese opvoeding en normatiewe opvoeding.
Met biologiese opvoeding word bedoel al die fisiese aspekte wat betrokke is in seksopvoeding terwyl
die normatiewe opvoeding te make het met waardes wat betrekking het met seksualiteit (self
gegenereerde diagram).

Laas (1992:8) noem dat die hedendaagse gesin gebuk gaan onder
geweldige finansi&le verpligtinge wat beide ouers noop om te
werk. Van Rooyen (1985:29) beweer dat die besige vader en die
afwesige moeder 'n kommunikasiegaping tussen ouer en Kkind
veroorsaak, asook gebrekkige ouerlike toesig tot gevolg het, wat

die kind 'n prooi van die geestelike aanslag maak.

Perquin (1967:261) sien die belangrikste vraag as “.... welke
betekenis de mens aan zijn seksualiteit geeft, en wel tot in de
kern van zijn bestaan toe. Er bestaat geen seksualiteit in het

algemeen, er 1is alleen betekende seksualiteit. Alleen de



betekenisgewing aan de seksualiteit stelt een
opvoedingsvraagstuk”.

Dit wil voorkom of opvoeding sowel as seksopvoeding tans benader

word vanuit verskillende oogpunte. Meiring (1986:20) beskryf
die tendens in die opvoedingsituasie breedvoerig. Hy beweer dat
radikale veranderings teen 'n geweldige tempo geskied. Die

kind is lankal biologies volwasse maar maatskaplik skiet hy nog
ver te kort. Die rede hiervoor is dat die betreklike
monovalente kultuurpatroon {(enkelkulturele siening) nou vervang
word met 'n polivalente kultuur (multikulturele siening) met al
sy ontredderinge. Dit 1is die eerste keer in die ganse
geskiedenis dat ouers nie meer seker kan wees dat die skool hulle
kinders met dieselfde waardes en norme waarmee hulle opgevoed is,
verder sal kan opvoed nie. Reeds in die kleuterskool begin die
verwarring ten opsigte van lewensnorme wanneer die kind
saamgetrek word met kinders uit verskillende kulture en gelowe,
kinders uit konserwatiewe ouerhuise (wat nie bereid is om hulle
siening en denke te verander nie) sowel as kinders uit meer
liberale ouerhuise, {(wat bereid is om nuwe idees te aanvaar)
uiteenlopende lewensopvattings en 'n gemengde skoolbevolking.

Die kind maak kennis met verskillende sienings oor dinge soos
kleredrag en seksgedrag. Quers het nie altyd beheer oor die

inligting wat aan hulle kinders deurgegee word nie.

Bisschoff (1978:149-150, 151) het die verskillende sienings ten
opsigte van die doel van seksopvoeding soos dit wvandag nog
daaruit sien, vroeg reeds in die volgende twee uiteenlopende

stellings, saamgevat:

i) Die voorkoming van ongewenste swangerskappe,
geslagsiektes, masturbasie, homoseksualiteit
en ander seksuele misstappe of wanpraktyke.

ii) Almal het seksuele behoeftes en seksopvoeding moet
die kind voorsien van meer maniere om hierdie
seksuele behoeftes te bevredig. Hy moet ingelig word
oor ander vorme van seksueel bevredigende gedrag

sodat hy ‘n wyer keuse het.

'n Saak waaroor die meeste opvoeders saamstem, word deur De Klerk
(1983:42) opgesom met die stelling dat die doel van seksopvoeding
die normgerigte begeleiding van die kind deur die opvoeder tot
kennis, insig en waardering van sy eie en ander se
geslagtelikheid is. Hierdie kennis en begrip ten opsigte van
die appél wat die geslagtelikheid van die mens tot hom rig, moet
toenemend in sosiaal-aanvaarbare en genormeerde gedrag, houdinge
en dJesindhede van die kind ten opsigte van geslagtelikheid,

vergestalting vind.

Uit bogenoemde blyk dit dat die kind tot volwassenheid (ook
seksuele volwassenheid) gelei moet word deur die opvoeder.
Volwassenheid volgens Landman et al. (1977:51) beteken dat die
kind die sinvolheid van sy bestaan moet besef, die vermoé& tot
selfbeocordeling en selfbegrip moet hé&, aanvaar dat elke mens
menswaardig is, oor die vermo& moet beskik om sedelik=-
selfstandige besluite te neem en daarvolgens te handel,
verantwoordelikheid moet aanvaar vir sy dade en die aanvaarding

van die norm wat die behoorlike en kultureel-aanvaarbare, aandui.

Die vraag wat uit bogenocemde na vore kom is in hoe 'n mate
seksopvoeding die kind voorberei om verantwoordelik op te tree
binne die kultureel-aanvaarbare en behoorlike norme. Greydanus
en Dannison {1995:239) beweer dat versigtig saamgestelde
seksopvoedingsprogramme adolessente gedrag kan verander en hulle
begrip vir eie morele waardes kan verbeter. Berends en Caron
(1994:18) Dbeweer dat, ten spyte van al die pogings om
seksopvoeding aan kinders te bied, hulle nog steeds verkeerde

feite ten opsigte van seks en seksuele sake huldig.

Dat seksopvoeding wel nodig is blyk uit die woorde van Hottois en
Milner (Chuenyane 1989:5) wat sé& dat kennis van seks beter is as .

nuuskierigheid.
1.3.2.2 SEKSUELE VOLWASSEWORDING.
Volgens Van Rooyen en Louw {(1994:19) is dit “..... every person's

fundamental right to find the necessary opportunities for self-

actualization as man or woman. At the same time it should also

be emphasized that it is each persons fundamental duty to make
the best of these opportunities”.

Om tot seksuele volwassenheid te kom moet die kind sekere
ontwikkelingstake bemeester. Hierdie take sluit onder meer in
die aanvaarding van 'n veranderde liggaamlike voorkoms,
ontwikkeling van 'n manlike of vroulike geslagsrol-identiteit,
die aanknoop van heteroseksuele verhoudings, ontwikkeling van 'n
sterk emosionele band met 'n ander persoon, voorbereiding vir die
huwelik en die ontwikkeling van sosiaal-verantwoordelike gedrag
(Thom 1985:341).

Die opvoedkundige beleef die kind as kennende, willende,
belewende, sosiale, sedelike en religieuse mens in liggaamlikheid
binne die bepaalde histories geworde kultuurmilieu (Bisschoff
1978:14) . Bisschoff (1978:12) vermeld dat die kind nog moet
betekenis gee aan sy geslagtelike andersheid. Hy moet nog
betekenis gee aan sy seksualiteit en hy moet nog sy seksualiteit
integreer met sy bestaan. Dit is nie vanselfsprekend dat hierdie
betekenisgewing altyd vlot sal verloop nie en Barnard (1993:11)
sien die probleme rondom onrealistiese selfaktualisering ten
opsigte van seksualiteit nie net in terme van seksuele misdrywe
of anti-normatiewe gedrag nie, maar ook as die onvermo& van 'n
persoon om sy eie, sowel as die teenoorgestelde geslag, se

liggaamsfunksies te begryp.

Van Rooyen en Louw (1994:15~16) toon aan dat die wesenlike
verskil tussen man en vrou die vermoé& is om te reproduseer. Die
kind moet deur opvoeding gelei word om man of vrou te word. Hy
kan dit nie op sy eie regkry nie en het volwasse begeleiding
nodig om in hierdie doel te slaag. Bisschoff (1978:14) beskryf
die kind as “behorende tot een van twee geslagte: man-in-wording
of vrou-in-wording, en juis daarom is die seksuele reeds voor
puberteit 'n attribuut van die kind”. Dit is egter so dat die
nood om steungewing dringender word tydens puberteit en
adolessensie (Bisschoff 1978:15).

Die adolessent se skielike ligaamlike groei en die aktivering van

die sekshormonale sisteem, sowel as die ontwaking van seksuele

gevoelens, volgens Lamprecht (1985:30) noop die adolessent tot 'n
veranderde siening van sy selfbeeld. Hy is nie meer 'n kind nie,
maar ock nie 'n volwassene nie. Hierdie soeke na identiteit is
vir hom van groot belang en bring baie angs en onsekerheid mee.

Volgens De Gaston et al. (1996:218) is die seksuele gedrag uit sy

kinderjare nie meer vir hom aanvaarbaar tydens adolessensie nie.
Diagram 1.3
DIE VORMINGSPROSES VAN ‘N SELFIDENTITEIT
PORTUURGROEP

ONDERWYSERS
MEDIA

OUERS
TELEVISIE
ADVERTENSIES
SAMELEWINGSNORME

—BETROKKENHEID —BELEWING —BETEKENISGEWING

v
SELFBEELD
v
SELFIDENTITEIT

Die wordende kind is elke dag in 'n mindere of meerdere mate betrokke by invlcede uit die omgewing.
Deur middel van sy betrokkenheid by hierdie invloede en die belewing daarvan gee hy op sy eie
unieke manier betekenis daaraan, Betekenisgewing aan die invloede uilt die omgewing en die wyse
waarop die kind by die invloede betrokke is, belnvlced die vorming wvan sy selfbeeld en
selfidentiteit. Op dieselfde manier word ‘n seksuele identiteit gevorm (self gegenereerde
diagram) .

Volgens Jacobs en Vrey (1982:18) leer die kind homself toenemend
ken. Soos hy ouer word begin hy onderskei tussen homself en sy
omgewing. Hy begin bewus raak van sy eie identiteit en so vorm
hy 'n selfidentiteit wat 'n daadwerklike betrokkenheid by en
betekenisgewing van sy liggaamlike en psigiese self vereis.

Hierdie handeling is hoofsaaklik 'n kognitiewe aangeleentheid en
derhalwe stel dit die persoon in staat om 'n selfbeeld te vorm.

Volgens Le Roux (1979:14) kan identiteit omskryf word as die
betekenis wat die persoon aan homself heg. Wanneer hierdie

betekenisgewing aan die self nie toereikend is nie, ontstaan 'n

identiteitsverwarring met afwykende gedrag as die logiese gevolg.
Die begrip selfkonsep hang nou daarmee saam, maar omdat dit veral

uit houdings en opvattings bestaan, het dit ook 'n affektiewe sy.

Navorsers konstateer voorts volgens Jacobs en Vrey (1982:26) dat
selfkonsep nie alleen met die persoon se gedrag verband hou nie,
maar dat dit in werklikheid die bepaler van gedrag is. Jacobs
en Vrey (1982:34) bevind dat dit veral gedurende die adolessente
jare 1is dat die vorming van 'n selfkonsep problematies word.
Omdat waardes 'n uiters belangrike plek in die selfproses beklee
(Horrocks en Jackson 1972:97) speel omgewingsinvloede 'n vername
rol in die vorming van 'n eie waardesisteem. Volgens Meyer en
Weyers (1985:30-31) is die reéls, norme en rolvoorskrifte wat in
'n samelewing heers, verantwoordelik vir sekere eienskappe,
gewoontes, gedragwyses en waardes wat kultuurgroepe van mekaar
onderskei. In die moderne wéreld is hierdie verskille tussen
kulture besig om te vervaag en dit bring mee dat indiwidue aan
konflikterende norme blootgestel word wat onsekerheid en dikwels
neurotiese gedrag tot gevolg het. Volgens Thom (1985:353) is
daar ook tussenkulturele verskille ten opsigte van seksuele
gedrag en houdings. Godsdienstig-aktiewe adolessente se
seksuele gedrag is ook meer konserwatief as die van polities-

liberale en godsdienstig-onaktiewe adolessente.

Groepsdruk speel ook 'n belangrike rol in die ontwikkelingsgang
van adolessente en die gedrag en waardestelsels van vriende en
tydgenote kan nie onderskat word nie (Allen 1987:113 en Jenkins
1996:304) . Volgens De Gaston et al. 1996:227) ondervind meisies
minder groepsdruk as seuns om seksueel aktief te raak. Na
aanleiding van Thom '(1985:379) is die groep 'n bron van
seksopvoeding en help dit die adolessent om norme vir seksuele

gedrag te ontwikkel.

Uit bogenoemde blyk dit dat die gedurige blootstelling van die
kind aan seks en seksualiteit 'n groter openheid en 'n meer

liberale houding by die kind inboesem,

Sedelike waardes is orals besig om te vervlak as daar gekyk word

na die onverbloemde vuitbeelding van seks in musiek, die

filmbedryf, lektuur en op televisie (Barnard 1991:1). Volgens
Jordaan (Volksblad 1989. 22 Mei:4) het navorsing voldoende bewys
gelewer dat gedurige gekonsentreerde blootstelling aan die
uitbeelding van erotiese gedrag, die mens se waardeoordele
nadelig beinvloed en interpersoonlike gedrag verander tot gedrag
wat teenstrydig is met die heersende kulturele waardes. 'n
Verdere probleem is die onvermo& van die persoon om die invloede
wat die samelewing op sy denke, houdings, opvattings en gedrag
ten opsigte van sy seksualiteit uitoefen, in perspektief te sien
en te evalueer teen die agtergrond van kultureel-aanvaarbare
waardes (Barnard 1991:108}).

In sy beskrywing van adolessensie {1985:353) beweer Thom dat
. die samelewing se waardes ten opsigte van seksuele gedrag,
die indiwidu voorsien van 'n verwysingsraamwerk vir sy seksuele
aktiwiteite. As gevolg van historiese en sosiale verandering
vind daar egter in die huidige tydperk vinnige verandering van

hierdie norme plaas”.

Louw (1991:448) vra tereg die vraag of seksuele losbandigheid en
permissiwiteit nie reeds die tradisionele waardes op die gebied
van die seksuele moraal, vervang nie en of hierdie sogenaamde
moderne opvatting van seksualiteit nie reeds die heersende
seksuele norm is nie. Die afmetings wat VIGS aanneem en die
Wetenskap se oénskynlike onvermoé& om die siekte te beheer, hou 'n
groot bedreiging in vir die mens se voortbestaan (Louw 1991:449).
Die adolessent van vandag word met nuwe waardes gekonfronteer wat
'n transformasie in seksuele gedrag en houdings vereis en
meebring {(Mussen et al. 1990:586).

Damast (1985:111) voer aan dat, as gevolg van die snelle
verandering op alle gebiede, groter druk op die mens uitgeocefen
word om sy houding en gesindheid te verander. Om die rede word
die bereidwilligheid om te verander, as 'n morele bate voorgehou
en die onwilligheid tot verandering, as immoreel en onmenslik
veroordeel. Ook op seksuele gebied word verandering van die mens
gevra. Niks het skynbaar blywende waarde nie en dit wat anders,

obskuur, obseen en mensonterend is, word meer geredelik aanvaar.

Reg oor die wéreld is daar die afgelope paar dekades 'n aanslag
op die huwelik en die begrip “liefde” word gereduseer tot
seksuele genot wat onmiddellik Dbevredig moet word (Louw
1991:450). Die begrip “liefde” tussen man en vrou, word afgewater
tot seksuele genot en bo morele sowel as godsdienstige waardes
gestel en na buite~egtelike kinders word Verwys as
“liefdeskinders” (Louw 1991:451). Beinert (1988:90) bevestig
dit deur aan te dui dat daar tussen 1950 en 1986 'n afname van
40% in die aantal huwelike per 1 000 inwoners in die
Bondsrepubliek van Duitland was. Daarteenoor het die aantal
ongetroude pare wat saamwoon, tussen 1970 - 1980 in feitlik alle

Westerse samelewings viervoudig vermeerder (Beinert 1988:74).

Veranderde waardes ten opsigte van seksuele gedrag het 'n groter
openheid en vryheid onder die jeug meegebring en ook 'n groter
aanvaarding van alternatiewe seksuele gedrag soos masturbasie,
homoseksualiteit, voorhuwelikse geslagsgemeenskap en proef-
huwelike. Ongelukkig kan hierdie veranderde houdings en waardes
lei tot swangerskap, die verspreiding van VIGS en
gesinsverbrokkeling wat al drie tans problematies geword het
(Louw et al. 1985:356).

Volgens Janzing (1987:6) impliseer kennis van wat reg en verkeerd
is, nog nie dat die mens korrek optree nie. Dit is veral van
toepassing op daardie gebiede van die mens se lewe wat sterk deur
emosie en gevoelens gerig word. Dit verg 'n wil om reg op te
tree en laasgencemde word deur die gewete geinspireer as 'n saak
van oortuiging en belydenis. Louw (1991:458) voer aan “.... dat
die enigste werklike remedie teen die verspreiding van VIGS, 'n
hernieude morele bewussyn is, wat neerslag vind in 'n diepe
respek vir menslike seksualiteit, trou in die huwelik en die

verwerping van geslagsverkeer buite die huwelik”.

In die lig van die voorafgaande bespreking is die navorser van
mening dat die filmbedryf, musiekbedryf, advertensiewese en die
media sal moet saamwerk om bogenoemde denkwyse onder die

bevolking (veral die jeug) te vestig.

In hierdie verband is die siening wvan Haims (1973:17) toepaslik

dat M. the youth of today are rejecting the old moral
absolutes pertaining to sexual behaviour”. Woodring (Haims
1973:17) beklemtoon dit deur te sé& dat ™..... they are not inclined

to accept restrictions which adults attempt to place on their
activities, because they are aware of a conspicuous gap between
the publicly announced morality and the actual behaviour of men
and woman ... the older sexual morality, based as it was on a
combination of religion, tradition, and fear of pregnancy and

disease, 1s no longer effective with the younger generation”.

Esterhuyse (1980:3) se siening is dat die mens se seksualiteit in
die huidige tydsgewrig baie problematies geword het. Louw (1991
:447) verduidelik bogenoemde standpunt dat seks in so 'n mate die
hooftema van die menslike bestaan geword het, dat daar inderdaad
van 'n verseksualiseerde samelewing gepraat kan word. Hierdie
verseksualisering van die lewe het ook gepaard gegaan met
ingrypende verandering in die mens se seksuele gedrag, waarna in
die gewone omgang soms verwys word met uitdrukkings soos
“seksuele losbandigheid” en “seksuele permissiwiteit”. Volgens
Hunteman (1964:14) blyk dit of bogenoemde verskynsel veral in die
afgelope twee of drie dekades soveel momentum opgebou het, dat
dit wéreldwyd en veral in Westerse beskawings, 'n hoogbloei

bereik het waaraan die jeug blootgestel word.

Behalwe bogenoemde kulturele verwarring roer Van Rooyen
(1989:203) 'n ander saak aan wat problematies 1is, naamlik
gevoelens van onsekerheid as gevolg van onreélmatige
liggaamsgroei en emosionele veranderinge, as 'n kenmerk van
puberteit en adolessensie. Dit word verder verswaar deur 'n
vroe€r as gewoonlike geslagtelike rypwording. Op sy beurt
veroorsaak dit weer 'n vroeér ontwaking van die geslagsdrang wat
nie altyd tred hou met die verstandelike ontwikkeling van die
adolessent nie. Die algemene gevoelslewe is op hierdie stadium

nog koersloos en ongedifferensieerd.

Petropulos (1986:3) is ook van mening dat kinders die laaste
aantal jare vroeér ryp word as voorheen. Kneller (1971:64) sé

............ dating and going steady are commonplace amongst teenagers”.

Volgens Pretorius (1981:170) en Hurlock (1968:345) is bogenoemde

'n verskynsel wat reg oor die wéreld waargeneem word. Pretorius
(1981:177) wys in hierdie verband dat die jeugdige nie kans kry
om tot psigies—-geestelike volwassenheid en vryheid te ontplooi en

toereikend as mondige volwassene in die totale situasie van die

moderne lewe te integreer nie. Hierdie feite is baie belangrik
aangesien Venter {1965:47) vroeg al reeds gewys het op die
verband tussen geslagsrypheid en Jjeugmisdaad. Dit wil dus

voorkom of jeugdiges wat opgroei in 'n samelewing waar alles
aanvaarbaar 1is, meer geneé& sal wees tot losbandigheid, vrye

liefde en seksueel afwykende gedrag.

Volgens Bisschoff (1978:24) is dit duidelik dat hoewel die
biologiese fatore 'n rol speel in hierdie wording, dit altyd
slegs 'n appél tot die mens rig. Die mens moet betekenis gee
aan hierdie appél en dit is waar vorming in die bre& en opvoeding

in die besonder, 'n rol speel.

As gevolg van kultuurverskille volgens Thom (1985:339-404) begin
adolessensie tussen 11 en 13 jaar en eindig dit tussen 17 en 21
jaar. Alle adolessente ontwikkel ook nie teen dieselfde tempo
nie en seksuele rypwording geskied ook nie by almal op dieselfde
tyd nie. Met ander woorde 'n groep l5-jarige adolessente wat
in een klas saamgetrek is, mag elkeen op sy eie ontwikkelingspeil
wees, met sy eie spesifieke kennis en behoeftes ten opsigte van
seksualiteit. Volgens De Gaston et al, (1996:218) verskil
vroulike en manlike aspirasies ten opsigte van seks. Vroue is
meer emosioneel betrokke by die seksdaad terwyl mans dit meer as
‘n vorm van plesier sien. Lords (1991:98) en De Gaston et al.
(1996:226) konstateer verder dat meer vroue as mans voorhuwelikse
seksuele onthouding voorstaan as gevolg van geloofsoortuigings,

vrees vir swangerskap en die gevoel dat dit moreel verkeerd is.

Die vraag wat gevra kan word is of die skool met sy
multikulturele samestelling toegerus is om in die behoeftes,
ontwikkelingspeil en kulturele agtergrond van al die leerlinge op

seksuele gebied, te kan voorsien?

1.3.2.3 DIE ROL VAN DIE SKOOL IN DIE OPVOEDINGSPROSES

Soos reeds gesé, is die doel van opvoeding die begeleiding van
die kind na volwassenheid. Die volwasse wéreld wat die kind
moet betree 1is niks anders as 'n kultuurwéreld nie met
betekenisse en waardes socos die mens dit oor die geslagte heen
geskep het (De Vries 1979:129 en Van Rooyen en Louw 1994:5). In
wese beteken opvoeding om die kind se karakter te help ontwikkel
en karakterontwikkeling is niks anders as hulpverlening tot die
persoonlike aanvaarding van waardes soos eerlikheid, hoflikheid,
hulpvaardigheid, waarheidsliefde, regverdigheid, menseliefde en
verantwoordelikheid nie (Van Niekerk 1991:18). Volgens Langeveld
(1959:3) kan 'n mens nie volwaardig mens word sonder opvoeding
nie, aangesien die mens die enigste wese is wat opvoed en daarop
aangewese 1is. Smit (1966:340) en Van Rooyen en Louw (1994:11-
12) beweer dat opvoeding 'n normatiewe aangeleentheid is waardeur
die kind ingelei word tot die internalisering van aanvaarbare
norme. (kyk 1.2.2.1)

Die volgende vereistes wat deur Amerikaanse ouers gestel word vir
die aanbieding van seksopvoeding word deur Philliber en Tatum
(1981:14) as volg beskryf: waardes moet aansluit by dit wat in
die ouerhuis onderskryf word, ouers wil insae hé in die
kurrikulum en die kinders mag nie die aanbieding bywoon tensy die

ouers daartoe instem nie.

Aangesien die skool beskou kan word as 'n verlengstuk van die
ouerhuis en dus 'n herontwerp van die opvoedingsituasie in die
huisgesin is, is die skool die plek waar die kind binne hierdie
besondere kultuurmilieu ingelei en opgevoed moet word tot
gehoorsaamheid aan die kultuurnorme van die betrokke gemeenskap
waarbinne die skool funksioneer (Van Niekerk 1991:35 en 188).

Dit is dus van die grootste belang dat die huisgesin en die skool
nou sal saamwerk (Coetzee 1973:285 en Van Rooyen en Louw
1994:11). Die skool het veral die opdrag om geselekteerde
kultuurnorme aan die kind oor te dra en die kind by te staan in
sy sosiale vorming (Van Niekerk 1991:44). Volgens Kruger en
Whittle (1982:15) en Van Rooyen en Louw (1994:7) is opvoeding

binne gesinsverband deur die ouers die primére opvoedingsituasie

en wanneer die kind skool toe gaan, tree die onderwyser namens

die ouers op. Dit word die sekondére opvoedingsituasie genoem.

Diagrammaties kan die vennootskap tussen die ouerhuis en die
skool ten opsigte van die vaslegging van waardes en norme S0O0S

volg voorgestel word:

Diagram 1.4

DIE VENNOTE IN DIE VASLEGGING VAN WAARDES
IN DIE OPVOEDINGSPROSES

OPVOEDING

PRIMERE OPVOEDINGSITUASIE SEKONDERE OPVOEDINGSITUASIE
OUERS SKOOL SAMELEWINGS-

INVLOEDE

WAARDES EN NORME

Binne die konteks van die opvoedingsituasie funksioneer die ouers as primére opvoeders in die
vaslegging van waardes by die kind. Die skool asz sekondére opvoeder funksioneer as verlengstuk
van die ouerhuis in ’'n ondersteunende hoedanigheid in die wvaslegging van waardes terwyl die
invlcede vanuit die omgewing nie uitgesluit kan word nie {self gegenereerde diagram).

Aangesien die skool onlosmaaklik aan die samelewing gebonde is,
moet die skool vir 'n bepaalde samelewing opvoed, dit wil sé& 'n
bepaalde kultuur (en dikwels ook godsdiens) met waardes en norme
moet oorgedra word. 1Indien dit nie gebeur nie, word 'n mengsel

van kulture en godsdienste oorgedra. Ontwrigting vind plaas en

die verband tussen die ouerhuis en die skool raak 1los. So 'n
samelewing is op pad na verval. (Van Niekerk 1991:188) Die
skool moet dus gesien word as 'n bewarende insteliing en daar
moet in wese geen verskil in die opvoedingstaak van die skool en
die huisgesin wees nie (Van Niekerk 1991:190). Dit is selfs
belangrik dat die opvoeder dieselfde waardes moet huldig as die
ouers aangesien opvoeding ten nouste saamhang met die lewens- en
wéreldbeskouing van die opvoeder (van Niekerk 1991:194 en Van
Rooyen en Louw 1994:18). Volgens Scholtz (1973:40) 1is die
onderwyser die plaasvervanger van die ouer gedurende skoolure.
Reeds in die tyd van die vroeé Romeine het Cicero (106 v.C. - 43
v.C.) die klem laat val op die invloed wat die karakter van die
opvoeder en sy lewenswaardes op die opvoedeling het (Mitchell
1991:27-37).

Dikwels word teenkanting vanuit ouergeledere teen seksopvoeding
ondervind. Wanneer ouers teen seksopvoeding gekant is, is dit
as gevolg van die feit dat hulle bang is dat seksopvoeding
permissiewe gedrag by hulle kinders sal aanmoedig (Greydanus en
Dannison 1995:239 en Philliber en Tatum 1981:141). Volgens
Harris en Norman (1981:18) vrees ouers verder dat die waardes wat
deur middel van seksopvoeding in die skool aan hulle kinders
geleer word, nie met hulle eie lewens- en wéreldbeskouing ooreen
sal kom nie. Besprekings van kontroversiéle aspekte soos die
geslagsdaad, masturbasie, aborsie, proefhuweiike en
homoseksualiteit, veroorsaak ook afkeur by die ouers (Koblinsky
en Atkinson 1982:31).

In die lig van bogenoemde kan tereg die vraag gevra word wat vir
die ouers belangrik 1is ten opsigte van die aanbieding van
seksopvoeding. Dit is nodig dat dit bepaal word voordat daar
daadwerklik oorgegaan word tot die aanbieding van seksopvoeding

in die skole.

Volgens Quinn (1986:109) is '‘n holistiese benadering wat al die
rolspelers soos die skool, die ouers en die gemeenskap insluit,
belangrik om ‘n sukses van seksopvoeding te maak ten einde VIGS

en tienerswangerskappe te voorkom.

Na aanleiding van bogenocemde is die volgende statistieke
veelseggend. In Rhode Island gedurende 1982 het
tienerswangerskappe met 30% verminder nadat ouertoestemming vir
aborsies nodig was. In North Dakota word geen seksopvoeding
aangebied nie en voorbehoedmiddels word slegs aan jeugdiges
verskaf met die toestemming van hulle ouers. North Dakota het
die laagste persentasie tienerswangerskappe in Amerika. (McDowell
1990:71)

1.3.2.4 SEKSOPVOEDING EN SOSIO-EKONOMIESE AGTERGROND

Onverantwoordelike seksuele gedrag word veral aangetref waar swak
sosio~-ekonomiese toestande heers en ouers uit hierdie
gemeenskappe staan dikwels onverskillig teenoor seksopvoeding
(Gordon et al. 1979:35). Volgens Libby (1970:236) openbaar hoér
sosiale klasse 'n meer liberale houding teenoor seksuele sake
terwyl die middelklas ouer (Libby 1970:243) ‘n meer positiewe en
matige houding teenoor seksopvoeding openbaar. Permissiewe
seksuele gedrag en 'n lae opvoedkundige en ekonomiese peil gaan
hand aan hand. Doeltreffende gesinsbeplanning ontbreek dikwels
en dit veroorsaak ‘n kringloop van lae ekonomiese omstandighede
en '‘n swak opvoedkundige peil. Werkloosheid en onvoldoende
behuising werk mee tot die permissiewe gedrag onder Jjeugdiges.
(Gordon et al. 1979:51)

1.4 PROBLEEMSTELLING

Uit bogenoemde verkenning blyk dit dat seksopvoeding nou verweef
is met waardes en norme en daar is aangetoon dat waardes tussen
kulture en selfs interkultureel verskil. Die vraag ontstaan of
seksopvoeding in klasverband, waar verskillende kulture,
godsdienste en sosio-ekonomiese groepe teenwoordig is, wel reg
kan laat geskied aan die behoeftes van al die 1leerlinge?
Jeugdiges binne dieselfde ouderdomsgroep bevind hulle ook op
verskillende stadiums van seksuele ontwikkeling wat hierdie taak
verder bemoeilik. Sommige jeugdiges is reeds seksueel aktief,
Hierdie jeugdiges se behoeftes ten opsigte van seksopvoeding sal
noodwendig ook verskil van dié van hulle vriende wat nie seksueel

aktief is nie.

Seksopvoedingsprogramme word volgens verskillende perspektiewe
(wat later bespreek sal word) aangebied en die waardesisteem van
die onderwyser kan ook '‘n invloed uitoefen op die perspektief

waarteen die program aangebied word soos later gesien sal word.

Dit is belangrik dat seksopvoeding nie simptoomgerig moet wees
nie, maar dat dit die jeugdiges moet begelei tot die aanvaarding
en internalisering van gesonde lewenswaardes wat nodig is en
aanvaarbaar is in die samelewingsverband waarin hulle opgroei.
Seksopvoeding moet nie herstelwerk aan die voortplanting van die
bevolking doen nie maar dit moet toegespits wees op selfrespek en
respek vir mekaar., Dit moet met ander woorde voorkomend wees.
(Campclo 1993:22) Seksopvoeding moet bydra tot die oplossing
van die ©probleme rondom tienerswangerskappe en seksueel-
oordraagbare siektes. Seksopvoeding hang ook nou saam met die
geestelike volwassewording van die jeug aangesien dit hand aan
hand gaan met waardesisteme en lewensbekouings wat ‘n integrale

deel van menswees uitmaak.

Kortliks kan die navorser se probleem rondom seksopvoeding soos

volg saamgevat word:

i) Moet seksopvoeding aangebied word?
ii) Wie moet seksopvoeding aanbied?
iii) Wat is die ouers se houding teenoor die seksuele

gedrag van hulle kinders? (seuns en meisies)

iv) Wanneer moet seksopvoeding aangebied word?
v) Hoe moet seksopvoeding aangebied word?
vi) Watter spesifieke inligting moet aangebied word?

vii) Watter faktore in die skoolmilieu beinvloed die

aanbieding van seksopvoeding?

1.5 DOEL MET HIERDIE ONDERSOEK
1.5.1 ONMIDDELLIKE DOELSTELLINGS
Die navorser beoog om deur middel van ‘n literatuurstudie die

verskillende perspektiewe waarteen seksopvoeding aangebied word

te ondersoek, asook die informele invloede wat ‘n invloed op die

seksuele ontwikkeling van die jeug het, ‘n kort historiese oorsig
ten opsigte van seksopvoeding deur die eeue en die invloed
daarvan op seksopvoeding vandag te beskryf. Verder sal daar
gekyk word na die gevolge van seksopvoeding in ander lande en die

vordering wat reeds in Suid-Afrika op hierdie gebied gemaak is.

Deur middel van 'n empiriese ondersoek sal daar gepoog word om te
bepaal watter inligting die kleurling ouers, die blanke ouers
(Engels en Afrikaanssprekend) die Indi&r ouers en die swart ouers
verwag aan hulle kinders oorgedra moet word. Daar sal ook gekyk
word na die houding van die ouers ten opsigte van seksopvoeding
en die aanbieding daarvan. Die responsyfers van die ouers uit
die verskillende kultuurgroepe, godsdienstige groepe en sosio-
ekonomiese groepe sal met mekaar vergelyk word. Qok sal daar
gekyk word na die responsyfers van die ouers ten opsigte van dié

met seuns in graad nege en dié met meisies in graad nege.

Daar word ‘n onderskeid gemaak tussen Engels— en
Afrikaanssprekende blankes aangesien hulle kinders in
verskillende skole is en die ouers dus maklik in groot groepe
bereik kan word. By die swart bevolking wat oorheersend Noord-
Sotho in Pretoria en omgewing is, is die ander tale in klein
groepies in skole versprei en dit sou moeilik wees om ‘'‘n groot

genoeg groep van die ander swart tale in graad nege te verkry
1.5.2 VERWYDERDE DOELSTELLINGS

Die verwyderde doelstellings is om aanbevelings aan die Gautengse
Onderwysdepartement te maak ten opsigte van die aanbieding van

seksopvoeding.
1.6 AFBAKENING VAN TERREIN VAN ONDERSOEK

Rangesien die gewese Transvaalse Onderwysdepartement die meer
sensitiewe gedeelte van seksopvoeding in graad nege aangebied
het, sal die navorsing hoofsaaklik toegespits wees op inligting,
volgens die waardes van die ouers wat betrokke behoort te wees by
die implementering van hierdie gedeelte van die

seksopvoedingsprogram omdat dit die gedeelte is wat die meeste

kommer by ouers laat ontstaan.

1.7 METODE VAN ONDERSOEK

1.7.1 LITERATUURSTUDIE

Die doel van 'n 1literatuurstudie is om tyd te bespaar, vorige
kennis te benut en eie bevindings kan dan teen die vorige
bevindings gemeet word om sodoende groter betroubaarheid te

verkry.

Navorsing in hierdie studie sal onderneem word met die

literaturstudie soos bespreek in 1.5 as agtergrond.

1.7.2 EMPIRIESE ONDERSOEK

Deur middel wvan ‘n empiriese ondersoek sal daar gepoog word om
antwoorde te verskaf op die vrae wat in die probleemstelling

gevra word.

Die volgende dataversamelingstegnieke sal gebruik word:

i} Vraelyste aan ouers van graad nege-leerlinge
verbonde aan vyf verskillende skole volgens
die verskillende kultuurgroepe.

ii) Inligting sal na prosessering met die rekenaar

verwerk word.

1.8 BEGRIPSVERKLARINGE

1.8.1 GESINSVOORLIGTING/SEKSOPVOEDING

Die verskil tussen gesinsvoorligting en seksopvoeding kan

skematies soos volg voorgestel word:

Diagram 1.5

SEKSOPVOEDING AS DEEL VAN GESINSVOORLIGTING

LEWENSORIENTERING
J
GESINSVOORLIGTING
OUERBEGTLEIDING LEERLINGBETELEIDING
INLIGTING VOORLIGTING SEKS~ VERHOUDINGS- PERSOONS~-
OPVOEDING VOORLIGTING EN
GESINS-
! I VERRYKING

GESINS- GESLAGS~-
VERRYKING OPVOEDING

|

BIOLOGIES NORMATIEF

Seksopvoeding is ‘n onderafdeling van die groter geheel wat bekend staan as gesinsopvoeding.
Gesinsopvoeding is weer ‘n kamponent van lewensori&ntering volgens die nuwe riglyne vir die
aanbieding van seksopvoeding in Suid-Afrika (self gegenereerde diagram}.

Volgens Van Rooyen (1989:204) is .. gesinsvoorligting by
uitstek 'n opvoedkundige aangeleentheid en daarom noodsaaklike
volwassewordingshulp aan die hand waarvan die kind gelei en
voorberei word om eendag as volwaardige en verantwoordelike
volwassene in 'n huwelik en gesin te kan funksioneer en sy deel
te kan bydra tot diens van sy naaste”.

Vir die doel van hierdie verhandeling word seksopvoeding gesien
as die gedeelte van gesinsvoorligting wat handel oor
geslagsdaadopvoeding, die geslagtelike aspekte van seun of dogter
wees, voortplanting en die plek daarvan in die lewe van mense.

Gesinsvoorligting is 'n breé begrip wat alle sake rondom

seksualiteit, die gesin en die huwelik insluit.

Gesinsvoorligting is dus 'n breé&r begrip as seksopvoeding. Van
Rooyen (1989:204) maak 'n onderskeid tussen seksopvoeding en
seksinligting. Seksopvoeding het onderrig volgens opvoedkundige
beginsels ten doel en hou verband met alle sake van tipies seun
of dogter wees. Seksinligting het nie opvoeding ten doel nie en
verskaf slegs inligting rondom seksualiteit en seksuele gedrag.

Dit is dus nie normatief gerig nie.

Dawkins (1964} definieer seksopvoeding as “....... teaching children
about loving and living. It is helping children to understand
themselves and other people, in a way which will help them in
their turn to make happy marriages and bring up happy families”.

1.8.2 SEKSUALITEIT

Van Rooyen en Louw (1994:23) definieer seksualiteit as ™M....
experiencing and living as male or female. The way 1in which
someone lives his sex”.

Laas (1992:22) sien seksualiteit as die sin en belewing van
geslagtelike verskille, homo- en heteroseksuele interpersoonlike
verhoudings, norme met betrekking tot seksuele gedrag en die
anatomie van die manlike en vroulike liggame. Dit kom neer op
hoe die mens sy seksualiteit beleef en verwerk, innerlik sowel as

uiterlik.

Seksualiteit is dus die 1internalisering en belewing van
manlikheid of vroulikheid en word weerspieé&l in die gedrag van

die persoon.
1.8.3 SEKS/GESLAGSDAAD/SEKSUELE VERKEER
Vir die doel van hierdie verhandeling staan die woord in sy

werkwoordelike betekenis en beklemtoon die fisiese aspek van

geslagsverkeer tussen man en vrou.

1.8.4 ALTERNATIEWE SEKSUELE GEDRAG/ALTERNATIEWE LEEFWYSE

Dit sinspeel op ander gedragswyses wat as plaasvervangende gedrag
vir die tradisionele waardes van seks tussen man en vrou binne
die huwelik, reinheid by tieners, huwelikstrou, ensovoorts,
beskryf kan word. Dit verwys dus na vrye liefde,
homoseksualiteit, seks met diere, proefhuwelike {saamwoon sonder

om te trou), ensovoorts.

1.8.5 AANVAARBARE /VERANTWOORDELIKE SEKSUELE GEDRAG.

Volgens Laas (199%92:22) is verantwoordbare geslagtelike gedrag
............ gedrag wat beantwoord aan antropologies-pedagogies
gefundeerde essensies sowel as gesintiseerde
lewensopvattingsessensies veesesronre’! Daarvolgens is seks 'n
privaataangeleentheid en pornografie, byvoorbeeld, is die

oorskryding van die behoorlikheidseis.

1.8.6 ONAANVAARBARE /ONVERANTWOORDELIKE SEKSUELE GEDRAG

Laas (1992:24) beskryf dit as geslagtelike gedrag wat die syn van
die mens verduister en hom los maak van sy verantwoordelikheid en
verpligting teenoor die samelewing. Dit doen die huwelik oneer
aan en sluit dade soos prostitusie, verkragting, homoseksuali-

teit, bloedskande, kindermolestering en sodomie in.

1.8.7 WAARDES EN NORME

Waardes sluit nou aan by lewensopvatting of lewensbeskouing. Dit
gaan nou gepaard met die houding van die persoon teenocor die doel
en die betekenis van die lewe. Seksopvoeding het te doen met
waardes en 1is by uitstek 'n normatiewe aangeleentheid wat die
kind opvoed tot die aanvaarding van die waardes wat aanvaarbaar

is in die gemeenskap waarin hy leef (Laas 1992:25).

Dreyer (1981:18-20) beskryf waardes as enigiets wat deur die mens
as waardes beleef word en daarmee saam kom ook die waardering van
die fundamentele verhoudinge van die mens tot sy wéreld.

Waardes kan ook in rangorde beleef word. So kan sedelike

waardes byvoorbeeld ho&r as ekonomiese waardes geag word., Norme
kan gesien word as reéls of voorskrifte en sluit nou aan by
waardes. Die waardestelsel waarvolgens ‘n persoon sy lewe rig
bepaal dan ook die reé&ls en voorskrifte vir die optrede en gedrag

van die persoon.
1.8.8 KONSERWATIEF

Volgens die Verklarende Handboek vir die Afrikaanse Taal beteken
konserwatief ‘n afkeer aan ingrypende verandering en word daar
gestreef na die behoud van die bestaande orde (Verklarende

Handboek vir die Afrikaanse Taal 1965. s.v. “konserwatief”).

1.8.9 LIBERAAL

Volgens die Verklarende Handboek vir die Afrikaanse Taal beteken
liberaal om ekonomiese en kulturele vryheid voor te staan en om
hervorming in te voer. In Suid-Afrika beteken dit ‘n denkwyse
na links. (Verklarende Handboek vir die Afrikaanse Taal 1965.

s.v. “liberaal?”)
1.8.10 RAS EN KULTUUR

Voorheen het antropoloé& en sielkundiges beweer dat kultuur
onafhanklik van biologiese faktore ontwikkel. Hierdie siening
het daartoe aanleiding gegee dat *'n verdraaide beeld van die
menslike ras en sy kulturele rykdom na vore getree het. ‘n Nuwe
multidissiplinére benadering word tans beklemtoon. Ras en
kultuur word nou gesien as nou verweef en as sodoende bestudeer.
(Langness 1990:190)

Volgens Gerdes en Van Ede (1990:479-480, 491) dra gemeenskaplike
elemente binne 'n sekere kultuurgroep by tot oorkoepelende
saambindende eienskappe of sienings ten spyte van groot
indiwiduele verskille binne elke kultuurgroep. Die Afrikaner en
die Engelssprekende blanke verteenwoordig twee verskillende
kultuurgroepe as gevolg van herkoms terwyl daar tussen die
verskillende swart groepe ‘'n balie meer samehorigheidsgevoel

bestaan as gevolg van hulle uitgebreide gesinstruktuur.

Vir die doel van hierdie verhandeling word ras en kultuur wat dus
ook taalgroepe insluit, as gelykvormig desien en sal deurgaans

van kultuur en/of taal gepraat word.
1.9 PROGRAM VAN ONDERSOEK
Die studie beslaan ses hoofstukke wat soos volg saamgestel is:

HOOFSTUK 1

In hierdie hoofstuk word die probleem waarvan die skrywer bewus
geword het, verken. Op grond van hierdie verkenning word die
probleem vir navorsingsdoeleindes geformuleer. Sekere begrippe
word geformuleer en die verband tussen die ouerhuis en die skool

word uitgelig.
HOOFSTUK 2

Hoofstuk twee bevat 'n historiese oorsig oor seksopvoeding vanaf
die vroegste tye; 'n kort beskrywing van verskillende sieninge
rondom seksopvoeding; die gevolge van seksopvoeding in verskeie
oorsese lande en 'n bondige beskrywing van die vordering ten

opsigte van seksopvoeding in Suid-Afrika.
HOOFSTUK 3

In hoofstuk drie word die volledige empiriese navorsingsontwerp

en die nomotetiese navorsingstegniek wat gebruik is, bespreek.

HOOFSTUK 4

Hoofstuk vier bespreek die bevindinge uit die ondersoek. Sekere
items word in groepe bespreek terwyl ander items indiwidueel
bespreek word.

HOOFSTUK 5

Hierdie hoofstuk bevat aanbevelings en riglyne ten opsigte van

inligting en beginsels wat in die meer sensitiewe gedeelte van

seksopvoeding ingesluit behoort te word.

HOOFSTUK 6

Hoofstuk ses is ‘n samevatting van die studie en bevat ‘'n bondige
opsomming van die probleemstelling, redes vir seksopvoeding en
metodes van aanbieding, Dbevindings van hierdie studie en

aanbevelings.

1.10 SAMEVATTING

Die seksualiteit van die mens het vanaf die vroegste tye reeds
baie aandag gekry. Vandag nog word daar in elke land in die
wéreld navorsing gedoen oor die wenslikheid van seksopvoeding en
metodes vir die toepassing daarvan. Daar word 'n aanslag op die
jeug gemaak ten opsigte van seksualiteit en indien dit nie
effektief hanteer word nie, kan dit verwarring tot gevolg hé. Dit
is veral 'n aanslag op die waardes van die bevolking wat onder
skoot is. Die gedrukte en elektroniese media speel 'n groot rol

in hierdie beinvloeding van die mens en veral die jeug wat baie

kwesbaar is. 'n Hele nuwe kultuur kan op hierdie manier geskep
word. Veral 1in Suid-Afrika word die bevolking daagliks
blootgestel aan kultuurvreemde idees. Die invloed daarvan is

reeds sigbaar in die toename in tienerswangerskappe en die
vinnige verspreiding van VIGS en ander seksueel oordraagbare

siektes.

Sosio~ekonomiese groepe verskil ook van mekaar ten opsigte van

hulle siening van seksuele sake en seksuele gedrag.

Die skool en die ouerhuis is vennote in die opvoedingsituasie en
die skool moet die waardes wat in die ouerhuis gehuldig word,
komplementeer. Die skool is deur die gemeenskap daargestel en
dit is dus nodig dat die skool met sy ouers in gesprek sal tree
om te bepaal watter waardes deur die ouers gehahdhaaf word, sodat
die skool aanvullend tot die ouerhuis kan optree deur die

inligting wat aan hulle kinders oorgedra word deur die skool.

HOOFSTUK 2

LITERATUURSTUDIE

2.1 INLETIDENDE OPMERKINGS

In die vorige hoofstuk het die navorser die doel van hierdie
studie gedefinieer as 'nm empiriese ondersoek na die houdings van
ouers sowel as waardes ten opsigte van die inligting wat betrokke
behoort te wees by die aanbieding van seksopvoeding wat deur die
verskillende kultuurgemeenskappe in die Suid-Afrika gehuldig
word. Die navorser beoog om in hierdie literatuurhoofstuk 'n
ondersoek te doen na verskeie aspekte wat nou aansluit by die

aanbieding van seksopvoeding, naamlik:

i) 'n Bondige historiese oorsig oor seksualiteit en
seksopvoeding en hoe dit aansluiting gevind het
by die waardes wat heersend vir die betrokke
tydperk was.
ii) 'n Histories oorsig oor seksopvoeding in Suid-Afrika.
iii) 'n Ondersoek na seksopvoeding in ander lande.
iv) Verskillende perspektiewe waarteen seksopvoeding
aangebied word.
v) Daar sal kortliks na kulturele verskille ten
opsigte van seksuele sake in Suid-Afrika gekyk word.
vi) Die seksopvoedingsprogram wat deur die gewese
Transvaalse Onderwysdepartement toegepas is, sal ook

kortliks bespreek word.

Die opvoeder van vandag staan voor 'm moeilike taak. Die

samelewing 1is meer gedifferensieerd en daar is minder gesag,



32

dissipline en positiewe voorbeeldstelling as voorheen te bemerk.
Daar 1is meer ©permissiwiteit as voorheen en religieuse
onbetrokkenheid. Die OQOostersmistieke (godsdienste) word verken
en selfs aangehang terwyl '‘n eie kultuur waarmee die kind

opgevoed is, verkleineer word. (Van Niekerk 1991:1)

Die media basuin die immoraliteit in die gemeenskap uit: moord,
geweldpleging, seks en bedrog is aan die orde van die dag. Die
probleem word vererger deurdat wat die een persoon sedelike
verval noem, deur 'n ander persoon artistieke vryheid genoem word
en nooit sal die twee menings mekaar ontmoet nie. (Van Niekerk
1991:2-3) Die gees van permissiwiteit vind veral sy beslag ten
opsigte van drie aspekte, naamlik: seks, dwelms en houding
teenoor gesag (Van Niekerk 1991:13).

Invlioede uit die omgewing noop die kind om ervaring te
interpreteer (betekenisgewing) daarby betrokke te raak en vanuit
'n sekere verwagting sy handeling te bepaal en te rig (belewing)
en dus 'n selfidentiteit te vorm. Selfidentiteit is grootliks
'n kognitiewe aangeleentheid, aangesien die persoon op kognitiewe
wyse 'n beeld van sy selfidentiteit moet voorstel om sodoende die
vraag “Wie is ek” te beantwoord. (Jacobs en Vrey 1982:18,30) Die
selfkonsep kan gesien word as die totale samehang van persepsies
soos die persoon homself sien (Vrey 1979:3-4). Waardes wat deur
'n persoon gehuldig word, speel 'n belangrike rol in die vorming

van 'n selfkonsep (Horrocks en Jackson 1971:97).

Hieruit blyk dit dat (seks)opvoeding 'n belangrike rol speel in
die vorming en die ontwikkeling van 'n (seksuele)identiteit by
kinders, dit wil sé man-in-wording of vrou-in-wording.
Oldendorff (1968:65) stel dit “..... dat de - cultureel bepaalde -
opvoedingsituasie een grote, zeer grote, invloed heeft op de
levenshouding, kan niet betwijfeld worden”.

Vir die Opvoedkundige Sielkundige is dit dus belangrik om te weet
watter waardes vandag geld en hoe die verskillende standpunte ten
opsigte van seksualiteit en seksopvoeding die seksuele

volwassewording van die jeug beinvloed?

Diagram 2.1

DIE VORMING VAN ‘N SERSUELE IDENTITEIT DEUR
KULTURELE INVLOEDE

KULTURELE INVLCEDE UIT CMGEWING
(SEKS) OPVOEDING

\ 2

(SEKSUELE) SELFIDENTITEIT

Kulturele invloede uit die omgewing speel 'n groot rol in die seksuele opvoeding en wording
van die kind en die vorming van '‘n seksuele identiteit (self gegenereerde diagram}.

2.2 'N BONDIGE HISTORIESE OQRSIG TEN OPSIGTE VAN WAARDESISTEME
AANGAANDE SEKSUALITEIT EN SEKSOPVOEDING EN HOE DIT
AANSLUITING BY DIE OUERS SE LEWENS- EN WERELDBESKOUING
GEVIND HET

Waarde- en normgebonde seksopvoeding word reeds vanaf die
vroegste tye aan kinders gegee soos die historiese oorsig sal
aandui. Die oorblyfsels van sekere waardes en norme‘is vandag
nog te bespeur in sekere sienings rakende seksopvoeding, soos
gesien sal word.

2.2.1 DIE OU HEBREEUSE VOLK

Die ou Hebreeuse volk het die Bybelse geskrifte gebruik as
riglyne vir opvoeding. Dié heilige geskrifte het almal '‘n
morele en sedelike inslag gehad en verder moes die onderwyser ook
‘n rolmodel vir die leerlinge wees. (Somerville 1982:34-36)

Volgens Bisschoff (1978:26-34) het die huwelik en die patriargale
gesin 'n baie belangrike rol in die lewe van die ou Hebreeuse
volk gespeel. Dié twee begrippe was gelyk gesien, aangesien die
huwelik as die ideale seksuele verhoudingsvorm gesien was (Eron

1987:6) en bedoel was om kinders voort te bring in opdrag van

God. Waar die seksuele daad nie voortplanting ten doel gehad
het nie, is die daad afgekeur (Eron 1987:11). Hoerery is sterk
veroordeel (Eron 1987:306). Seksuele inligting is deur die ouers
oorgedra aan hulle kinders. Die moeders het die jong kinders en
die meisies opgevoed en die vaders die ouer seuns. Priesters en
profete het ook as leraars van die jeug opgetree. (Bisschoff
1978:26~34 en Somerville 1982:35)

2.2.2 DIE ANTIEKE GRIEKE

Die Antieke Griekse tydperk kan in twee belangrike eras verdeel
word, naamlik die Homeriese tydperk en die Spartaanse en Griekse
tydperk.

2.2.2.1 DIE HOMERIESE TYDPERK

Alhoewel alle seksuele uitingsvorme gedurende hierdie tyd
toelaatbaar was, plaas Homerus 'n hoé& premie op huwelikstrou. 'n
Man het gewoonlik een wettige vrou gehad en verder 'n paar
slavinne as seksuele genote. Wanneer 'n vrou nie 'n manlike
erfgenaam aan haar man kon gee nie, kon hierdie funksie deur haar
slavinne uitgevoer word. Die vrou moes getrou bly aan haar
man. (Bisschoff 1978:35-48)

2.2.2.2 DIE SPARTAANSE EN GRIEKSE TYDPERK

Seksuele sienings van hierdie tyd is sterk beinvloed deur die
siel-liggaam gespletenheidsteorie van Plato. Hy sien die
bestaan van die mens as siel en liggaam en nie as 'n totaliteit
nie. Die kwade spruit slegs uit die liggaam. Die siel is rein
en dus die goddelike deel van die mens. Die huwelik word steeds
aangeprys maar die vrou is gesien as 'n persoon om kinders te
verwek en nie as metgesel  nie. Seksuele plesier en

huwelikspligte was nie dieselfde ding nie. (Bisschoff 1978:35-48)

Gedurende hierdie antieke tydperk is kinders seksueel misbruik.
Seunsbordele het floreer in elke stad {(Somerville 1982:47). Die
werke van Homerus is gebruik as handboeke in die skool. Seksuele

opvattings in hierdie werke is oorgedra aan die kinders. Die kind

is opgevoed deur middel van verhale wat deur die ouers, ouer lede
van die bevolking en oppassers aan hulle vertel is. Kinders was
beskou as toekomstige burgers wvan die land en 1is as sulks
opgevoed. Hulle eie natuur as kinders, is nie in aanmerking
geneem nie. (Bisschoff 1978:35-48; Meiring 1986:27 en Pienaar
1974:154)

Alhoewel die mans fanaties was oor voorhuwelikse maagdelikheid by
hulle vrouens, het hulle dikwels hulle vrouens verwaarloos
(Somerville 1982:33). Die vaders het ‘n aktiewe belangstelling
in die seksuele ontwikkeling van hulle kinders getoon (Golden
1990:56) .

2.2.3 DIE ROMEINE
Die Romeine het die huwelik hoog geag. Gedrag is oorheers deur

gravitas (waardigheid en verantwoordelikheid) pietas (lojaliteit

jeens en agting vir die bestaande orde) en mos maiorum (die mag

van die vader oor sy huishouding) Die vader het die mag gehad om
sy kind te straf, te dood of te verkoop. (Meiring 1986:29). Alle
goeie Romeine was heteroseksueel en die minder goeie mense was
seksueel afwykend. Kinders is gesien as 'n las wat die ouers
verhinder het om aan sosiale geleenthede deel te neem. Die
moeder het 'n belangrike rol gespeel in die opvoeding van die
kinders, maar later is kinders al meer en meer in die sorg van
bediendes, veral Griekse slawe, oorgelaat. (Meiring 1986:31 en
Somerville 1982:29 37) Dit het ook gelei tot 'm onwilligheid om
te trou. Dit het so erg geword dat wetgewing ingestel moes word
om te probeer red wat daar te redde was. Dit wat begin het as 'n
stewige en kragtige familiesisteem, het later ontaard in totale
wanorde en persoonlike agteruitgang. (Bisschoff 1978:48-60)
Seksuele misbruik van kinders deur opvoeders was algemeen (De
Mause 1974:44-46).

Ovidius (43 v.C. - 18 n.C) in sy boek ARS AMATORIA (ART OF LOVE)
wat 'n handleiding is vir die liefdeslewe (Ensiklopedie van die
Wéreld 1976. s.v. “Ovidius”) beklemtoon dat albei partye in die
geslagsdaad genot moet vind. Hierdie gedagte bly egter vreemd
gedurende daardie tyd en selfs tot aan die begin van die

twintigste eeu (Bisschoff 1978:48-60 en Coetzee 1977:56).

Kinders is kort na die bereiking van puberteit deur onderlinge
reéling van die ouers in die huwelik bevestig. Omdat die
kindertal geweldig gedaal het gedurende die Romeinse tydperk het
verskeie keisers die lot van die kinders probeer versag wat tot
ongekende bedorwenheid van kinders gelei het. (Bisschoff 1978:48~-
60

Die huis en gesin was die uitgangspunt van die onderwys. Die
Romeinse kind het sy eerste woorde, sedelike norme,
waardebegrippe en lojaliteite van sy moeder geleer. Die moeder

het dan ook aan die wordende kind steun verleen ten opsigte van
sy seksuele ontwikkeling. Soos die bederf van kinders al hoe
meer toegeneem het, is die oordra van sedelike norme al hoe meer
nagelaat. (Bisschoff 1978:48-60)

2.2.4 DIE VROEE CHRISTENE

Met die geboorte van Jesus van Nasaret 1is die siening van
seksualiteit en die huwelik herstel tot die Bybelse norm soos dit
deur God in sy woord bepaal is (Somerville 1982:50).

Die huwelik is ingestel om die mens van sonde te weerhou
aangesien die mens se sondige neigings in staat 1is tot alle
kwaad. Jesus het self sy seén aan die huwelik toegesé.

Maagdelikheid word baie hoog aangeskrewe. (Bisschoff 1978:61-72)
Die leer van Christus beskou die kind as 'n unieke wese en die
kind word telkens aan die volwassene voorgehou as voorbeeld
(Somerville 19982:47). Die verantwoordelikheid van die volwassene
teenoor die kind word ook beklemtoon. Hierdie siening van die
kind het 'n invloed op seksopvoeding gehad. Alles wat 'n gevaar
vir die religieuse en sedelike beskouing en ontwikkeling van die
kind ingehou het, is van die kind weerhou. Seksopvoeding het dus
bestaan wuit weerhouding van sekere 1inligting en verder 'n
gedetailleerde, voorskriftelike uiteensetting van seksuele
gedrag. 'n Verbod is geplaas op seksuele gedrag, behalwe die
tussen man en vrou (Bisschoff 1978:61-72). Kinders is gesien as

onskuldig en sonder enige seksuele kennis (De Mause 1974:47)

2.2.5 DIE MIDDELEEUE (+-500 - +-1500 )

Die aanvang van die Middeleeue was gekenmerk deur '‘n tydperk van
herstrukturering veral van die klassieke waardes (Meiring
1986:31). Gedurende hierdie tydperk word die barbaredom by die
Christendom ingelyf. Die Rooms-Katolieke Kerk het byna totale
beheer ocor die huwelik en die opvoeding van kinders gehad en die
heilsame invloed was dwarsdeur die middeleeue te bespeur
(Ensiklopedie van die Wéreld 1976. s.v. “Middeleeue”).

Die seksdaad het binne die huwelik tuis gehoort en daar was
vyandigheid teenoor enige vorm van seksuele uiting wat nie gerig
was op voortplanting nie, byvoorbeeld bestialiteit, homoseksuele
praktyke en masturbasie. Dit was sonde en teen die natuur en
was verbied. Die huwelik sonder seksuele omgang (Herlihy
1973:131) was nog steeds ho&r geag as die een waarin seksuele
omgang wel plaasgevind het. Die ideale vrou was die vrou wat
onderdaning aan haar man was, sy huishouding bestuur het en sy
kinders grootgemaak het. Volgens Herlihy (1973:131~132) het die
adel van daardie tyd, veral die vroue, lynreg teen die beskouing
van die kerk, buite-egtelike verhoudings, bekend as hoofse liefde
(courtly 1love), aangeknoop. In teenstelling met die vorige
tydperk, was wedersydse instemming tot die huwelik, deur die seun
en die meisie inisieer. Die kind van daardie tyd is as 'n
onvolmaakte volwassene gesien (Kleijwegt 1991:xiv). Die kind is
gesien as een wat nie weet nie en wat nog moet leer wat van hom
verwag word. Hy moes eers groot word om as mens gereken te word
(Van Zyl 1973:59). Die kind het gedeel in die kennis omtrent die
mees intiemste verhouding tussen man en vrou, aangesien die kind
by die ouers of bediendes in die kamer geslaap het. Badgeriewe
is deur beide geslagte gedeel en privaatheid het dus nie bestaan
nie. Masturbasie is sterk veroordeel en 'n volwassene wat
masturbeer moes vir 'nm jaar lank boete doen terwyl 'n
twaalfjarige seun vir veertig dae moes boete doen. (Bisschoff
1978:72-88) Sommige kerkvaders het egter begin om kuisheid en
onthouding voor die huwellik te verkondig (Shahar 1990:10).

In 1405 was daar die eerste tekens van verandering. Giovanni

Dominici (De Mause 1974:47) het in sy geskrifte daarop gewys dat

die seksuele domein slegs tot volwassenes behoort en dat dit van
die kind weggehou moet word. Die vleeslike was nog steeds as
sonde beskou en die kind moes daarteen beskerm word. Die seksuele
gedrag van kinders het oor die algemeen nie probleme gegee nie
aangesien vroeé& huwelike tussen kinders (meisies op 12 en seuns

op 14 jarige ouderdom) voltrek was.

Die kindertydperk het al hoe meer uitgerek geraak as gevolg van
die selibaat-tradisie van die middeleeue. Selfs die medici het
kinderseksualiteit, as 'n a-seksuele seksualiteit gesien.
(Bisschoff 1978:88-94)

Die opkoms van die Middeleeuse universiteite het ‘n nuwe

kindbeskouing meegebring (Meiring 1986:32).

2.2.5.1 DIE INVLOED VAN DIE MIDDELEEUE OP DIE VERDERE
VERLOOP VAN BESKOUINGE OQOR SEKSUALITEIT EN
SEKSOPVOEDING

Die kerk van die middeleeue het die kerstening van die volk ten
doel gehad. Die volk moes 'n leefwyse aanleer volgens die wil
van God. Die liggaamlike, dus ook die seksuele, moes op 'n
kunsmatige wyse uit die lewe van mense geweer word. Goeie mense
is as a-seksuele mense voorgehou. Dit is veral hierdie siening
wat eeue later nog 'n invloed op die mens se seksuele gedrag,
ontwikkeling en houdings gehad het, maar later is daar wel plek
aan die seksuele gegee ~ binne die huwelik met voortplanting as
doel. (Bisschoff 1978:94-95)

2.2.6 DIE RENAISSANCE EN HUMANISME

Die Renaissance, of soos dit letterlik beteken wedergeboorte of

hergeboorte, het teen die vyftiende eeu ontwaak. Dit was 'n

intellektuele ontwaking (Meiring 1986:33 en Ensiklopedie van die
Wéreld. 1976. s.v. “Renaissance”) wat nie net die herlewing van
die klassieke kunste en die letterkunde ingesluit het nie, maar
ook 'nm reoriéntasie wvan die hele . mens, naamlik: fisies,
geestelik, . esteties en eties. Die mens het sy liggaam

herontdek. Seksualiteit en die naakte liggaam is in al die

kunsvorme uitgebeeld sonder verdoeseling. Selfs heiliges is naak
uitgebeeld. Leonardo da Vinci se Johannes die Doper 1n die
Louvre in Parys, is 'n voorbeeld hiervan. Die menslike liggaam
het 'n studie-~objek geword. Seksuele verhoudings om spanning te
verminder, is aanbeveel. Die houding jeens die huwelik was meer
positief en ongeag die nadele van kinderopvoeding, moes dit bo
maagdelikheid gestel word. (Bisschoff 1978:97-100)

Hierdie lewenskragtige geestesbeweging op die gebied wvan die
wetenskap, godsdiens en opvoeding word die Humanisme gencem (Van
Duvendijk 1935:7 en Ensiklopedie van die Wéreld 1976. s.v.
“Renaissance”). Die mens is as die middelpunt van alles deur
die Humanisme gesien en opvoeding het gegaan oor die

verheerliking van die mens as sodanig (Bisschoff 1978:95-100).

Gedurende die tydperk van die Renaissance het kinders nog steeds
by hulle cuers in die kamer geslaap (Meiring 1986:35). Nagklere
het net uit 'n nagmus bestaan. Die werke van Desiderius Erasmus
(1467-1536) veral COLLOQUIA FAMILIARIA (SAMESPRAAK) was gewild in

daardie tyd. Hy wys die oordrewe waardes wat aan maagdelikheid

en die selibate staat geheg is, af. Hy pleit vir die emansipasie
van die vrou en 'n meer simpatieke houding teenoor meisies wat
buite die eg swanger raak. Daar is ook geen duidelike sedelesse
te vind in sy werke nie. Seksuele kennis was openbare kennis
ook vir die kind. (Bisschoff 1978:100-103)

Die gedagte van die spelende mens is deur die digkuns van hierdie
era die wéreld ingestuur en kindwees het ‘n nuwe betekenis gekry
(Van Zyl 1973:69).

2.2.7 DIE HERVORMING

Hierdie tydperk word gekenmerk deur 'n soeke na sielevrede en
verlossing uit genade deur die geloof. Die kerk het die mens
gesien as 'n liggaam~siel eenheid. Vir Luther en Calvyn, die

voorlopers van die hervorming, was die huwelik heilig en seksuele

omgang binne die huwelik vir God 'n vreugde. Luther beveel
vroeé huwelike aan ~ seuns voor twintig jaar en meisies voor
agtien Jjaar -~ om buite-egtelike seksuele verhoudings te

verminder. {Bisschoff 1978:103~113) Die klem het geval op

verinnerliking van Christelike norme deur die indiwidu.
Aangesien die kind nog nie Christelike norme verinnerlik het nie,
moes die kind opgevoed word tot die aanvaarding van hierdie
norme. (Sommerville 1982:88) Die gesag van die vader het na
vore getree aangesien die ouer verantwoordelik gehou was om toe
te sien dat geen seksuele uitings voor die huwelik plaasgevind
het nie. Die ouers moes hulle opvoedingsverantwoordelikheid
besef en aanvaar en Christelike en seksuele norme aan hulle
kinders oordra. (Bisschoff 1978:103-113)

Ons voorouers het vanaf Holland, Brittanje en Frankryk (die
Franse Hugenote) onder invloed van die Hervorming in die Kaap
aangekom (Ensiklopedie van die Wéreld 1976. s.v. “Hervorming).
Die navorser is van mening dat veral die blanke bevolking van
Suid~Afrika nog onder die invloed van hierdie denkrigting is en

dit in seksopvoedingsprogramme weerspieé&l sal wil hé.

2.2.8 DIE SEWENTIENDE EN AGTIENDE EEU

Hierdie tydperk 1is gekenmerk deur baie nuwe wetenskaplike
ontdekkings deur Galileo, Newton en Leibniz en daar is beweer dat
die natuurwette die mens se interpersoonlike verhoudings
beinvloed. Deur die rede en nie deur die geloof nie, moes die
mens die waarheid ontdek en soek na die maksimalisasie van
plesier en die minimalisering van pyn. As gevolg hiervan is
maagdelikheid nie meer as 'n deug gesien nie maar as 'n manier om
plesier te verhoog. Deur onthouding vir 'n sekere tydperk en
dan seksueel aktief te raak, is geluk verhoog. Die huwelik 1is
deur sommige as 'n natuurlike eenheid gesien, maar dit was vir
baie niks meer as net 'n saketransaksie nie. Ander volgens
Swedenborg (1954:225) het probeer om die liefde weer terug te
plaas in die huwelik. Jean Jacques Rousseau se geskrifte van
daardie tyd (veral EMILE 1957:322, 324, 349-330) was baie
rewolusionér. Hy het geglo dat die mens inherent goed is en dat
dit sy omstandighede is, wat hom laat versleg het. Die man is
as die sterkere geslag en die vrou as die swakkere geslag gesien,
maar op sSeksuele gebied was hulle as gelykes beskou. John
Milton (160B-1674) beveel aan dat as 'n man en 'n vrou nie

gelukkig en tevrede met mekaar 1is nie, hulle nie deur God



41

saamgevoeg is nie en dat die huwelik in sulke omstandighede kan
ontbind. Die invloed van die kerk cor die huwelik het gedurende
hierdie tyd merkbaar afgeneem en die staat het die regulerende

funksie van die huwelik oorgeneem. (Bisschoff 1978:113-119)

Gedurende hierdie tydperk word die kind vir die eerste keer
raakgesien as kind en dat hy verskil van die volwassene
(Kleijwegt 1992:23). Die sewentiende eeu, maar veral die
agtiende eeu 1is gekenmerk deur ‘n veldtog om die seksuele
misbruik van kinders uit te roei (De Mause 1974:38). Daar is 'n
poging aangewend om die kind van eie literatuur te voorsien.
Toeganklikheid tot volwasse lektuur, asook seksuele sake, het al
hoe moeiliker geword. Puberteit en adolessensie het ontwikkel as
'n voorstadium vir volwassenheid. Seksualiteit het nou 'n
belangrike opvoedkundige saak geword en die medici het
seksualiteit as 'n gevaarlike terrein vir die nie-volwassene
beskou. Die kind moes deur opvoeding a-seksueel gehou word.
Rousseau, neem met sy boek EMILE, weer die voortou deur te beweer
dat dit kinders beter pas om onkundig teenoor seksuele sake te
wees. Hy gaan egter voort deur te sé& dat as hulle vrae begin
vra, hulle eerlik en openhartig geantwoord moet word. Alles
moet in die stryd gewerp word om die kind, kind te hou en
seksuele uiting by kinders teen te werk. 1In 'n poging om kinders
a-seksueel te hou, verskyn 'n geskrif deur 'n ene Bekker in 1700,
ONANIA, OR THE HEINQUS SIN OF SELF-POLUTION AND ALL ITS FRIGHTFUL
CONSEQUENCES, IN BOTH SEXES, CONSIDERED WITH SPIRITUAL AND
PHYSICAL ADVICE TO THOSE WHO HAVE ALREADY INJUR'D THEMSELVES BY
THIS ABOMINABLE PRACTICE, wat die gevare en (gevolge van
masturbasie uiteensit en dit verduidelik, ook hoe om daarvan
ontslae te raak. (Bisschoff 1978:119-122)

Basedow (1724-1790) beveel sy leerlinge aan om in aparte beddens
te slaap en om naghemde te dra. Dit sal masturbasie teenwerk.
{De Mause 1974:48).

2.2.9 DIE NEGENTIENDE EEU

Gedurende die negentiende eeu tree daar ‘n dubbele seksuele

moraal na vore. In die openbaar geld ‘n konserwatiewe houding

teenoor seks maar in stilte word minder goed opgetree. Vir mans
en vroue het daar ook verskillende standaarde gegeld. Vroue moes
meer kuls optree en vir mans 1is meer vryhede toegelaat.

(Ensiklopedie van die Wéreld 1976. s.v. “Victoriaanse Tydperk”).

Daar tree veral twee sienings oor menslike seksualiteit sterk na

vore, naamlik:

i) Die Christelike siening beveel aan dat die mens sy
seksuele drange moet beteuel tot die huwelik. Gereelde
liggaamlike oefening word gesien as 'n manier om hierdie
drange te help beheer. Die Victoriaanse siening dat
die mens net 'n gegewe aantal orgasmes het en dat dit
nie gemors moes word nie het bygedra tot hierdie
siening.

1i) Die “WET VAN DIE NATUUR” of “SEKS IS GESOND” -beskouing,
beveel aan dat die geslagsorgane soveel as moontlik
gebruik moet word omdat dit gesond is. Medici moes die
mense so aanraali maar Paget {(Murstein 1974:255)
beveel aan dat waar die sedelike norme met die
gesondheid bots, die sedelike norme eerder in aanmerking

geneem moet word, al is dit tot nadeel van die pasiént.

Die sakehuwelik is gedurende die negentiende eeu vervang met die
liefdeshuwelik (Bisschoff 1978:122-127).

Seksualiteit word verpreuts en alle verwysing na seksualiteit
word uit die openbare lewe verwyder. 'n A~-seksuele Jjeug is
gedurende die negentiende eeu beskou as 'n voorbeeldige jeug. Die
belangrikheid van taal as opvoedingsmiddel in die
onderrigsituasie maar ook om verandering van houdings te
bewerkstellig, het sterk na vore gekom. Woorde wat na die
geslagsorgane en hulle werking verwys het, was verdoesel.
Probleme tans met seksopvoeding is grootliks toe te skryf aan
hierdie poging tot taalsuiwering. Hierdie verpreutsing van die
seksuele het grootliks daartoe bygedra dat seksopvoeding tot 'n
groot mate verdwyn het. (Bisschoff, 1978:127-139)

Gedurende die latere helfte van die negetiende eeu, word daar
weer uit verskeie oorde oproepe gedoen om seksvoorligting aan
kinders te gee, sodat kinders gehelp kon word om weerstand te
bied teen die verdorwenhede van die tyd. Omdat die ouers dit
nie wou doen nie, moes ander instellings soos die skool en
jeugbewegings hierdie funksie, om die kinders a-seksueel te hou,
oorneem. Dit het daartoe gelei dat Engeland - 'n skool in
Rugby, 1828 en 'n skool te Abbotsholme in Derbyshire, 1889 ~ 'n
mate van seksopvoeding ingestel het. Die doel van seksopvoeding
gedurende die negentiende eeu was goed, maar dit het een
belangrike feit ontken, ‘naamlik dat die kind oor kinderlike
seksualiteit beskik en dat die kind dus nie a-seksueel is nie.
Die kind is dus nie geleer om betekenis aan sy seksualiteit te
gee nie. (Bisschoff 1978:127-139)

2.2.10 DIE TWINTIGSTE EEU

Die werke van Sigmund Freud en Havelock Ellis, word veral as
belangrik beskou in die siening van seksualiteit in die huidige
eeu. Die nuwe belangstelling in die seksuele in die twintigste
eeu laat 'n nuwe beroep, die van seksoloog, ontstaan. Ten
spyte van die feit dat daar baijie kritiek teen Freud (1856-1939)

se werk 1is, 1is daar baie ondersteuning vir baie van sy

bevindings. (Bisschoff 1978:142) Volgens Freud (Murstein
1974:297) bepaal seksuele invloede uit die kinderjare, seksuele
gedrag en houdings gedurende die volwasse jare. Dit was ook
Freud wat eerste seksualiteit by kinders beklemtoon het. Hy het

ook beklemtoon dat die doel van enige gedrag die strewe na geluk
en die vermyding van pyn, 1is. Ellis (1859-1939) beskou die
huwelik as 'n gedragsvorm, 'n verhouding en nie as 'n kontrak nie
(Bisschoff 1978:139-142).

Seksopvoeding het aanvanklik bestaan uit dit wat die kind
waargeneem het by sy ouers en ander persone in die samelewing.
Die opkoms van die media het 'n belangrike rol gespeel in die
informele seksuele opvoeding van die kind. (Bisschoff 1978:139-
142) Volgens Gerdes et al. (1988:12) het die ouers as rolmodel
'n groot invloed op die ontwikkeling van die kind en die

vaslegging van 'n waardesisteem.

Volgens Gagnon (1965:212-228) is die belangrikste probleem wat na

vore kom, die feit dat ouers nie hulle kinders as seksuele wesens
beskou nie en daarom nie met hulle oor seks praat nie. Van Keep
(1971:12) onderskei veral twee Dbegrippe, naamlik formele
seksonderig (deur moeder en skool) en informele seksonderrig
(deur tydgenote en die media) terwyl Schofield (1969:95) bevind
dat boeke nie 'n beduidende rol speel in die onderrig van kinders

ten opsigte van seksuele sake nie.

Die huidige siening oor seks is dat dit in die huwelik tuishoort,
(Bisschoff 1978:147) maar Kinsey et al. (1963:51) deur sy
bevinding dat die gedrag van veral die Amerikaners nie met
hierdie siening ooreenstem nie, slaan voorlopig al die vorige
genoemde mites die nek in. Hy beweer dat permissiwiteit
hooggety vier. Na die Kinsey verslag wat vir baie jare as die
norm aanvaar 1is, verskyn daar eers weer in 1994 '‘n omvattende
navorsingsverslag ten opsigte van die seksuele gedrag van die
Amerikaners wat voldoende bewys lewer dat verreweg die meeste
Amerikaners baie konserwatief in hulle seksuele gedrag is (Dewitt
1994:54) . Bisschoff (1978:148) beklemtoon egter dat die meeste
mense die liefdevolle huwelik tussen man en vrou hoog aanprys en
dat selfs skrywers wat kuisheid nie hoog ag nie, ook die duursame
monogame huwelik as die mees ideale seksuele verhouding

voorstaan.

In die lig van bogenoemde ontstaan daar kommer by die navorser
oor die nood van die kind in die tyd waarin ons leef ten opsigte
van sy seksuele volwassewording. Soos reeds gesien 1is
steungewing ten opsigte van die seksuele ontwikkeling van die
kind tydens puberteit en adolessensie baie belangrik en daarom
moet met groot omsigtigheid te werk gegaan word in die
samestelling van seksopvoedingsprogramme sodat dit effektief kan

wees in die bekamping van tienerswangerskappe en VIGS.
2.2.11 OPSOMMING VAN HISTORIESE OORSIG
Seksualiteit en seksopvoeding het vanaf die vroegste tye ‘n

belangrike rol in die bestaan van die mensdom gespeel en was nou

verweef met die alledaagse lewe van die mense. Die historiese



oorsig van seksopvoeding

word:

Die on Hebreeuse
valk

2. Dia Antiake
Grieke

3. Die Romeine

4. Vroet Chrigtena

5. Die Middolesue

6. Renpissance en
Humani ama

7. Hervorming

8. Bawentiende an

agtiends ecu

9 Negentiende acu

10. Twintigste eeu

11. Buidige siening

Siening van huwalik

Patriargale familie
met huwelik as nood~
saaklike instelling

Huwelikstrou binne
die huwelik. Man kon
slavinne as seksuele
genote aanhou

Vader gesagsfiquur
Hulle ag die
huwelik hoog

Vader gesagsfiguur.
Hulle ag die huwelik
hoog en om die mens
van sonde te weerhou

Vader gesagsfiguur.
Huwelik deur kerk
beheer

Seka binne huwelik
aangeprys ~ huwelik
belangrik

Huwelik was heilig

Liefdeshuwelik tree
na vore. Staat neem
reguleer van huwelik

oor

Liefdeshuwelik

Huwelik nog
belangrik

Huwelik nog
belangrik maar
beleef *'n morele
aanslag

en seksualiteit kan soos volg opgesom

Tabel 2.1

Wie doan
sekscpvoeding

Quers

Quers en
oppassers

Moeder maar
dit vervaag
later

Cuers maar
hoofsaaklik
deur weer-
houding van
kennis

Deur voor-~
beeld van
ouers

Seksuele
kennis was
openbare
kennls

Cuers

Kinder~
literatuur
word gebruik

Byna geen.
Skool word
aangemoedig
om dit te
doen

Informeel
deur
waarneem van

samelewing

Byna geen
deur ouers.
Skool neem
die rol

oor

Siening van
seks

Seka binne die huwelik
met voortplanting ten
doel

Blle seksuele vorme
toelaatbaar

Slegs heteroseksuele
gedrag aanvaarbaar

Verbod op seks voor die
huwelik. Maagdelikheid
word hoog aangeskrewe

Seks binne die huwelik
maar selibate huwelik
was hoog aangeskrewe

Seka gesien as middel

om spanning te verlig

Geen seks voor die
huwelilk

Seks as plesier gesien
maar kinders moes a=~
seksueel gehou word

S8eks word verpreuts

Nog gesien as binne die
huwelik. Twee sienings
a) seks is hellig

b} Die wet van die

natuur

Seks voor die huwelik
ontmoedig

Binne die huwelik maar
die Humanisme tree
sterk op die voorgrond.
Vrye seks word aange-
moedig

Siening van
kinders

Ondergeskik aan vader

Kinders is seksueel
Kinderlike
natuur is misken.

misbruik.

Kinders gesien as oor~-
las en moes vroeg trou.
Kinders seksueel misbruik
Kind word gesien as ‘n
unieke wese, onskuldig

sonder seksuele kennis

Kind gesien as
onvolmaakte vol-
wasgsene

Kind nog gesien
as onvolmaakte
volwassene.

A~seksueel

Kind moes opgevoed word
tot verinnerliking van
Christelike norme

Sien dat die kind van
die volwassene verskil

A-seksueel

Kind gesien as
a-seksuele wese

Kind word gesien as

seksuele wese

Kind word gesien as
seksuele wese wat
moet opgevoed word
tot seksuele vol~-

wassenheid

2.3 BEKNOPTE HISTORIESE OORSIG VAN SEKSOPVOEDING IN SUID-
AFRIKA

Volgens Peens (1943:2) was daar van vroeg af reeds baie teenstand
teen seksopvoeding deur ouers en Christelike groepe wat nie hulle
kinders wou blootstel aan invloede wat onversoenbaar met hulle
kulturele en godsdienstige siening is nie. Quers was bekommerd
dat hulle nie insae en beheer kan uitoefen oor wat aan hulle

kinders geleer sal word nie.

Gedurende 1943 was die hooftendens van seksuele opvoeding daarop
gemik om die abnormale ontwikkeling wvan seksualiteit te
bestudeer, asook om seksopvoeding aan kinders te gee veral om
alternatiewe seksuele gedrag soos homoseksualiteit, masturbasie

en proefhuwelike te bekamp (Peens 1943:3).

Vanwe& die sterk Christelike inslag van die blanke Suid-
Afrikaanse bevolking was seks nog altyd in geheimhouding gehul en
afgemaak as iets sondigs en vleeslik (Peens, 1943:2). Die
kleurlingkultuur onderstreep die siening van die blanke Suid-
Afrikaanse bevolking (De Klerk 1983:16).

In die Indiér-gemeenskap is seks nie ter sprake nie en die
Indiér-jeug is baie oningelig omtrent seksuele aspekte (Harilal
1993:3). Die Moslems glo dat die huwelik tussen man en vrou, die
enigste basis is vir die gesinslewe en aangesien buite-egtelike
verhoudings deur die Westerse beskawing verduur word en toeneem,
verkies hulle dat hulle kinders nie die Westerse
seksopvoedingsleerplan moet volg nie (Muslims and Sex Education
1992, 26 April:6). Dat die Indi&r-ouers nie in voeling met die
seksuele gedrag van hulle kinders is nie, blyk uit skokbevindings
in die Sunday Tribune Herald (Schools Sex Survey Shock 1993. 21
Maart:5) wat bevind dat sestien persent van Indiérkinders

seksueel aktief is, geen kondome gebruik nie en meer as een

bedmaat het. Hulle is verder totaal oningelig oor VIGS.
Alhoewel monogamie die re&l 1is, het die Profeet Mohammed 'n
maksimum van vier vroue om verskeie redes toegelaat (Karim
1935:289-291) . Die Profeet Mohammed het alle vorme van

onwelvoeglikheid verbied en dit was 'n strafbare oortreding

(Karim 1935:280). Naaktheid is verbode en sensitiewe dele van
die menslike 1liggaam moet behoorlik bedek wees (Kuppusami
1983:125). Dit is ook vir die Moslemouer belangrik dat hulle

kinders so gou as moontlik trou, aangesien die ouers gestraf sal

word vir sondes wat hulle kinders doen (Karim 1935:177).

Die Hindugesin sien die huwelik as 'n verbinding van twee
families en maagdelikheid is 'n gawe waaroor gewaak moet word. Om
die rede is verhoudings tussen seuns en meisies iets wat nie
toegelaat word nie. (Dass 1976:78)

Onder die tradisionele swart bevolking van Suid-Afrika was
maagdelikheid die re&l en het slegs die wettige eggenoot die reg
om die maagdevlies te breek (Page 1990:8). Volgens Gumede
(1978:823-825) was die bruid deur die ouer vrouens inspekteer
voordat die huwelik voltrek is om vas te stel of sy nog 'n maagd
is (Page 1990:8 en Shongwe 1983:1IV). Formele seksopvoeding van
die swart jeug is gedoen deur volwassenes tydens inisiasieskole
(Gumede 1978:23 en Page 1990:9). Hierdie onderrig aan meisies
het bestaan uit inligting oor seksualiteit en haar rol as vrou en
moeder (Gumede 1978:36). As gevolg van verstedeliking en ander
sosiale, ekonomiese en politieke verandering, is die bogenoemde
tradisionele waardesisteem van die swart bevolking afgewater en
die gevolg 1is groot seksuele onsekerheid by die swart Jjeug
(Dreyer 1980:17). Hierdie situasie is waarskynlik die rede vir
die voorkoms van die hoé& syfer in tiener swangerskappe onder die
swart jeug - 20% van al die geboortes in Soweto is swart ongehude
moeders (Page 1990:9).

Volgens meneer Kahanovitz, oud-skoolhoof, Joodse skool, Pretoria
(Kahanovitz 1995) was maagdelikheid onder die Joodse gemeenskap
ook deur die eeue heen as 'n bate beskou. Huwelike is deur die
ouers gereé&l terwyl die kinders nog baie klein was. Hy beweer
voorts dat daar 'n neiging terug na hierdie tendens te bespeur is

onder die ortodokse Joodse bevolking.

2.3.1 DIE AANVANG VAN SEKSOPVOEDING IN SUID-AFRIKA

Suid-Afrika staan nog in sy kinderskoene ten opsigte van

seksopvoeding. Die wvier provinsies (Kaapprovinsie, Natal,
Oranje~Vrystaat en Transvaal) het afsonderlik funksioneer. Elke
onderwysdepartement, (voorheen altesaam veertien) het sy eie
beleid gehad en onafhanklik op hierdie gebied funksioneer. Daar

was geen eenvormigheid nie en daar is nie veel vordering die
afgelope tyd gemaak nie. Vandag is Suid-Afrika verdeel in nege
provinsies, naamlik Gauteng, Noordelike Provinsie, Mpumalanga,
Noord-Wes, Oos-Kaap, Wes—Kaap, Noord-Kaap, KwaZulu-Natal en die
Vrystaat. In die nuwe onderwysbedeling sal alle skole voortaan

'n eenvormige beleid hé ten opsigte van seksopvoeding (Louw
1995) .

2.3.1.1 KAAPPROVINSIE

Die Kaapse Onderwysdepartement het in Julie 1943, die voortou

geneem met die aanstelling van Mej. Ruth Powis wat die vak
Sosiale Higiéne uit 'n mediese oogpunt aangebied het, maar dit
was meer bedoel vir die ouers en die onderwysers as vir die

leerlinge (Peens 1943:3).

Seksopvoeding word vanaf 1978 vir die eerste keer in twintig
aanvoorskole in die Kaapse Skiereiland ingevoer. Later is die
program na negentig skole uitgebrei (Roos en Visser 1982:82).
Die aanbieding het bestaan uit vier en twintig lesperiodes per
jaar wat in klasverband aan leerlinge aangebied is (Van Rooyen
1987:168).

Die Kaapse Onderwysdepartement het ‘n kernprogram vir gesins-
voorligting saamgestel wat die minder intiemer aspekte van die

gesinslewe in die klaskamer aangebied het (Van Rooyen 1985:161).
2.3.1.2 ORANJE~VRYSTAAT
Alhoewel daar navorsing gedoen is ten opsigte van die wenslikheid

van seksopvoeding al dan nie, was daar geen wesentlike vordering

ten opsigte van leerplangerigte seksopvoeding op dié gebied

gemaak nie (Roos en Visser 1982:83). Eers nadat die Departement
Onderwys en Kultuur in 1991 'n seksopvoedingsprogram in die land
geloods het, het die Oranje-Vrystaat ernstig begin met die
ontwikkeling en daarstelling van sodanige program (Louw 1995).

Bogenoemde program het ook slegs bestaan wuit die minder
sensitiewe dele van gesinsopvoeding en het nie werklik oor
seksuele aspekte gehandel nie (Suid-Afrika, Departement van

Onderwys, Oranje-Vrystaat, 1983:1).

2.3.1.3 NATAL

Seksopvoeding 1is tot onlangs deur klinieksusters van die
Departement van Gesondheid in die Natalse skole aangebied. (Louw
1995).

In Natal is slegs '‘n mikrokursus in gesinsvoorligting aangebied
maar die meer sensitiewe gedeeltes aangaande seksopvoeding het
ontbreek (Van Rooyen 1985:133).

2.3.1.4 TRANSVAAL

Seksopvoeding in Transvaal is gedurende 1985 in die Transvaalse
skole geimplementeer. Daar was 'n geleidelike proses om alle
skole te betrek. Banvanklik was dit aangebied deur die
Superintendent van Gesinsopvoeding self, maar baie gou was die
omvang van die taak sodanig dat dit te veel geword het vir een
persoon alleen., Daar is begin om onderwysers, een man en een
dame, in elke skool op te lei sodat die skole self die taak kan
behartig. Onderwysers word baie versigtig gekies en moet
voldoen aan hoé& etiese en morele lewenstandaarde en moet vir die
kinders 'n goeie voorbeeld stel. Indien dit bevind is dat
onderwysers teenstrydig met die neergelegde waardes optree, is
hulle van die program verwyder. Die model wat in die
Transvaalse skole gebruik word, toon ooreenkomste met die
“onthoudingsmodel” en word aangebied met die Bybel as basis.

Christelike waardes word voorgestaan en elke onderwyser is eties
verbind om dit te handhaaf. Reinheid voor die huwelik en die

huwelik as heilige en ewige instelling, vorm 'n integrale deel

van die onderrigprogram. Voorbehoedmiddels word slegs in
huweliksverband bespreek. Die leerlinge word glad nie
aangemoedig om daarby betrokke te raak nie. Alternatiewe

leefwyses (homoseksualiteit, ensovoorts) word as onnatuurlik
bespreek en ontmoedig. Pornografie, aborsie en prostitusie word
gesien as skadelike praktyke en kinders word nie aangemoedig om

daarmee gemoeid te raak nie. (Louw 1995)

Volgens Louw (Louw 1985) word daar ook 'n onderskeid gemaak
tussen seksopvoeding en seksinligting. Seksopvoeding is 'n
totale opvoedingsprogram wat positief op die houdings, gedrag en
gesindhede van die jeugdiges inwerk en hulle begelei tot begrip
van hulle eie seksualiteit en die van ander om verantwooordelike
besluite ten opsigte van seksuele sake te neem. Dit
komplementeer die opvoeding wat die meeste kinders tuis ontvang.
Selfs ander gelowe (Moslems, Jode, Hindoes, ensovoorts} handhaaf
hierdie norme, maar begryplik word dit nie Christelike waardes
genoem nie. Dit kan egter positief aangewend word in 'n

onderrig-situasie tot beste voordeel van die kind.
2.3.1.5 DIE HUIS VAN VERTEENWOORDIGERS (KLEURLINGE)

Die Huis van Verteenwoordigers (kleurlinge) het geen
leerplangerigte seksopvoedingsprogramme tot dusver aangebied nie
(Louw 1995).

2.3.1.6 DIE HUIS VAN AFGEVAARDIGDES (INDIERS)

Die Huis van Afgevaardigdes (Indiérs) in die vorige Departement
van Onderwys en Kultuur stel egter 'n Gesondheids- en
Gesinsopvoedingsprogram gedurende 1993 in Indiérlaerskole in
(Harilal 1993:4).

2.3.1.7 DIE VORIGE DEPARTEMENT VAN ONDERWYS EN OPLEIDING

Volgens die navorser se eie ervaring in onderwys aan swart
leerlinge 1is daar in die tradisionele swart skole geen
seksopvoeding aangebied nie. Die Departement van Gesondheid het

van tyd tot tyd lesse in persoonlike higiéne aangebied waarin ‘n

mate van seksopvoeding saamgevat is. Ook die VIGS~
inligtingsentrum besoek die skole in ‘n poging om VIGS te bekamp.
Hulle bied ‘n program aan wat gebaseer word op die siening van

veilige seks, wat later bespreek sal word.
2.3.2 REDES VIR SEKSOPVOEDING IN SUID-AFRIKA

Aanvanklik het ouers die gewese Transvaalse Onderwysdepartement
genader en gesé dat hul tienermeisies al hoe meer swanger raak.
Hulle soek 'n “tannie” om met die meisies te kom praat. (Louw
1995)

Van Rooyen en Louw (1994:3~5) meen dat baie faktore bygedra het
tot hierdie noodroep. Die 1leefwyse in Suid-Afrika het die
afgelope dekades drasties verander. Tegnologiese, industriéle
en ekonomiese ontwikkeling het die gesinslewe negatief beinvloed.
Ander sosiale faktore soos die strewe na status en voorspoed aan
die een kant en armoede en swak woonomstandighede aan die ander
kant, het baie daartoe bygedra dat huwelike en gesinne opgebreek
is. Geestelike en materiéle gesinsverwaarlosing kom al hoe meer
voor en dit is stadig maar seker besig om die ontwikkeling van
die kind te ondermyn. Verder is daar ook 'n krisis ten opsigte
van waardes, hoofsaaklik omdat die Bybel nie meer as die basis
vir waardes gesien word nie. Daar is nog diegene wat glo dat die
huwelik heilig is, maar ander vind buite-huwelikse verhoudihgs en
meer as een bedmaat in orde. Proefhuwelike en groephuwelike is

ook nie meer iets nuuts in Suid-Afrika nie.

As gevolg van die SAP-statitiek vir 1988 is daar reeds al 'n
geruime tyd rede tot kommer ten opsigte van die seksuele gedrag
van jeugdiges. Gedurende 1986/87 het die gevalle van ontug deur
volwassenes met kinders onder 16 jaar met 43,38% toegeneem.
Tienerswangerskappe onder alle bevolkingsgroepe het die hoogte
ingeskiet. 1In 'n sekere hospitaal, oor 'n tydperk van 12 maande
het ongehude moeders onder die ouderdom van sewentien Jjaar
geboorte geskenk aan 11,15% van die totale aantal geboortes.
(Stockton 1986:2)

Vanaf die vyftigerjare toon statistiek (Suid-Afrika, Departement
van Statistiek, 1976) onder blankes ‘n opswaai. Vanaf 1966 tot
1975 het egskeidings in Suid-Afrika verdubbel. In 1955 was die
aantal blanke buite-egtelike geboortes in Suid-Afrika 12 per
duisend geboortes en in 1975 het dit vermeerder tot 41,2 per

duisend geboortes.

Die getal veneriese siektes het gedurende die sestigerjare vinnig
begin vermeerder en vanaf 26 952 in 1960 tot 52 650 in 1970
gestyg (Suid-Afrika, Mediese Vereniging van Suid-Afrika 1974).

Volgens die bevolkingsverslag van die Verenigde nasies word daar
wéreldwyd (dus ook Suid-Afrika ingesluit) sowat 75 miljoen
ongewenste swangerskappe, sowat 45 miljoen aborsies en ongeveer
333 miljoen nuwe gevalle van seksueeloordraagbare siektes
jaarliks aangemeld (Beeld 1997. 29 Mei:7).

2.3.3 DOEL VAN SEKSOPVOEDING IN SUID-AFRIKA

Van Rooyen en Louw (1994:17) sien die doel van seksopvoeding as

die begeleiding van die kind om:

i) Moreel onafhanklik te wees, om self te kan kies
tussen wat reg en verkeerd is en om te kan
onderskei tussen seksueel aanvaarbare en
onaanvaarbare praktyke.

ii) Verantwoordelikheid te kan aanvaar vir sy
eie besluite.

iii) Rekenskap te gee ten opsigte van die eise van
die samelewing. Om niemand, ook nie homself,
te mislei nie. Hy moet sy eie liggaam en die
liggaam van ander respekteer.

iv) Bewus te wees van sy roeping en taak en om

hierdie missie na te strewe.

Chuenyane (1989:5) sien die doel van seksopvoeding as “.... an
empowering tool that facilitates personal development and growth.

It facilitates decision-making and reinforces moral principals by
encouraging impulse control, self-restraint, tolerance and self-

expression and self-respect”.

De Klerk (1983:148) voeg by dat ™“..... Sex education cannot be
regarded as a cure for problematic sexual behaviour .. ”.

Indien dit gebeur word die werklike doel van seksopvoeding gemis.

Volgens die navorser is seksopvoeding die totaliteit wvan gebeure
wat seuns en meisies moet help om te verstaan wat die rol van
seks in die lewe is en dat daar 'n fisiese, morele en geestelike
sy aan verbonde 1is. Die kind moet besef dat daar gevolge

betrokke is by alles wat hy doen.

2.3.4 HOOFTREKKE VAN DIE SEKSOPVOEDINGSPROGRAM VIR GRAAD NEGE
SOOS AANGEBIED DEUR DIE VORIGE TRANSVAALSE
ONDERWYSDEPARTEMENT (MODEL C-SKOLE)

Volgens die kernsillabus en uitgewerkte lesse, soos versprei in
skole deur die gewese Transvaalse Onderwys Departement (Suid-
Afrika. Kernsillabus, 1988) bestaan die Lewensopvoedingsprogram
van die vorige model C~skole uit ses komponente. Daar sal slegs
gekyk word na die gedeelte van die Ilewensopvoedingsprogram wat
die meer sensitiewe gedeelte, naamlik persoonsopvoeding, bevat.
Persoonsopvoeding as een van die komponente word weer in twee
verdeel, naamlik Persoonsontwikkeling en Gesins~ en
Geslagsopvoeding. Die doel van die Persoonsopvoedingsprogram is
om die leerling as unieke indiwidu toe te rus om sy
persoonlikheid, intellek, potensiaal en verhoudingslewe te
ontwikkel om toenemend ‘n sinvolle bydrae in die gesin en breér
samelewing te kan lewer om sodoende later as volwassene sy plek

in die lewe te kan volstaan.

Die program word aangebied met sekere beginsels as uitgangspunt,

naamlik:



54

i) Dit moet ‘n Christelike karakter hé.

ii) Dit moet kultuur- persoons— en gemeenskapsgebonde
wees.

iii) Dit moet relevant tot die eise van die tyd wees

iv) As ‘n geintegreerde deel van die totale opvoeding

van die jeug.

v) Dit moet op voortdurende navorsing berus.

vi) Die program moet aanpasbaar en soepel wees.

vii) Dit moet voortdurend teen die kurrikulum evalueer
word.

viii) Die inhoud moet aanpas by die ontwikkelingspeil

van die leerlinge.

ix) Daar kan van kundige vennote gebruik gemaak word

X) Dit moet met die medewete van die ouers toegepas
word.

xi) Onderwysers moet opgelei word.

Aangesien die meeste ouers bekommerd is oor die program wat vir
hoérskoolleerlinge, veral graad nege leerlinge aangebied word,
sal daar slegs na die inhoud van hierdie gedeelte van die program
gekyk word. Dit is veral oor die meer intieme sake soos die
geslagsdaad, masturbasie, alternatiewe seksuele gedrag en
voorbehoedmiddels, waaroor die meeste vrae gevra word en by die

ouers ‘n groot mate van onsekerheid bring. (Kyk 1.2.2.3)

Soos reeds voorheen genoem, word die program volgens Christelike
beginsels aangebied en daar word deurentyd na die Bybel verwys as
bron van leiding. Seuns en meisies word apart onderrig sodat
die geslagskaamheid van die twee geslagte nie afgebreek word nie,
maar behou word as een van die metodes om seksuele losbandigheid

te probeer voorkom.

Die inhoud van die program kan kortliks as sulks saamgevat word:

i) Puberteit en adolessensie
* Liggaamsveranderings

* Emosionele veranderings

iii)

iv)
vi)
vii)

viii)

ix)

X)

Voortplanting
* Benoeming van voortplantingsorgane

* Werking van voortplantingsorgane

* Beskrywing van die geslagsdaad in besonderhede

*  Bevrugting
* Geboorteproses
* Swangerskap

* Aborsie - Metodes en wetlike aspekte

* Voorbehoedmiddels - binne huweliksverband en die

verskillende soorte
Onverantwoordelike/afwykende seksuele gedrag
* Pornografie - invloed op samelewing
* Prostitusie
* Masturbasie - alhoewel dit as ‘n normale
verskynsel gesien word, word
kinders gewaarsku dat dit
‘n obsesssie kan word
* Homoseksualiteit - as onverantwoordelike
seksuele gedrag
* Promiskuiteit - seks buite die huwelik
Menstruasie
Higiéne
Nagtelike stortings by seuns (“wet dreams”)
Seksuele volwassenheid
Die huwelik as goddelike instelling word bespreek
en egskeiding word ontmoedig
Interpersoonlike verhoudings
* Met die teenocorgestelde geslag as normale
verskynsel
* Met ouers
* Met portuurgroepe ~ asook groepsdruk
* Met die gesin - asook gesinsamestellings
* Met ander familie
Selfontwikkeling
* Selfbeeld
* Selfkennis
* Geestesgesondheid

*  Volwassenheid

* (Goeie maniere
* Regte en voorregte
xi) Lewensvaardighede
* Besluitneming
* Konflikhantering
* Probleemoplossing
xii) Die voorkoming van VIGS en ander seksueel

oordraagbare siektes.

Didaktiese beginsels kan opgesom word as relevansie van die
leerinhoud, differensiasie volgens ontwikkelingspeil wvan die

leerlinge in standerdverband en progressiewe aanbieding volgens

die mate waarin die leerlinge ontwikkel. Die leerlinge word
aangemoedig om deel te neem aan die program en vrae te vra. Die
metodes van aanbieding word nie duidelik gencem nie. Die

navorser neem aan dat dit aan die oordeel van die aanbieder
oorgelaat word om te besluit hoe hy elke betrokke gedeelte wil

aanbied.

Die navorser is van mening dat die program op die oog af goed lyk
en vir die meeste mense aanvaarbaar behoort te wees. Alhoewel
die program vanuit ‘n Christelike perspektief aangebied word, kan
die konserwatiewe Christenouer voel dat aspekte S00s
homoseksualiteit, masturbasie, egskeiding en aborsie na verwys
moet word as sonde. Volgens die Bybel mag geskeides ook nie
weer trou nie. Aan die ander kant kan ander ouers sowel as
Christen-ouers voel dat daar meer verdraagsaamheid teenoor
alternatiewe  seksuele gedrag, masturbasie, prostitusie en
egskeiding betoon behoort te word. Inligting oor die
geslagsdaad bevat baie besonderhede en vir sommige ouers kan dit

problematies wees. (Kyk 1.2.2.3)

Seuns en meisies word apart onderrig, maar daar kan nie afgelei
word of daar binne klasverband ook tussen ontwikkelingspeil en
mate van seksuele rypheid onderskei word nie. Die navorser vra
die vraag of seksueel-aktiewe jeugdiges saam met nie-seksueel

aktiewe jeugdiges onderrig kan word?

Volgens die DSM-1V Sourcebook (America Psychiatric Association
1995:951-955) word homoseksualiteit en masturbasie nie meer as
afwykende seksuele gedrag beskou nie aangesien dit in sekere

kulture aanvaar word as normale gedrag.

Verder word daar aanbeveel dat die program buigsaam en soepel
moet wees. Volgens die navorser kan dit die aanbieder die

vryheid toelaat om sy eie waardes aan die leerlinge oor te dra.
2.4 WIE DRA DIE VERANTWOORDELIKHEID VIR SEKSOPVOEDING?
2.4.1 DIE QUERS

Uit 'n literatuurstudie blyk dit dat dit primér die taak van die
ouers 1is om seksopvoeding aan hulle kinders te gee sodat die
waardesisteem waarbinne die inligting ontvang word, nie
teenstrydig is met dit wat kultureel aanvaar word nie (Kruger,
1980:9). Uit vorige navorsing wat gedoen is, is dit duidelik
dat seksopvoeding deur die ouers gedoen, in 'n een tot een
verhouding, baie meer effektief is as wanneer dit in skoolverband
in groepe gedoen word (Berends en Caron 1994:21; Gordon 1981:217;
Schaffer 1981:219 en Koblinsky en Atkinson 1982:29). Volgens
Strouse en Fabes (1984:260) het baie navorsers gevind dat 'n
dogter se moeder die belangrikste invloed op haar seksuele gedrag
het. Bird (1983:26) en Gordon et al. (1979:15) wys daarop dat
ouers nie altyd opgewasse vir hierdie taak is nie en soms skaam

is om daaroor te praat.

Volgens Harilal (1993:7) 1is dit wvir die meeste ouers 'n
verleentheid om met hulle kinders oor seks te praat en word
hierdie taak sodoende verwaarloos (De Klerk 1983:70-71; Kruger
1980:10 en Reis en Seidl 1989:639-645).

Instansies soos PLANNED PARENTHOOD sien weer die ouers as die
vernaamste struikelblok in die sukses van die seksopvoedings-—
programme (Reis en Seidl 1989:639-645).

Volgens die destydse sekretaris van Onderwys in Amerika, William

Bennett, het studies in die Verenigde State wvan Amerika aangetoon

dat kinders wat seksopvoeding deur die ouers ontvang het, baie
minder geneig is om seksueel aktief te raak. Die Sosioloog,
Brent Miller, se studies toon presies dieselfde resultate
{(McDowell 1988:110). Gordon et al. (1979:15) se bevindings 1is
dat geslagsopvoeding deur ouers meer verkieslik 1is deur die

kinders self.

In die lig van bogenocemde beweer Gadpaille (1970:304) dat ouers
hulp met geslagsvoorligting sal waardeer. Seksopvoeding aan
ouers kan hulle help met hulle taak van seksopvoeding aan hulle
kinders deurdat dit hulle van selfvertroue en die nodige kennis
voorsien. Daardeur verbeter dit ook die verhouding tussen ouers
en kinders (Kyman 1995:155-156).

In navorsing wat gedoen is deur die tydskrif SEVENTEEN is bevind
dat 69% van die jeugdiges wat aan die navorsing deelgeneem het,
baie sterk voel dat liefde en toegeneentheid baie belangriker is
as '‘n seksuele verhouding, 29% stem saam met die stelling en
slegs 1.1% van die jeugdiges voel dat seks belangriker is.
McDowell maak die afleiding dat ouerliefde en ouerbelangstelling
en begrip in ‘n groot mate kan voorsien in die tieners se soeke
na liefde en ‘n gebrek daaraan ‘n remmende invloed kan uitoefen
op tieners se seksuele gedrag voor die huwelik. (McDowell
1990:20-21)

2.4.2 DIE SKOOL

Van Rooyen (1989:203) redeneer dat ™“..... te midde van maatskaplike
verval op morele en sedelike gebied is die kind vasgevang in die
problematiek van 'n eie liggaamsbelewing en seksualiteit terwyl
noodsaaklike pedagogiese ouer-kindbinding en pedagogiese onsheid,
dikwels ontbreek. Alhoewel seksopvoeding onteenseglik die
voorreg en die plig van die ouer is, het navorsing aangetoon dat
ouers dikwels in gebreke bly om hierdie verpligting na te kom -
'n feit wat by implikasie ook bepaalde eise aan die skool stel”.

Die skool was genoodsaak om hierdie taak oor te neem.

Gesinsverbrokkeling gee ook aanleiding tot die verwaarlosing van

geslagsopvoeding deur die ouer en verswaar die taak wvan die

skool. In 1987 was daar nie minder nie as 20 000 blanke kinders,
waarvan 'n derde onder die ouderdom van 5 Jjaar was, die

slagoffers van egskeidings (Beeld 1988. 12 Mei:7).

Die skool moet seksopvoeding aanvullend tot die ouerhuis ganbied.
Die waardes wat in die ouerhuis geleer word, moet in die skool
versterk word (Willke en Willke 1978:26). Sonder die regte
samewerking en verstandhouding tussen die skool en die ouer,
bestaan die gevaar dat die twee by mekaar verby kan lewe (Van der
Westhuizen 1985:26).

2.4.3 DIE KERK

Navorsing wat in Manchester, Connecticut, gedoen 1is onder
jeugdiges in verband met seksopvoeding, toon dat die meerderheid
ouers verkies dat onderwysers hulle kinders moet leer dat God sy
seén op seks binne die huwelik plaas en dat dit daar tuis hoort
en ouerskap hieruit voortvloei (Libby 1970:239). Die navorser
vra die vraag of die skool met sy multi-godsdienstige en
kulturele samestelling, seksvoorligting slegs volgens die
Christelike godsdiens kan aanbied? Moet die kerk dan hierdie
taak op hom neem? Sonder Christelike waardes in die skole sal
daar altyd konflik tussen die kerk en die skool wees. Waar

hoort die kind wat aan geen kerk behoort nie tuis?

Gedurende 1977 het die Direkteur van Onderwys in Transvaal ‘n
beroep op die ouers en die kerk gedoen om hulle
verantwoordelikheid na te kom deur seksopvoeding aan hulle
kinders te gee. Die Nederduits Gereformeerde Kerk het 1in
samewerking met opvoedkundiges ‘n handleiding vir ouers,
SEKSONDERRIG AAN KINDERS DEUR OQUERS wat op Christelike beginsels
berus, saamgestel (Kammeijer 1978:9).

Campbell (1986:300) en Wilce (1992:1) noem dat daar in Die
Verenigde State van Amerika ‘n sterk terugswaai na die
tradisionele waardes is en programme wat kuisheid voor die

huwelik vereis, word saamgestel en in skole aangebied.

2.4.4 DIE GEDRUKTE EN ELEKTRONIESE MEDIA

Alhoewel die gedrukte en elektroniese media nie formele
seksonderrig gee nie, beinvloed die boodskap wat dit deurgee tog
die gemeenskap. Die televisie wvind veral groot inslag by die
jeug en dit gooi die deur wyd oop vir kultuurvreemde waardes om
die gemeenskap binne te dring. Die Kommunisme beywer hulle om
die jeug te beinvloed en hulle sedelike verval in die hand te
werk. Onsedelikheid word bevorder deur pornografiese films.
(Stadler 1971:6)

Pretorius (1979:109) sien die invloed van die media as “..u.. die
losraking van die Westerse mens uit die tradisionele geestelik en
maatskaplike bindinge en sekerhede, 'n religieuse en sosiale
ontworteling”. Dit wil sé& ‘n verskuiwing wvan ‘n meer
konserwatiewe denkwyse na ‘n meer liberale denkwyse, aldus die
navorser. Van Rooyen (1989:203) en Willke en Willke (1978:28)
verduidelik dat M. uit hierdie waardekrisis en sedelike
ontaarding, 'n masale sekskultus met 'n naakkultuur gegroei het.
Die belangrike invloed van die massamedia kan in hierdie verband
nie onderskat word nie -~ 'n oppervlakkige, illusiewe en
betowerende valsbeeld van seksualiteit word aan die jeugdige
gekommunikeer wat bydra tot 'n versteurde liggaams- en
seksualiteitsbelewing”.

Chuenyane (1989:4) Dbeweer dat die rol van die gedrukte en
elektroniese media nie langer ignoreer kan word nie. Die kind
word slegs geleer om te kyk en in te neem en nie om alles krities
te ontleed nie. 8Seks is dikwels die hooftema op die televisie en
in films. Indien dit nie krities beoordeel word nie, word die
jeug se nuuskierigheid geprikkel. Hy vra verder die vraag of
die televisie nie reeds die bepalende faktor in die vaslegging
van waardes en norme in die opvoeding van die jeug geword het
nie.

‘n Studie gedoen oor die invloed van die media op die seksuele
gedrag van die jeug het bevind dat daar ‘n beduidende korrelasie
is tussen die tyd wat jeugdiges voor die televisie deurbring en

hulle voorhuwelikse seksuele aktiwiteite. (Anderson en Wright

1989:2) Dit verkondig die persepsie dat die meeste
tienderjariges seksueel aktief is (McDowell 1990:38-47)

Die media dra ook nie altyd die gevolge van voorhuwelikse seks,
drankmisbruik en rook aan die jeugdiges oor nie. Die dade word

gewoonlik net positief uitgebeeld. (McDowell 1990:43)
2.4.5 DIE STAAT

Volgens Kluge (1989:10) word dit as die plig van die staat
beskou, om in die gees van demokrasie die diversiteit en die
geldigheid van seksuele norme van verskillende groepe te verdra
en te beskerm, met al die organe waaroor hy beskik. So 'n
opvatting skep 'n vrugbare teelaarde waarin seksueel-afwykende
gedrag floreer (Louw 1991:452).

Verskillende gesondheidsdepartemente en nie-regeringsorganisa-
sies, betree die terrein van seksopvoeding in skole om te probeer
om VIGS te bekamp en in 'n poging om dit reg te kry, word
voorbehoedmiddels onder die vaandel van veilige seks, vryelik aan
jeugdiges uitgedeel. Streichen beweer egter dat dit nie die
probleem oplos nie maar vererger. (Grant 1989:23; Lester en Cox
1988:108-109 en Streichen 1989:2-4)

Van Rooyen (1985:76) verduidelik dat dit opvallend is, dat in
lande waar daar nie 'n eenvormige beleid en kontrole oor
seksopvoeding is nie, inligting sonder enige normatiewe of etiese
grondslag verstrek word. Dit word beskryf as neutrale
seksopvoeding.

2.4.6 TEN SLOTTE

Wie ookal hierdie taak van seksopvoeding aanpak, moet onthou dat
foutiewe en verkeerde informasie wat kinders ontvang deur die
media en maats, reggestel moet word. Of ons daarvan hou of nie,
......... most of our sex values have left the core of our culture and
entered the arena of competing alternatives” (Haims 1973:31 en
61).

Die navorser glo dat die ouers opgeroep moet word om hulle
verantwoordelikheid teenoor hulle kinders na te kom. Die staat
moet strukture skep waarbinne alle rolspelers soos die ouers, die
media en die skool in samewerking met mekaar seksopvoeding aan
kinders kan gee. As daar ‘n verandering onder die jeug ten
opsigte van hulle seksuele gedrag teweeg gebring moet word, is
dit die volwassenes wat die inisiatief sal moet neem om dit te

laat gebeur.

2.5 'N ONDERSOEK NA DIE GEVOLGE VAN SEKSOPVOEDING IN OORSESE
LANDE

Aangesien seksopvoeding in Suid-Afrika nog in die beginstadium
is, 1is ‘n studie ten opsigte van seksopvoeding in ander lande
onontbeerlik. Suksesvolle modelle kan aangepas word vir Suid-
Afrikaanse omstandighede. Oorsese seksopvoedingsprogramme word
algemeen gekenmerk daardeur dat dit die geslagskaamheid, wat 'n
inherente kenmerk van die mens 1is, afbreek en die naakte
biologiese feite verkondig. Die Humanisties model (wat later
bespreek sal word) speel ‘n groot rol in die samestelling van die

oorsese seksopvoedingsprogramme. (Meyer 1979:10)
2.5.1 DIE VERENIGDE STATE VAN AMERIKA
2.5.1.1 INLEIDING

Aangesien die Verenigde State van Amerika een van die voorlopers
van seksopvoeding is, sal die gevolge hier meer breedvoerig

bespreek word,

Die vinnige toename in tienerswangerskappe het een of ander vorm
van seksopvoeding genoodsaak. Volgens Bennet, Sekretaris van
Onderwys in die Verenigde State van Amerika, raak een uit elke
vier meisies in New York onder die ouderdom van 18 jaar, swanger.
Dokter Brown, sekretaris van Gesondheid sé dat 3 000 Amerikaanse
jeugdiges daagliks swanger raak. (Two 0,clock: Contraception
1986:16~17) Meer en meer kinders skenk daagliks geboorte aan

kinders en adolessente staar dood en siektes in die gesig (First

1992:83). Willke en Willke (1978:Preface) beweer dat die

enigste syfers wat volgens statistiek verlaag |het, die
ouderdommme van die jeugdiges is wanneer hulle die eerste keer
seks het. As gevolg van die sterk styging in
tienerswangerskappe is begin met die uitdeel van kondome as

toevoeging tot die seksopvoedingsprogram.

2.5.1.2 GEVOLGE

Ten spyte van breedvoerige seksopvoedingsprogramme raak

miljoene tienderjariges elke jaar swanger. Gedurende 1979 was
daar 5 000 000 seksueel aktiewe tieners waarvan 1 100 000
gedurende 1980 swanger was (Anchell 1991:39). Seksopvoeding in
die Verenigde State van Amerika het dus nie geslaag nie. Wat

sou moontlike redes hiervoor wees?

i) In die Verenigde State van Amerika bestaan daar nie 'n
amptelike beleid ten opsigte van seksopvoeding in die
skole nie en as gevolg daarvan is daar nie 'n vaste
programinhoud wat kontrole en eenvormigheid moontlik
maak nie. Dit laat aan skoolhoofde en onderwysers 'n

“gevaarlike” vryheid toe om te maak soos hulle wil

(Suid-Afrika, Transvaalse Onderwys Departement 1979).

ii) Inligting oor geboortebeperking word nie altyd aanvaar
nie. In Chicago het swart jeugdiges 'n hofgeding teen die
skool aanhangig gemaak. Hulle beweer dat advies oor
geboortebeperking daarop gemik is om die swart ras te

vernietig (Two o’clock: contraception 1986).

iii) Volgens Willke en Willke (1978:109-112) blyk dit dat
PLANNED PARENTHOOD, onder leiding van Margaret Sanger, 'n
reuse aandeel het in die mislukking van die Amerikaanse
seksopvoedingsbeleid. Hulle beweer dat indien jeugdiges
weet hoe hulle liggame seksueel funksioneer, kennis het
oor die gebruik van voorbehoedmiddels en dit ook
beskikbaar het, ongewensde swangerskappe sal verminder.
Alhoewel hulle nie die hoofbron van seksopvoeding in
Amerika is nie, hou hulle hulle hoofsaaklik besig met

die uitdeel van voorbehoedmiddels aan kinders van twaalf
jaar en ouer sonder die medewete van hulle ouers.

Aanvanklik was dit slegs bedoel vir getroudes, maar tans
maak dit nie meer saak of die pare getroud is of nie.

Hulle het ook die antwoord as tieners swanger word -
aborsie. Hulle vroeére beleid waarvolgens aborsie veroordeel
word, het tans so verander dat in baie stede hulle self
hulle eie aborsieklinieke administreer. In Cincinnati,
gedurende 1976, is meer babas in PLANNED PARENTHCOD-klinieke
aborteer (3 283) as wat daar in enige hospitaal op

daardie tydstip in daardie stad gebore is. Mislukkings
ten opsigte van die gebruik van voorbehoedmiddels

vir tienderjariges is baie hoog.

Steinbacher (1971:28, 34, 38, 48-49, 51) voer aan dat
kinders in die Verenigde State van Amerika onder die
dekmantel van seksopvoeding, uitvoerig blootgestel word
aan allerlei alternatiewe seksuele gedragswyses en
seksuele ({(wan)praktyke soos homoseksualiteit, bloedskande

en pedofilie.

'n Verdere interessante verskynsel in die Amerikaanse
seksopvoedingsprogram, volgens Anchell (1991 :43~44)

is te sien in die staat Californié. Californié& het
konsekwent meer aan geboortebeperking bestee as enige
ander staat in Amerika. In 1971-73 is 4 miljoen dollar

op voorbehoedmiddels, sterlisasie en aborsies bestee.

Dit is geleidelik verhoog tot 95 miljoen dollar in 1983.
Gedurende hierdie periode het tienerswangerskappe verhoog
tot 30% bokant die gemiddeld vir die totale bevolking
terwyl aborsies onder tieners verhoog het tot 60% bokant
die gemiddeld van die totale bevolking. Gedurende

1981 is ongeveer 60% van die tienerswangerskappe aborteer
teenocor 45% vir die totale bevolking. Californié& het
seksopvoeding aan alle leerlinge verskaf. In teenstelling
daarmee het Suid-Dakota sy fondse vir seksopvoeding gedurende
1980 besnoei en die gevolg was 'n vermindering in
tienerswangerskappe. Verder het die staat Utah wetgewing

ingestel dat ouers toestemming moet gee vir tieneraborsies

met die gevolg dat tienerswangerskappe ook afgeneem het.

Ook die staat Minnesota het wetgewing ingestel dat ouers
ingelig moet word ocor tienerswangerskappe, met die gevolg

dat tienerswangerskappe met 16% gedaal het. Statistiek bewys
dat state wat die minste op geboortebeperking spandeer, die
laagste persentasie tienerswangerskappe het. State wat veel
meer op geboortebeperking spandeer, het 'n veel hoér
persentasie tienerswangerskappe. Die voorsiening van gratis
voorbehoedmiddels en aborsies aan tieners verocorsaak 'n hoér
aantal swangerskappe. Waardes ontbreek in hierdie metode
van seksopvoeding. {(Anchell 1991:42-44)

2.5.2 HAWATT
2.5.2.1 INLEIDING

Gedurende 1968/63 het seksopvoeding in Hawaii in aanvang geneem
as gevolg van die geweldige toename in veneriese siektes en
tienerswangerskappe. Veneriese siektes het vanaf 1965 tot 1969
van 709 gevalle tot 1083 gevalle gestyg. Gesinsbeplanning met
seksopvoeding en aborsie is ingevoer om die tendens teen te werk
{Aksie Morele Standaarde {[S.a]l:5). ‘n Televisienetwerk is
gebruik vir die uitsaai van die program A TIME OF YOUR LIFE. Die
eerste 10 programme bestaan uit selfbegrip, interpersoonlike
verhoudings en familiestrukture. Die laaste 5 programme bestaan
uit die meer sensitiewe gedeeltes {seksdaadopvoeding) van
seksopvoeding. (Wood 1969:14)

2.5.2.2 GEVOLGE

Vanaf die begin van die uitsendings was daar geweldige druk en
teenkanting vanuit die gemeenskap (Bksie Morele Standaarde,
[S.a.]:5). Na die invoering van seksopvoeding styg die buite-
egtelike swangerskappe vanaf 1516 in 1970 tot 2036 in 1976, maar
die buite-egtelike swangerskappe wat eindig in aborsie, styg van
643 tot 3208. Veneriese siektes verviervoudig tot 4346 in 1977
(Aksie Morele Standaarde [S.a]:5).

2.5.3 ENGELAND

2.5.3.1 INLEIDING

Engeland het van die standpunt uitgegaan dat seksopvoeding minder
opvallend moet geskied en op 'n natuurlike en beskeie wyse 'n
plek in die leergang moet kry (Kruger 1980:11). Hierdie
beskeidenheid was egter van korte duur en spoedig was
seksopvoeding in die hande van 'n gesinsbeplanningsvereniging en
niks anders as kontraseptiewe voorligting nie (Aksie Morele
Standaarde [S.a]:6).

2.5.3.2 GEVOLGE

Ook hier was 'n styging in tienerswangerskappe te bespeur.
Statistieke oor aborsies van jeugdiges onder 16 jaar, styg vanaf
1231 in 1969 tot 3478 in 1973. Aborsies in die ouderdomsgroep
16-19 jaar, styg vanaf 8059 in 1969 tot 31 666 in 1973. Veneriese
siektes vermeerder met 94.8% vir kinders onder 16 jaar en 90.7%
vir die ouderdomsgroep 16 tot 17 Jjaar en 79.4% vir die
ouderdomsgroep 18-19 jaar oud (Aksie Morele Standaarde [S.al:6).
Gedurende 1984 vaardig Engeland wetgewing uit wat dit onwettig
maak vir dokters om voorbehoedmiddels aan tieners voor te skryf
sonder die toestemming van hulle ouers. Daar was 'n beduidende
afname 1in tienerswangerskappe en aborsies onder tieners.
(Anchell, 1991:47)

Volgens 'n referaat gelewer deur professor Le Roux, Departement
Sielkunde aan die Universiteit van Stellenbosch (1978. September)
was daar twee opspraakwekkende hofsake in Engeland -~ een 'n
moordsaak. By albei sake was leerlinge betrokke wat beweer het
dat hulle gelei is tot die misdade as gevolg van seksopvoeding op
skool.

2.5.4 DENEMARKE

2.5.4.1 INLEIDING

Denemarke blyk 'n rolmodel te wees ten opsigte van die

omvattendheid van sy seksopvoedingsprogram. Gedurende 1970 is
omvattende seksopvoeding in alle skole verpligtend gemaak. Slegs
'n blinde en dowe persoon in Denemarke mag dalk nog oningelig
wees ten opsigte van seksuele sake. Hierdie tipe kennis 1is
universeel beskikbaar (Willke en Willke 1978:98). Daar word
onder andere van langspeelplate gebruik gemaak om die jeugdiges
in te lig oor wat om te doen as hulle seks wil hé en ook hoe om
voorsorg te tref. Volledige instruksies oor die gebruik van die

kondoom is ingesluit (Aksie Morele Standaarde [5.a]:6).
2.5.4.2 GEVOLGE

Vanatf 1970 tot 1977 vermeerder geweldadige verkragtings met 300%.
Veneriese siektes in die ouderdomsgroep 16-21 jaar, vermeerder
met 250% en vir die ouderdomsgroep 15 jaar, is daar 'n styging
van 500%. Buite-egtelike swangerskappe styg met 200% en
egskeidings styg ook met 200% (Aksie Morele Standaarde {S5.a.]:6
en Wallis 1984:247). Denemarke ondervind egter ‘n afname in
kriminele seksdade. Dit is as gevolg van die feit dat met die
wettiging van aborsie, pornografie, homoseksualiteit, ensovoorts,
sekere dade nie meer as krimineel gesien is nie en 'n groot
gedeelte van hierdie dade is wvan die kriminele rekordlys
verwyder. (Willke en Willke 1978:98)

Maar wat het met die gesinslewe in Denemarke gebeur? Dit is tog
immers die vraag wat gevra word ten opsigte van die wenslikheid
van seksopvoeding, al dan nie. Willke en Willke (1978:98-100)
beantwoord hierdie vraag deur te verwys na Denemarke se geboorte-
statistiek.

Totale aantal geboortes - 1972 : 75 500
1976 : 65 000
Buite egtelike geboortes ~ 1966 : 9 000
1974 : 14 500

2.5.5 SWEDE

2.5.5.1 INLEIDING

Volgens Kruger (1980:20) bestaan seksopvoeding vanaf die begin
van hierdie eeu in hoérskole in Swede en vanaf 1942 is dit ook in
die primére skole ingevoer. In Swede is karakterbou {(hoofsaaklik
Humanisties) 'n belangrike onderbou van seksopvoeding. Hulle
gaan van die standpunt uit dat seksopvoeding nooit losgemaak kan
word van karakter- en gewetensvorming nie, en dat dit nou verweef
moet wees met die nastreef van ideale en moraliteit (Sweden. The
National Board of Education in Sweden 1986:11). Alhoewel
fundamentele waardes voorgestaan word, is dit belangrik om te
meld dat dit op 'n Humanistiese grondslag geskoei is en dus tot
'n groot mate eintlik normloos 1is. Kontroversiéle waardes word
objektief aangebied sonder enige indoktrinasie. Kinders moet

self besluit wat vir hulle belangrik is of nie. (Kruger 1980:20)
2.5.5.2 GEVOLGE

As gevolg van die feit dat seksopvoeding in die Sweedse skole
hoofsaaklik biologies van aard en verder ook nie volgens die
beproefde norme wat kultureel aanvaarbaar is nie, aangebied is,
het dit gevolglik die natuurlik skaamheid van die jeug ernstig
beinvloed. Toenemende promiskulteit is die logiese gevolg van

hierdie neutrale geslagsopvoeding. {Kruger 1980:21)

Die NEW TOTALITARIONS rapporteer in 1979: “Sweden now has the
highest rate of veneral disease, abortion, illegitimacy, divorce
and suicide in the world. Some young people have had as many as
200 sexual partners” (BAksie Morele Standaarde [S.al:5 en Wallis
1984:247) .

Dokter Nordwall en 140 prominente dokters in Swede, het ‘n paar
jaar gelede 'n petisie geteken en beswaar aangeteken teen die
seksuele histerie onder jongmense wat blyk die gevolg van
seksopvoeding te wees. Hulle het 'n versoek aan die skole gerig
om hierdie saak reg te stel. (Anchell 1991:75)

2.5.6 RUSLAND

Voor die Russiese Rewolusie verkondig die Russiese Kommuniste
seksopvoeding, vrye liefde, pornografie en perversiteit fanaties.
Nadat die Kommuniste aan bewind gekom het, word hierdie praktyke
summier stopgesit. Dit wil voorkom asof hulle geweet het dat
geen regering kan bly staan as die huwelik en gesin (wat die kern
van die volk verteenwoordig) afgetakel word nie. Hulle gaan uit
hulle pad om weer dié betrokke strukture in ere te herstel.
(Anchell 1991:75 en Wallis 1984:221-222)

2.5.7 SJINA

2.5.7.1 INLEIDING

Die Sjinese is deur die eeue heen bekend as 'n beskaafde nasie
met baie hoé& morele, etiese en godsdienstige waardes. Sommige
mense praat selfs van 'n ingebore kuisheid onder die Sjinese. So
erg 1is dit, dat dit vir die Sjinees moeilik 1is om die
onverantwoordelike seksuele en ander sosiale gedrag van ander
lande te aanvaar. Gedurende 1949 kom die Kommunistiese Party
aan bewind in Sijina. Natuurlike kuisheid is nou nog meer

beklemtoon om sodoende die welvaart van die staat te help

verseker. Daar was ook nog nooit 'n amptelike
seksopvoedingsprogram in Sjinese skole nie. As gevolg van
oorbevolking is 'n suksesvolle gesinsbeplanningsveldtog van
stapel gestuur. Geboortes is gekontroleer. Seksopvoeding is

hoofsaaklik bedoel vir getroudes of diegene wat op troue staan.
Die Sjinese beskou die geslagsdaad as 'n natuurlik daad wat nie

geleer hoef te word nie. (Bongers en De Klerk 1980:44-46)

2.5.7.2 GEVOLGE

Prostitusie en geslagsiektes is so te sé& uitgeroei en die
jongmense is gekondisioneer om te wag vir die huwelik, voordat

hulle seksueel aktief raak (Bongers en De Klerk 1980:47).

Volgens Professor Kobus van Rooyen van die Publikasieraad, in die
radioprogram RELIGION ON THE LINE (1995. Sondag 23 April) is



70

Sjina besig om oop te maak vir invloede vanuit ander lande en
pornografie en ander, tot dusver ongewensde seksuele praktyke,
sypel die land binne. Dit laat die vraag onstaan wat die invloed

hiervan op die sedes van die Sjinese bevolking sal wees?

Volgens Fan et al. (1995:158) het bogenocemde tot dusver geen
noemenswaardige invloed op die seksuele gewoontes van die Sjinese
gehad nie. Die Sjinese manier van seksopvoeding en hulle
godsdienstige oortuigings blyk die behoudende faktor te wees ten

opsigte van seksuele waardes in Sjina.

Navorsers het bevind dat kennis van seksuele sake en groepsdruk
ondergeskik is aan die waardes wat die jeugdiges geinternaliseer
het. Hulle bepleit dus die invoeging van behoudende waardes in

seksopvoedingsprogramme. (McDowell 1990:104)

2.5.8 TEN SLOTTE

Dit is betekenisvol in die huidige politieke bestel om te let op
die houding van die kommunisme (kyk 2.4.6) ten opsigte van
seksopvoeding. Seksopvoeding word nou meer as o0oit tevore
voorgestaan. Die Suid-Afrikaanse Kommunistiese party het *'n
groot aandeel in die regering van die dag. Die kommunisme het
wéreldoorheersing op hulle agenda. Die navorser is wvan mening
dat seksopvoeding deel van hulle strategie uitmaak om hierdie

doel van hulle te bereik.

Hoover, '‘n vorige direkteur van die Federale Buro vir Inligting
in Amerika, beweer dat die kommuniste elke moontlike gebied
infiltreer het; Jjeugorganisasies, die radio en televisie, die
filmbedryf, die kerk, die skool, ander opvoedkundige instellings,
kultuurgroepe, die media en politieke en siviele groepe. Die
oorlog tussen Kommunisme en die vrye wéreld word nie geveg met
bomme en ander wapens nie, maar deur middel van idees en
breinspoeling. (Noebel 1974:1) Deur middel wvan politiek,
opvoeders en vermaaklikheidsterre vernietig die kommunisme die
jeug se vermoé& om te ontspan, te studeer, te bid en om te dink
(Noebel 1974:3-5). Die komplot 1is daarop gemik om die

Amerikaanse jeug geestelik, moreel en emosioneel af te breek

{(Noebel 1974:10).

In sy Kommunistiese Manifes (Noebel 1974:iv) sé& Rubin dat hulle
‘n kombinasie van “......youth, sex, drugs, rebellion and treason
see as part of a Communist plot to take over America”. Hoover
(Noebel 1974:1) beweer dat die Kommuniste drie areas identifiseer
het waar hulle die beste resultate kan behaal met hulle aanslag
teen ander volke in hulle strewe na wéreldoorheersing: onderwys,
politieke eenhede (vakbonde) en die vermaaklikheidswéreld (Films,

televisie, musiek en vryetydsbesteding).

Die navorser glo dat dit ook deel van hulle strategie vir Suid-
Afrika 1is. Die regering moet seksopvoeding volgens opvoed-
kundig-verantwoordbare beginsels aanbied en nie met ‘n politieke
agenda nie, aangesien die inhoud in die twee gevalle baie
verskil. Opvoedkundig-verantwoordbare beginsels ten opsigte van
seksopvoeding word beskryf in die kernsillabus van die vorige
Transvaalse Departement van Onderwys vir die aanbieding van

seksopvoeding. (kyk 2.3.4)

2.6 FORMELE EN INFORMELE STANDPUNTE WAT ‘N INVLOED OP
SEKSOPVOEDING HET.

2.6.1 FORMELE STANDPUNTE WAT IN SEKSOPVOEDINGSPROGRAMME
WEERSPIEEL WORD.

Aangesien daar reeds aangetoon is dat verskillende waardestelsels
en invloede uit die omgewing asook die karakter van die opvoeder,
'n uitwerking op die relasievorming en vaslegging van waardes in
die opvoeding van die jeug het, is dit belangrik om te kyk na die
verskillende waardesisteme waarvolgens seksopvoedingsprogramme
ontwikkel word, asook ander tendense wat 'n invloed op die

seksuele volwassewording van die jeug kan hé.

Die navorser maak hoofsaaklik van Amerikaanse statistiek gebruik
aangesien Suid-Afrikaanse statistiek op hierdie gebied nie so
omvattend en betroubaar is nie. Seksopvoeding in Suid-Afrika is
nog in die beginstadium en die resultate is nog nie so sigbaar

nie.

2.6.1.1 SEKSOPVOEDING VOLGENS DIE HUMANISME

Daar word al hoe meer aangevoer dat alle gedragsvorme en
leefwyses aanvaar moet word aangesien dit 'n private
aangeleentheid is. Behalwe vir die feitelike kennis, so word
beweer, is daar geen spesifieke norme waarvolgens bepaal kan word
of sekere gedrag reg of verkeerd is nie en elkeen moet in die lig
van sy eie Dbesondere situasie en omstandigehede en in
ooreenstemming met sy eie oordeel, ervaring en behoeftes vir
homself Dbesluit wat wvir hom reg en wat vir hom verkeerd is.
(Dobson en Bauer 1990:49 en Louw 1991:453-454) Peens (1943:34)
som die Humanistiese siening oor seksopvoeding op deur te sé dat
die mens die wuitgangspunt, die doelpunt, die weg en die
middelpunt van die opvoeding is. Vir die Humanis gee sy rede, sy
ervaring, sy geluk in hierdie aardse lewe die beslissend antwoord

op alle vraagstukke van die lewe en opvoeding.

Dobson en Bauer (1990:31) beskryf die Humanisties siening ten

opsigte van seksualiteit soos volg:

i) Die huwelik as 'n lewenslange verbintenis is taboe.

ii) Seksuele eksperimentering onder die jeug is reg as
dit reqg gedoen word.

iii} Onderwys moet sonder waardes en norme wees. Die
kind moet sy eie waardes bepaal.

iv) Niks is absoluut nie - reg of verkeerd nie.

v) Homoseksuele leefwyse is slegs 'n ander
aanvaarbare vorm van seksuele uiting.

vi) Daar is nie 'n God nie en daarom is daar nie

'n doel in die lewe nie.

Volgens die HUMANIST MANIFESTO II word beweer dat onverdraagsame
godsdienstige kulture seksuele uiting beperk. Indiwidue moet
toegelaat word om self te kies hoe hulle hul seksualiteit wil
uitleef. (Noebel 1981:210-211) |

Ander alternatiewe seksuele lewenstyle word as legitiem aanvaar,

soos byvoorbeeld, homoseksualiteit, aangesien hulle beweer dat

homoseksuele so gebore word. Hulle is besig om navorsing te

doen om te bepaal of pedofilie en bloedskande ook 'n aangebore

toestand is (en dus ook aanvaarbaar is) {(Noebel 1991:211).
'n Sogenaamde nuwe moraliteit moet ingevoer word. Christelike
moraliteit is wuit die mode. Baie getroude pare vind dit

vervelig om lewenslank aan een persoon gekoppel te wees en om
huwelikstrou van 'n persoon te verwag, is nie pret nie. (Noebel
1991:212~213)

Volgens bogenoemde bepleit die Humaniste ‘n neutrale
opvoedingstelsel sonder waardes sodat die kind sy eie waardes kan
bepaal. Die navorser is van mening dat dit nie moontlik is nie.
‘n Neutrale stelsel is ‘n waardestelsel op sy eie. Deur aan die
kind slegs die moontlikhede te noem en ‘n keuse van hom te verwag
beteken dat ‘n waardestelsel van “ek is vry om te doen net wat ek
wil” by die kind tuisgebring word. Ons leer ons kinders om nie
te steel, dwelms te gebruik en moord te pleeg nie. Wanneer dit
by seksuele aktiwiteite kom, moet ons net so direktief te werk

gaan en ons kinders leer om nie seksueel aktief te raak nie.

Die Humanisme het ook wéreldoorheersing in die vorm van een
Humanisties-georiénteerde wéreldstaat in gedagte {Noebel
1991:576) en uit die literatuurstudie kan die afleiding gemaak
word dat seksopvoeding deur die Humanistiese beweging begin is.

Indien dit die geval is, meen die navorser sal die doelstellings
nie beantwoord aan opvoedkundige beginsels nie, maar aan
breinspoeling met ‘n spesifieke doel, naamlik die skepping van ‘n
anti-Christelike samelewing waarin God geen plek het nie. Die

Kommunisme sowel as die Humanisme, verwerp die bestaan wvan God.

2.6.1.2 SEKSOPVOEDING VOLGENS PLANNED PARENTHOOD

PLANNED PARENTHOOD word algemeen beskou as die dryfkrag agter
seksopvoeding in die Amerikaanse skole. Grant (1989:1) skryf in
sy boek dat ™“... in less than three-quarters of a century this
organization has moved from the outer fringes of radical
political protest to the mainstream of American social services

provision ... Its private vices have become our public virtues”.

Sanger, stigter van PLANNED PARENTHOOD in 1922, beskryf alle

pogings om die armes te help as die sekerste manier om 'n ras te
teel wat vol gebreke, misdadigers en afhanklikes is. Sy staan
meer kinders deur die rykes en minder deur die armes voor. Dit
was haar motief vir geboortebeperking. (Grant 1989:19) Oor die
jare heen het hulle en ander organisasies soos POPULATION CONTROL
INTERNATIONAL, THE WORLD HEALTH ORGANISATION en SIECUS 'n mandaat
gesoek vir beheer oor bevolkingsaanwas en was hulle voorstaanders
van verpligte aborsies vir ongehude moeders, betaling om aborsie
aan te moedig, verpligte sterlisasie vir families wat reeds twee
kinders het en belastingboetes vir groot families. Sjina het
hierdie voorbeeld gevolg en verklaar dat dit 'n doeltreffende
model is. (Grant 1989:1 en Riches 1986:9-11)

PLANNED PARENTHOOD se komprehensiewe seksopvoedingprogramme
bespreek die seksdaad in verskillende posisies, masturbasie,
anale en orale seks, voorbehoedmiddels en voorhuwelikse seks baie .
eksplisiet en dit word as alternatiewe keuses aangemoedig. Die
monogame huwelik word nie aangemoedig nie en verkragting word
nérens ontmoedig nie. {(McDowell 1990:94-101) Volgens die Harris
Meningsopnemers (wat navorsing vir PLANNED PARENTHOOD doen)
bevorder hierdie komprehensiewe seksopvoedingsprogramme seksuele
aktiwiteite onder Jjeugdiges (Harris 1986:7) Die VIGS-
voorkomingsprogram, saamgestel deur DOKTERS VIR LEWE, beweer dat
masturbasie, soos dwelms gewoontevormend is en die gebruiker smag
altyd na meer en sterker vorms van bevrediging wat kan lei tot

verkragting (VIGS-Voorkomingsprogram. 1998:101).

Volgens Grant (1989:24) word seksopvoedingsprogramme in
California volgens die PLANNED PARENTHOOD resep al vir meer as
dertig jaar volgehou en ten spyte daarvan het hierdie staat die
hoogste aantal tienerswangerskappe 1in Amerika. Volgens die

Harris meningsopnemers, is die enigste effektiewe manier om

tienerswangerskappe te bekamp, gereelde kerkbywoning en
ouertoesig. PLANNED PARENTHOOD se seksopvoedingsprogramme 1is
reeds so ontwerp om juis hierdie twee dinge teen te staan. In

aansluiting hierby sien PLANNED PARENTHOOD die kerk as die wvyand
van seksonderrig (Grant 1989:40) aangesien die twee organisasies

se waardesisteme direk in botsing teenoor mekaar staan (Anchell

1991:28). Die ouers sluit hoofsaaklik by die siening van die
kerk aan en dit veroorsaak verwarring onder die jeug (Dobson en
Bauer 1990:45).

Hitchcock (Dodson en Bauer 1990:45) stel dit baie duidelik deur
te sé& dat die aanbeveling van seksopvoedingsprogramme deur
PLANNED PARENTHOOD 'n aanslag op die Christelike waardes en norme
van die volk is. Calderone (Dobson en Bauer 1990:45) een van die
leiers van die modern seksopvoedingsbeweging, maak 'n soortgelyke
bewering. Sy sé dat " ... the purpose of these programs 1s not
merely to tell kids about the birds and the bees. It 1is to
reorder their minds”. Dobson en Bauer (1990:12-13) som PLANNED
PARENTHOOD se agenda soos volg op:

i) 'n Humanistiese normlose seksopvoeding.

ii) Die uitdeel van onbeperkte hoeveelhede
voorbehoedmiddels.

iii) Hou die ouers uit die prentjie ten alle koste.

iv) Voorsien vrye toegang tot aborsieklinieke aan jeugdiges

wat swanger raak.

2.6.1.3 SEKSOPVOEDING VOLGENS REINHEIDSBEGINSELS EN
KUISHEID VOOR DIE HUWELIK

Whitehead en Mcgraw van die EDUCATIONAL GUIDANCE INSTITUTE in
hulle handleiding vir ouers (1991:40) sé dat vanaf 1981 'n aantal
nuwe seksopvoedingsprogramme ontwikkel is met die fokus op
voorkoming van seksuele aktiwiteite voor die huwelik en ook
verskaf dit positiewe logiese redes waarom dit beter is om te wag
vir die huwelik voordat mense seksueel aktief raak. Hierdie
programme 1is bale meer direktief in leiding ten opsigte‘ van
waardes en ondersteun die jong mense in hulle pogings om 'n
lewenstyl aan te leer wat gesond en gepas is vir hulle ouderdom.
In 'n onafhanklike projek is bevind dat daar 'n beduidende
verhouding tussen die leer van seksuele onthoudingsnorme en
seksuele gedrag is. Die drie bekendste onthoudingsprogramme wat
tans in Amerika gebruik word 1is SEX RESPECT, TEEN AID en

RESPONSIBLE SEXUAL VALUES PROGRAM. Volgens Haynes (1993:40) kan

tienerswangerskappe voorkom word deur versigtig saamgestelde
seksopvoedingsprogramme wat reinheid, selfrespek en die gevolge
van hulle dade duidelik uitspel.

In 'n toespraak voor die VSA se Onderwysdepartement deur Dokter
Weed van die 1Instituut vir Navorsing en Evaluering in die
Amerika, bespreek hy sy jongste navorsing. Hy bevind dat as 'n
jong mens onthouding voor die huwelik hoog ag en ondersteuning by
sy portuurgroep kry, die moontlikheid groot is dat hy sal wag vir
die huwelik voordat hy seksueel aktief raak. (Whitehead en McGraw
1991:40) Willke en Willke (1978:31-35) steun bogenoemde siening
met statistieke wat aantoon dat getroude pare wat die huwelik as

maagde binnegaan, die laagste egskeidingsyfer het.

Goodson en Edmundson (1994:205) se grootste kritiek teen die
onthoudingsprogramme is die direktiewe metode. Vryheid wvan
keuse word nie respekteer nie. Reg en verkeerd word baie

duidelik uiteengesit.

Verder bewys statistieke dat hierdie onthoudingsprogramme die
gewenste resultate het. Volgens 'n brief van DeDiminicantanio,
Assistent Superintendent van die San Marcos skooldistrik,
gedateer 30 Januarie 1990, aan die direkteur van TEEN AID was
daar 'n afname in tienerswangerskappe in San Marcos as gevolg van
die program vanaf 147 in 1984-1985 tot 20 gedurende 1986-1987.
Die persentasie leerlinge in 'n sekere skool met persentasies
minder as 25% het verminder vanaf 16.4% in 1984-1985 na 11.7% in
1986-1987. Leerlinge wat wuitsak en dus skool verlaat, het
afgeneem tot die 1laagste 1in die staat Californié en die
hoeveelheid leerlinge wat met dwelms op die kampus betrap is, het
verminder na slegs twee of drie per jaar (Dediminicantanio 1990).
Volgens onlangse navorsingsbevindings (Kirby et al. 1994:358)
bevat die mees efektiewe programme nie net inligting ten opsigte
van onthouding voor die huwelik nie, maar ook direkte
beinvloeding ten opsigte van hoé&-risiko seksuele gedrag, om druk
te weerstaan, versterking van persoonlike waardes en aktiwiteite

wat lewensvaardighede aanleer en selfvertroue verbeter.

In die voorwoord van die onderwysershandleiding van SEX RESPECT
haal Mast (1990:voorwoord) statistiek aan wat verkry is deur Weed
en Olsen nadat navorsing gedoen is met 2 200 studente in Amerika.
Voor die kursus met die studente behandel is, het 41% gedink dat
dit belangrik is om nie seks voor die huwelik te hé nie in
vergelyking met 59% na deurloping van die kursus. Sowat 44% van
die studente wat seksueel aktief was, het voor die kursus gesé
dat dit voordelig is om seksuele aktiwiteite te staak, in
vergelyking met 63% na deurloping van die kursus. Voor die
aanbieding van die kursus was 41.5% van die studente bereid om te
erken dat seks voor die huwelik verkeerd is as dit ongewenste
swangerskappe tot gevolg het en 35% het gesé dat daar voordele in
is om te wag tot die huwelik, in vergelyking met 61% en 53%

onderskeidelik, na deurloping van die kursus.

In navorsing wat deur Eisenman (1994:77) onder 1 800 studente in
die staat Illinois gedoen is, is bevind dat indien die inhoud van
die seksopvoedingsprogram konserwatiewe waardes voorstaan en
beklemtoon, dit die houding van die proefpersone swaai na die

aanvaarding van meer konserwatiewe waardes.

Die voorstanders van die onthoudingsprogramme beveel nie kondome
aan nie en volgens die VIGS-voorkomingsprogram, saamgestel deur
DOKTERS VIR LEWE (VIGS-Voorkomingsprogram 1998:70) is kondome om

die volgende redes nie veilig nie:

i) Kondome as middel om swangerskappe te keer het 'n
10-30 persent mislukkingsyfer.

ii) Die aard van homoseksuele seks veroorsaak 'n 30-50
persent skeuring van die kondoom.

iii) Tieners glo dikwels dat dit nie met hulle sal gebeur
nie en die propagering van kondome veroorsaak 'n valse
gerustheid.

iv) Seksuele aktiwiteite deur tieners is dikwels onbeplan
en voorsiening vir kondome word nie voor die tyd getref
nie.

V) Kondome is nie veilig teen VIGS en geslagsiektes nie.

vi) Kondome skeur tydens gebruik.

Sekere van hierdie seksopvoedingsprogramme sien die mens slegs as
'‘n meer gevorderde dier wat sy seksdrange nie kan beheer nie,
terwyl die onthoudingsmodel die mens as ‘n unieke wese sien met
‘n verstand, die vermo& om te redeneer, abstrak te dink,
dissipline te kan toepas en selfbeheersing te kan beoefen.
Wanneer dit by die gebruik van dwelms, moord, roof en verkragting
kom, word absolute waardes voorgestaan. Mense word geleer dat
selfbeheersing moontlik is. Verkragters word nie vrygelaat omdat
hulle hul nie self kan beheer nie. (McDowell 1990:28)

In ‘n Opname onder die 5% toppresteerders in Amerika is bevind
dat 75% van die leerlinge gekies het om nie seksueel aktief te
raak nie. (McDowell 1990:29)

Uit bogenocemde kan die afleiding gemaak word dat daar van
dieselfde strategie gebruik gemaak moet word by seksopvoeding as
by dwelmopvoeding. Kinders moet geleer word om selfbeheersing
toe te pas en NEE te sé.

2,6.1.4 SEKSOPVOEDING VOLGENS CHRISTELIKE BEGINSELS

Volgens al die bogenocemde sienings 1is die finale maatstaf
waarvolgens goed of sleg bepaal word, nie meer gesetel in die
tradisies van die gemeenskap of God en die Christelike godsdiens

nie, maar in die mens self (Louw 1991:453).

Volgens die Christelike godsdiens word die maatskaplike orde
gebou op wette en sedelike beginsels volgens die Bybel en moet
daar ten opsigte van seksuele aangeleenthede, doelgerigte riglyne
verskaf word volgens wat reg en verkeerd is (Louw 1991:457).

Die Christen-onderwyser moet 'n navolgingswaardige voorbeeld stel
(Bennet 1988:101 en Van Rooyen en Louw 1994 : 19). Volgens Louw
(1991:460) wil dit voorkom asof die verseksualisering van die
samelewing ten nouste saamhang met die aanslag op Christelike
waardes. Om dit te kan bepaal, moet daar eerstens gekyk word

na die Bybel se siening oor seksuele sake.

i) Die lewenslange monogame huwelik is deur God ingestel en
egskeiding word verbied. (Gen. 2:21-24; 1 Kor. 7:2;
Matt. 19:5-6; Ex. 20; Mal. 2:15-16 en Heb. 13:4)

ii) Die huwelik is 'n innige verbintenis. (1 Kor. 6:16)

iii) Seks is 'n handeling tussen man en vrou binne die
huwelik met voortplanting ten doel (Rut 4:13; Gen. 1:28;

Matt. 19:4; Markus 10:7 en 1 Kor. 6:16)

iv) Ware seksuele vreugde kan slegs deur liefde verkry word.
(2 Sam. 13:15)

v) Homoseksualiteit is vir God 'n gruwel. (Rom. 1; Lev.
18:22 en Lev. 20:13)

vi) Owerspel word veroordeel en verbied. (1 Kor. 6:11; Heb.

12:16; Deut. 22:22; Spreuke 6:32~34 en Spreuke 6:26)

vii) Die Bybel staan kuisheid en reinheid voor die huwelik
voor. (Deut. 22:21; Efes. 5:25-33; 1 Kor. 6:13 en 1 Kor.
6:18)

viii) Die Bybel veroordeel aborsie. (Ex. 20)

ix) Ouers moet in hulle kinders se fisiese en geestelike
(dus ook seksopvoeding) behoeftes voorsien. (Deut. 11:19;
Luk. 11:13 en Matt. 7:11)

X) Vryheid en vryheid van keuse bring verantwoordelikheid
mee. (Gal. 5:13 en Spreuke 20:11)
Xi) Die invloed van vriende moet nie onderskat word nie.

(Spreuke 18:24 en Spreuke 27:17)

Seksopvoeding, volgens die Christelike leer, moet dus aan hierdie
maatstawwe beantwoord en die jeugdiges moet aangemoedig word om
nie op hierdie gebied te oortree nie. Dobson en Bauer
(1990:45) stel dit baie duidelik dat waar ouers dus 'n
Christelike getuienis handhaaf, die seksopvoeder dit moet
komplementeer en nie teenstaan nie. Stel jouself voor dat 'n
tiener saam met sy/haar ouers op 'n Sondag in die kerk sit nadat
hy/sy die vorige aand seksueel aktief was. Hierdie twee
teenoormekaarstaande gedragswyses  veroorsaak verwarring en
skuldgevoelens. Heel dikwels verkies die jeugdige om te onttrek

van die bron wat die skuldgevoelens veroorsaak - sy ouers.

Belgum (1967:14) som die kerk se siening oor seks en
seksopvoeding kortliks op deur te sé& dat “ ..... sex is to be
understood and experienced for what it is - a God-pleasing part

of man's personality which he is to use as a responsible member
of the human family. It has power and beauty to enrich life and
bless men and women in their intended relationship in family
life. . As part of God's created order, sex should be
discussed and studied as the Christian seeks to know as fully as
possible, God's will in this sphere”.

Die kerk se onbetrokkenheid by seksopvoeding tot dusver word
bevestig deur die feit dat die navorser geen
seksopvoedingsprogram kon vind wat op ‘n suiwer godsdienstige
model gebaseer 1is nie. Die organisasie DOKTERS VIR LEWE
bestaande, uit sewe honderd mediese dokters, is besig om ‘n
seksopvoedingsprogram (VIGS-Voorkomingsprogram. 1998) saam te
stel, gebaseer op beproefde universele waardes as uitgangspunt,
wat baie nou aansluit by bekende Christelike waardes, alhoewel
dit nie Christelike waardes genocem word nie, maar universiéle

waardes.

Die kerk se onbetrokkenheid word betreur, aangesien daar telkens
daarna verwys word dat dit juis godsdienstige waardes is wat die
jeug hulle eie gemaak het, wat ‘n behoudende faktor is (kyk
2.5.7.2; 2.6.1.3 en 1.2.2.2).

2.6.2 INFORMELE TENDENSE WAT ‘N INVLOED OP DIE SEKSUELE
ONTWIKKELING VAN DIE JEUG HET.

2.6.2.1 SIELKUNDE VAN VERVREEMDING

Die Sielkunde van vervreemding is informele seksopvoeding wat
vanuit die samelewing op die jeug afforseer word. Om die
invloed van vervreemding op die jeug te verstaan, moet dit teen
die agtergrond van die verskynsel van vervreemding gesien word.

Saam met die snelle opkoms en ontwikkeling van die wetenskap
(tegnokrasie) wat gedurende die sewentiende eeu in aanvang geneem
het, tree daar 'n ander verskynsel na vore. Roszak (1970:xi-xiv)

beskryf hierdie teenkultuur of tydgees sonder hoofkantoor, raad

van direkteure en léers wat die handves van die teenkultuur
beskryf, as baie subtiel en indien dit nie doeltreffend weerstaan
word nie, sal dit dreig om die mensdom te vervreem van alles wat
die lewe nog altyd interessant gemaak het. Die belangstelling
van studente en adolessente in die Sielkunde van Vervreemding,
oosterse mistiek (godsdiens), psigedeliese verdowingsmiddels
(verdowingsmiddels wat 'n geestestoestand van verrukking of
genotvolle gewaarwording veroorsaak) en gemeenskaplike
eksperimente vorm 'n kultuur met waardes wat mettertyd die
hoofstroom van die samelewing gaan vorm as dit nie vroegtydig
gekeer word nie. Hierdie teenkultuur se krag 1lé& veral in sy

vermoé& tot innerlike manipulasie.

Roszak (1970:xiv) beskryf die tegnokrasie as die soeke na die
waarheid, die oorwinning oor die natuur, die oorvloedige
samelewing, kreatiewe ontspanning en 'n goed aangepaste lewe. Die
tegnokrasie wat deur die meeste mense aanvaar word, bring mee dat
die lewens van mense in 'n sekere sin oororganiseer word en die
logiese gevolg hiervan is die gedurige wedywering tussen jonk en
oud, veral in die westerse samelewing. Volgens die Ensiklopedie
van die Wéreld (1975. s.v. “Roszak”) is die tegnokrasie ook
verbonde aan die denkrigting om ekonomiese beheer in die hande

van spesialiste of tegnokrate te plaas.

Die tegnokrasie, so beweer Roszak (1970:5-7) verteenwoordig dus
die toppunt van organisatoriese integrasie, modernisasie,
rasionalisering, beplanning en opdatering. Dit is die vraag na
bekwaamheid, sosiale sekuriteit, grootskaalse samevoeging van
menslike hulpbronne en manifestasie van die krag Van gesamentlike
menslike potensiaal. Dit is 'n poging om 'n heel nuwe sosiale
orde daar te stel wat die tegnologiese hart sistematies laat
klop. Dit bestaan verder uit ‘n bestuur van deskundiges of die
indiensneming van deskundiges wat floreer op dinkskrums en die
oorheersing van verstandelike vermoéns (Brain storming). Almal
word onderwerp aan die wat beter weet. Vir die welvaart wat die
mens geniet, betaal hy deur verslawing aan 'n tegniese en '‘n
ekonomiese stelsel wat in diens van gevestigde belange staan,
naamlik die groot ondernemings (Ensiklopedie van die Wé&reld.
1975. S.V. “Marcuse, Herbert” en Mattick, 1972:45) .

Tegnologiese vooruitgang het ‘n nuwe dominerende sisteem
ontwikkel (Esterhuyse, 1971:41 en Mattick, 1972:25). Volgens
Heiberg ([S.a]:19) sien Marcuse die moderne mens as gevolg van
hierdie Verslawing as 'n eendimensionele mens en 'n
gemanipuleerde mens. Die eendimensionele mens is nie meer bewus
van ander moontlikhede as die bestaande orde nie. Hy word
gemanipuleer deur advertensies en huurkoopsisteme en is totaal
onbewus van sy vervreemding van sy eie natuur. Vir Marcuse 1is
die toekoms gesetel in die spelende mens - die mens moet homself
losmaak van die bestaande orde en ander moontlikhede ondersoek
(Ensiklopedie van die Wéreld 1975. s.v. “Marcuse, Herbert” en
Esterhuyse 1971:21)

Cpsommenderwys, volgens Roszak (1970:10-11) kan die tegnokrasie

soos volg gesien word:

i) Die lewensbehoeftes van die mens is bloot tegnies
van aard en kan deur middel van ontleding deur
spesialiste bevredig word deur die gebruikmaking
van sosiale en ekonomiese programme,
personeelbestuur en verskeie ander meganiese
uitvindings.

ii) Die aanname dat alle vorme van sosiale wrywing
veroorsaak word deur 'n ineenstorting van

kommunikasie en dat al wat nodig is, is bloot

om te sit en dit uit te praat.

Volgens Roszak (1970:1~2) is die meeste nuwerwetse, uitdagende
giere van die jeug (dwarsdeur die wéreld) wat telkens op die
horison verskyn, die direkte en doelbewuste gevolg van
vervreemding van die jeug van hulle ouerlike gesag en dgeslag.
Stelselmatig ontstaan die siening dat dit die jongmense is wat
dinge laat gebeur, wat waagmoed het, en wat oor die algemeen lewe
en smaak aan die lewe gee. Dit is nie al die jongmense nie,
maar hoofsaaklik die studente en die adolessente en 'n paar van
hulle volwasse mentors, wat op die voorpunt van hierdie beweging
staan. Volgens Mizruchi (1973:121) is die HIPPIE beweging van die

sestigerjare van hierdie eeu ‘n groep wat ontstaan het as gevolg

van vervreemding.

Gedurende die adolessente stadium soek die jeug so drasties na
helde om mee te identifiseer, dat hulle in die proses hulle
selfidentiteit verloor. Vervreemding kan dus gesien word as 'n
probleem van identifikasie, maar ook as 'n teken van verwarring.
(Oken D. 1973:89-90) Mattick (1972:9) sien die proses van
vervreemding as bevryding van die self, sowel as bevryding van

die oorheersers.

Die teenkultuur (soos reeds genoem) wat hier ter sprake 1is,
ontstaan uit rebellie deur die jeug teen die verslawing aan die
tegnokrasie. Hierdie rebellie of opstand word toegelaat as '‘n
ontladingsmeganisme, maar onderdruk voordat dit tot werklike
struktuurverandering lei (Ensiklopedie van die Wéreld 1975. s.v.
“Marcuse, Herbert”). Herbert Marcuse (Roszak 1970:14) noem dit
Repressiewe Toleransie. Repressiewe Toleransie kan beskryf word
as opstand teen die bestaande orde as ontladingsmeganisme.

(Ensiklopedie van die Wéreld 1975. s.v. “Marcuse, Herbert”)

Vroeg in die negentiende eeu was die eerste tekens van opstand om
sosiale verandering te weeg te bring by die jeug te bespeur
(Somerville, 1982:183)

Dit is Jjuis die jeug en veral studente-bewegings wat nog nie
volledig by die tegnokratiese bestel betrek is nie, wat sterk
beinvloed word deur die idee van vervreemding wat veral in die
sestigerjare van die twintigste eeu sterk momentum gekry het.

(Ensiklopedie van die Wéreld 1975, s.v. “Marcuse, Herbert”)

Vir die doel van hierdie verhandeling sal slegs na die invloed
van die teenkultuur op seksualiteit gekyk word. Jeugdiges
volgens Ollman (1976:247) is baie meer in seks geinteresseerd as
volwassenes. Hulle spandeer meer tyd daaraan om maniere te vind
om hulle seksdrang te bevredig en hulle word baie meer geestelik
daardeur benadeel as hulle nie seks het nie. Seks word gesien
as een van die kragtigste dryfkragte agter die natuurlike mens

soos deur Marx, vader van die Marxisme gesien. (Ollman 1976:77)

In kontras met bogenoemde siening glo die meeste sielkundiges dat
die jeug liefde kortkom en nie seks nie. Omdat hulle dit nie in
hulle ouerhuise kry nie, soek hulle dit in seksuele verhoudings
met die teenoorgestelde geslag waar seks gesien word as ‘n manier
om die drang na liefde te bevredig. (McDowell 1990:15-25)

Roszak (1970:14) sien die druk van die samelewing op die
uitlewing van seksualiteit deur die eeue, as die mens se
kragtigste bron van ontevredenheid. Hy verduidelik dat om die
uitlewing van seksualiteit totaal te bevry, te drasties sal wees
en daarom onaanvaarbaar vir die meeste mense is. Die oplossing
wat deur die teenkultuur propageer word, 1is die PLAYBOY
voorstelling. Deur middel van tydskrifte en films word die idee
die wéreld ingestuur dat seks en seks in oorvloed, tuis hoort in
'n voorspoedige samelewing. Hierdie wellustige, permissiewe
vorm van gedrag kry dan ook as gevolg hiervan 'n sosiale status
en skep die skyh van welvaart. Die samelewing word gelei om te
glo dat ware seks gepaard gaan met die beste whisky, duur
sonbrille en skoenveters met platinumpunte. Hierdie tipe van
vrye seks 1is die vergoeding op getroue arbeid en korrekte
politieke denke. PLAYBOY-seks 1s ideaal, terloops en vrolik.

Dit laat die indruk onder jong meisies dat hierdie polsende lewe
vroulik 1is, 1in teenstelling met sosiale onnoselheid (Roszak
1970:14-15). Volgens Oken (1973:93) ontstaan daar ‘n nuwe
bewustheid onder die jeug. Hy verwys daarna as ‘n teenkultuur
wat hoofsaaklik ‘n kultuur van jongmense is en gekenmerk word
deur ‘n COOL (onge&rgde), BEAT (polsende) en HIP (Vol kennis of

alwetende) gemeenskap.

Roszak (1970:27-28) sien die rede hiervoor dat al hoe meer
jongmense die universiteite en kolleges besocek waar hulle in
groot groepe saamgetrek is, groot hoeveelhede geld besit en baie

vrye tyd het en dus mekaar maklik kan beinvloed.

'n Tweede rede, volgens Roszak (1970:30) is die permissiewe
manier van kinders grootmaak en in die verband verwys hy na Dr.
Spock se liberale advies. Dit maan die ouers om nie te kras te
wees met die toiletopvoeding nie, om nie paniekerig te raak oor

masturbasie nie, om streng dissipline te vermy en So meer. Jong

mense word dus grootgemaak met die idee dat menswees beteken

plesier en vryheid om te doen wat jy wil.
Marcuse en Brown, onder invloed van Freud en bekend as van die
voorlopers van die neo~marxisme, tree na vore as argitekte van

die reeds verwarde jeug (Roszak 1970: 84).

Die ooreenkoms tussen Marx en Freud, volgens Roszak (1970: 87-88)

is dat M. man is the victim of false consciousness from which
he must be freed if he is to achieve fulfillment, ..... Liberation
must therefore become ... 4 more sweeping, yet more subtly

discriminating project than most social rebels have realized”
{Roszak 1970:93). Volgens Muzruchi (1973:117) 1is die twee
belangrikste vorms van vervreemding dus sosiale vervreemding en

vervreemding van die self.

Volgens die navorser is hierdie beweging baie gevaarlik. Vir
redes wat reeds genoem is, spits hierdie beweging hom toe op die
Jeug. Waar die jeug vervreem word van sy kultuur laat dit
ruimte waarin 'n seksuele revolusie kan plaasvind. Dit is
gewoonlik die mens wat nérens geborge is nie wat hom wend tot
revolusionére gedrag in '‘n poging om sin aan sy lewe te gee.
(Louw 1991:459) Die navorser meen dat wanneer seksualiteit
oormatig in die samelewing beklemtoon word, dit aanleiding gee
tot seksuele losbandigheid. Daar ontstaan ‘n nuwe opvatting ten
opsigte van seksuele moraliteit en die ontwortelde (vervreemde)
jeug gryp dit aan in ‘n poging om deel te wees van dit wat as die
normale voorgehou word. Waar teenkulture 1in die verlede
onderdruk is, wil dit voorkom asof die seksuele teenkultuur besig

is om handuit te ruk.

Volgens die riglyne vir seksopvoeding, opgestel deur die
Departement van Nasionale Gesondheid en Bevolkingsontwikkeling in
die nuwe onderwysbedeling, word waardeverheldering (value
clarification) as onderdeel aangebied. Dit moedig die jeug aan
om nie sonder meer die waardes waarmee hulle grootgeword het, te
aanvaar nie. Hulle moet vir hulle self besluit wat vir hulle
aanvaarbaar is of nie (World Health Organization 1994:68) Die

navorser sien bogencemde leerplan as ‘n metode van vervreemding

van die jeugq.

Volgens ‘n onderhoud met Dokter van Eeden, president van Dokters
Vir Lewe (1997) het seksueel~ocordraagbare siektes gedurende die
sestigerjare onverwags ‘n groot toename getoon en konstant
toegeneem tot op hede. Dit 1is veelseggend dat dit Jjuis
gedurende hierdie tyd is dat die idee van vervreemding sterk

onder die jeug aangehang is.
2.6.2.2 ADVERTENSIES TEN QPSIGTE VAN VEILIGE SEKS
Volgens die navorser se eie ervaring in die onderwys val die klem

van seksopvoeding en VIGS~voorkoming deur die Onderwysdepartement

en die Departement van Gesondheid tans op die beginsel van

veilige seks. Voorbehoedmiddels word intensief bespreek en die
jeug word aangemoedig om dit te gebruik. Maar is dit werklik
veilig?

Volgens PLANNED PARENTHOOD se eie statistieke is die Pil 11%

onveilig, vir die diafragma is die syfers 32% en vir die intra

uterine~apparate is dit 11%. Kondome word deesdae hoogs
aanbeveel maar die bestes onder hulle spog met 'n 18%
mislukkingsyfer. 'n Seksueel-aktiewe 1l4-jarige tiener wat

kondome gebruik, se kanse om swanger te raak voordat sy die skool
verlaat, is 87%. Die enigste keuse wat dan oorbly, is aborsie.

(Grant 1989:22) PLANNED PARNETHOOD wat 'n voorstander van
veilige seks is, glo dat veilige seks nie so belangrik is soos
vrye seks nie. (Grant 1989:23). Voorstanders van die term
VEILIGE SEKS het self die term verander na VEILIGER SEKS,
(McDowell 1990:57)

Volgens die bevindings van navorsing wat in 1986 gedoen is deur
die Louis Harris meningsopnemers in Amerika, was daar 'n 50% hoér
seksuele aktiwiteit onder jeugdiges wat 'n omvattende
seksopvoedingsprogram en dratis toegang tot kondome gehad het,
teenocor hulle maats wat nie seksopvoeding en kondome gehad het
nie (Grant 1989:24). Die kondoom slaag‘ ook nie daarin om

veneriese siektes te bekamp nie.

Om VIGS te voorkom moet kondome tien keer meer doeltreffender
wees as om swangerskap te verhoed, aangesien 'n vrou slegs ses en
dertig dae per jaar vatbaar is vir swangerskap, maar driehonderd
vyf en sestig dae per jaar vatbaar is vir VIGS. (McDowell
1990:61) Volgens Kasun (1989:479-498) 1is deur middel van
navorsing bewys dat intensiewe besprekings van kondome en die
aanmoediging om dit te gebruik, seksuele verkeer onder jeugdiges
aangemoedig. PLANNED PARENTHOOD erken dat voorbehoedmiddels nie
tienerswangerskappe stult nie, maar dat daar steeds ‘n skerp
styging in tienerswangerskappe is (PLANNED PARENTHOOD 1980:229 en
Kasun 1986:6) A

Koop, die Geneesheergeneraal en Bennet, die 8Sekretaris van
Onderwys 1in Amerika, het ‘n gesamentlike verklaring uitgereik
waarin hulle ‘n sterk pleidooi lewer vir die vermindering van
seksuele aktiwiteite onder die jeug 1in plaas van beskerming

(kondome) en veilige seks. (Vobejda. 1987. 31 Januarie:3)

Ander navorsing wat in Amerika gedoen is toon aan dat die gebruik
van die kondome baie veiliger is as bogenocemde resultate. Meer
navorsing 1is nodig om die invloed van kondome te bepaal

" (Feldblum en Fortney 1988:52).

Hayton (1991:6) bevind dat die uitdeel van kondome
tienerswangerskappe verhoog en as die skole swangerskappe wil
bekamp, is die enigste metode om terug te keer na tradisionele

gesinswaardes en reinheid voor die huwelik.

In teenstelling met die sogenaamde siening van veilige seks, (die
gebruik van kondome) beweer Louw (1991:458) dat dit juis die
propagering van kondome is wat aan die Jjeugdiges suggereer dat
buitehuwelikse seks aanvaarbaar 1is en ook dat ouers en

volwassenes verwag dat jeugdiges seksueel aktief is.

Die navorser beweer dat dit weereens die jeug is wat betrek word
by die konsep van veilige seks as gevolg van hulle meer
ontvanklikheid vir vreemde idees (kyk 2.6.2.1). Dit veroorsaak
‘n valse gerustheid by die jeug. In plaas daarvan dat dit

Sseksuele aktiwiteite verminder, moedig dit seksuele verkeer aan.

Volgens die navorser slaan die regering van die dag 'n gevaarlike
rigting in deur kondome en aborsies vryelik aan tieners te
verskaf sonder die toestemming van hulle ouers. Indien die
meerderheid ouers met die Christelike geloof identifiseer soos
sensusstatistieke aandui, kan dit moontlik 1lei tot spanning
tussen die ouers en die staat en die wantroue van die ouers

teenoor die regering kan toeneem.

2.6.2.3 BYGELOWE EN SEKSOPVOEDING

Saam met die vernietigende gevolge van VIGS tree bygelowe
(folklore) wat deel uitmaak van die informele kultuur veral
vandag na vore as ‘n baie belangrike aspek wat deur seksopvoeding
in aanmerking geneem moet word. In ‘n poging om van die gevolge
van vrye seks te ontsnap sien talle mites die 1lig. So
byvoorbeeld, word geglo dat as die meisie op en af spring na
gemeenskap of dadelik '‘n warm bad neem, sy nie swanger sal word
nie. As 'n man wat VIGS het, gemeenskap het met *‘n maagd, sal
hy genees van sy siekte, so word geglo. Seksopvoeding kan *'n
baie belangrike rol speel in die bekamping van die gevolge van
bygelowe wat dikwels verkeerde inligting oordra. (Henken en
Whatley, 1995:52, 45-56)

2.6.2.4 'N ONDERSOEK NA WAARDES

In teenstelling met die normlose seksopvoeding in Amerika en
ander oorsese lande vind ons 'n klemverskuiwing na waardes, die
sogenaamde normgerigte seksopvoeding. In die bespreking van
argumente rondom morele waardes 1is daar twee aspekte wat
gewoonlik aandag geniet. Ban die een kant is die feitelike

aspek (dit wat is en nie is nie) en aan die ander kant is die

morele aspek (dit wat reg en dit wat verkeerd is - of goed of
sleg 1is). Neem byvoorbeeld die saak rondom genadedood.
Genadedood verlig pyn en swaarkry - moreel is dit regq. 'n Mens
moet pyn en swaarkry verlig. Ban die ander kant mag Jjy nie

doodmaak nie of jy moet die reg om te lewe beskerm., (Atkinson
1965:13)

Op seksuele gebied is daar ‘n sekere sosiale gedrag wat as
behoudend vir die menslike ras beskou word aan die eenkant en
gevoelens en gewoontes wat verband hou met die persoon se geluk,
aan die ander kant. Dikwels is hierdie twee in botsing met
mekaar (Atkinson 1965:53). In die 1ig van bogenoemde blyk dit
dat daar twee duidelike botsende sienings oor seksualiteit is.

Dit wat goed is vir die bevolking - onthouding ter wille van
minder tienerswangerskappe en die verspreiding van VIGS aan die
een kant en vrye en ongebonde seksuele verhoudings - terwille wvan

die persoon se plesier en geluk - aan die ander kant.

Sekere kulture voel baie sterk oor monogame huwelike, maar in
ander kulture 1s meer as een vrou aanvaarbaar (Atkinson 1965
:54). In sekere gemeenskappe waar ongehude moederskap as
verkeerd beskou word en so 'n vrou baie vernedering en
vooroordeel verduur, terwyl die kind as ongewens grootword, 'n
terapeutiese aborsie volgens wet toelaatbaar is as die moeder
deur die geboorte psigies baie swaar kan kry. In ander
gemeenskappe waar ongehude moederskap meer aanvaarbaar is, sal 'n
aborsie nie so maklik oorweeg word nie, veral as in aanmerking
geneem word dat 'n moeder wat ‘n aborsie ondergaan baie

emosionele skok deurgaan (Atkinson 1965:92-93).

In sekere sosio-kulturele gemeenskappe word 'n vrou se waarde
bepaal volgens haar vrugbaarheid en kan sy selfs na haar ouers
teruggestuur word, as sy nie kinders kan baar nie.
Gesinsbeplanning vir gesondheids- en finansiele redes in sulke
gemeenskappe staan direk in botsing met hulle tradisie. In
ander gemeenskappe 1is egskeidings en baie kinders nie so

aanvaarbaar nie (World Health Organization nommer 483:14-15).

Volgens Gordon (1981:215), ™“.....is the function of a moral
education to encourage people to strive towards the universally
accepted ideals of our democratic, pluralistic society and to
present facts which facilitates responsible decision making. ..
We need to teach to the highest aspirations of our society
regardless of what extremist factions, whether from the right or
left, believe 1is best for us” (Gordon 1981:215). Campolo

(1993:22) som die verwarring rondom waardes baie goed op deur te

sé dat met sekulére seksopvoedingsprogramme, ons die kinders leer
presies hoe om dit te doen en hulle dan waarsku om dit nie te
doen nie, maar as hulle dit doen, moet hulle asseblief versigtig
wees omdat dit hulle kan dood of siek maak en dit kan ongewenste
babas tot gevolg hé.

Volgens die Beeld (1997. 17 Augustus:15) beskou jeugdiges in
KwaZulu~Natal HIV-besmetting nie net as ‘n doodsvonnis nie, maar
ook as 'n seksuele lisensie. Hulle glo dat, aangesien daar vir
hulle geen hoop meer is nie, die enigste uitweg is om die VIGS-
virus so vinnig as moontlik te versprei sodat hulle nie alleen

hoef te sterf nie. Hierdie jeugdiges hang ander waardes aan.

Die navorser vra die vraag of 'n skool waarin alle kulture,
godsdienste en waardestelsels teenwoordig is, ‘n seksopvoedings=-
program kan aanbied wat aansluiting vind by elke kind se
kulturele- en godsdienstige agtergrond met inagneming van elke
kind se ontwikkelinspeil. Om aan bogencemde eise te voldoen vra
‘n groter geldelike verpligting van die Onderwysdepartement wat

volgens die media tans nie moontlik blyk te wees nie.
2.7 ARGUMENT TEN GUNSTE VAN SEKSOPVOEDING

Laas (1992:90-91) dui die argumente ten gunste van seksopvoeding

kortliks soos volg aan:

i) Jeugdiges het nood aan korrekte inligting
aangaande seksualiteit.

ii) Geslagtelikheid is deel van menswees, daarom
is seksopvoeding onvermydelik.

1ii) Korrekte inligting oor seksualiteit sal die
jeugdiges toerus om selfstandig besluite rakende
hulle eie seksualiteit te neem.

iv) Weerhouding wvan inligting oor seksualiteit lei
daartoe dat inligting by ongewenste bronne gesoek
word.

v) Die grootskaalse blootstelling aan seksualiteit

in die massamedia maak dit nodig om feite in die




vi)

vii)

viii)

ix)

X)

regte 1lig te stel deur seksopvoeding.

Die gevolge van ongewenste seksuele gedrag

soos tienerswangerskappe maak gesinsvoorligting
noodsaaklik.

Ouers deins terug vir die taak om seksopvoeding
aan hulle kinders te gee.

Die skool is die beste toegerus om
gesinsvoorligting effektief te gee.

Die dodelike siekte VIGS, kan huidiglik

net deur opvoeding bestry word.

Gesinsopvoeding wil die gesinslewe verryk en

versterk.

2.8 ARGUMENTE TEEN SEKSOPVOEDING

Laas (1992:91-940 bespreek ook die belangrikste argumente

seksopvoeding soos volg:

teen

i)

ii)

iii)

iv)

vi)

vii)

viii)

ix)

Die beplanners van seksopvoedingsprogramme is
dikwels Humanisties van denke en laat aan die
leerlinge 'n vrye keuse ten opsigte van seksuele
voor— en afkeure.

Voortplanting is 'n natuurlike proses wat
onderrig daarin onnodig maak.

Kliniese feite oor seks op 'n verkeerde
ouderdom is eerder skadelik as goed.
Geslagsvoorligting lei tot eksperimentering.
Seksualiteit is 'n morele aangeleentheid en
morelewaardes verskil van persoon tot persoon en
kultuur tot kultuur.

Seksopvoeding se gebrek aan 'n morele basis skep vir

ouers probleme.

Sosiale euwels word nie deur seksopvoeding verminder

nie.

Seksopvoeding maak inbreuk op die privaatheid van die

kind en ontneem hom van sy skaamtegevoel.

Seksopvoeding is die ouers se plig.

2.9 EVALUASIEMETODES VAN SEKSOPVOEDINGSPROGRAMME

Seksopvoedingsprogramme word gewoonlik evalueer ten opsigte van
die resultate wat op drie gebiede bereik word, naamlik die

verkryging van kennis en die effek op houdings en gedrag.
2.9.1 DIE VERKRYGING VAN KENNIS

Volgens Kirby (1980:558) Yarber (1988:33-38) en Mannison (1988:6~-
20) is studies oor hierdie afdeling dit eens dat seksopvoeding
die kennis van leerlinge, ten opsigte van seksualiteit, verbreed
maar daar is feitlik geen beduidende aanduiding te vinde dat
tienerswangerskappe en seksuele aktiwiteite onder tieners
verminder het nie (Stout en Rivara 1989:375-379). Die
teenoorgestelde blyk egter waar te wees. Tienerswangerskappe,
VIGS en veneriese siektes neem steeds toe aldus Streichen
(1989:24-25) . Volgens Haffner (1989:200) is ™ ..... the majority
of teen pregnancies are unintended, even though most teenagers

are well-acquainted with the facts about how pregnancies occur”.

Oor die algemeen 1is die gemeenskap ten gunste van hierdie
meerdere kennis aangesien van die standpunt uitgegaan word dat
meer kennis, verantwoordelike besluite tot gevolg het. Hottois
en Milner (1975:5} beweer dat die ouers nie besef dat dit juis
die weerhouding van seksuele kennis 1is, wat die Jjeugdiges
nuuskierig maak’en die onderwerp meer aantreklik en fasinerend
maak nie. Louw (1991:456) vra die vraag, of dit nie Jjuis
hierdie kennis is wat Jjeugdiges se nuuskierigheid aanwakker en
aanleiding gee tot seksuele eksperimentering en afwykende

seksuele gedrag nie?

In ‘n studie wat gedoen is onder studente van die Universiteit
van Maryland is bevind dat 95% van die,studente baie kennis het
van VIGS-voorkoming, die gevare van orale en anale seks en seks
met prostitute, maar dat hulle nie hulle gedrag verander het nie.
(Students haven,t changed behaviour despite AIDS fear 1987. 3
September)

Lerner en Spanier (1980:320) beweer dat tieners wat ingelig is
aangaande seksuele sake Dbeter toegerus is as tieners wat
oningelig is. Daarteenoor beweer Louw (1995) in 'n onderhoud

dat geen seksopvoeding beter is as verkeerde seksopvoeding.
2.9.2 EFFEK OP HOUDINGS

Navorsing wat deur Parcel en Luttman (1979:335-339) onder 'n
groep hoérskoolleerlinge gedoen is oor die effek wat
seksopvoeding op houdings en seksuele gedrag het, het getoon dat
nog die eksperimentele groep, nog die kontrole groep, 'n
beduidende verandering in houding, skuldgevoelens of bekommernis
oor seksuele sake getoon het nie. Tog was daar 'n groter
aanvaarding van masturbasie, alternatiewe seksuele gedragswyses
soos homoseksualiteit en seks voor die huwelik, te bespeur. In
'n verdere studie ook deur Parcel en Luttman is bevind dat die
leerlinge meer denaakbaar teenoor liefkosing en seks binne 'n
liefdesverhouding (nie noodwendig 'n huwelik nie) geword het
(Parcel en Luttman 1979:335-339; Hoch 1971:363-367 en Kirby
1980:560) .

Aan die ander kant 1is bevind dat soortgelyke studies onder
kollege- en universiteitstudente, studente meer liberaal in hulle

gedrag en houding gemaak het (Kirby 1980:561).
2.9.3 EFFEK OP GEDRAG

Na bestudering van die bevindings van ondersoeke wat gedoen 1is
van die effek op gedrag na seksopvoedingsprogramme bevind Kirby
{1980:561) en Stout en Rivara (1989:376) dat die gedrag van
studente nie noemenswaardig verander nie, Seksopvoeding
vermeerder kennis en verander houdings, maar dit het geen
uitwerking op gedrag as sulks nie (Patton en Mannison 1994:158).
Daar 1is egter bevind dat lesse oor voorbehoedmiddels die meer
effektiewe gebruik van voorbehoedmiddels in die hand werk, Die
voorstanders van seksopvoeding slaag egter nie daarin om te bewys
dat seksopvoeding seksuele aktiwiteite verminder nie (Kirby
1980:561; Rogers 1974:268~269 en Meredith 1289:2).

Volgens Morris (1982:112) is die “.ueen adolescent sensitive to
the issues of what 1s right and wrong, and just and unjust. He
wants to conform to some set of norms which are approved by
others and, in so doing, he wants to please and be nice”.

Na aanleiding van Fay en Gordon (1989:213) wil dit voorkom of
inligtingskursusse oor seksuele aangeleenthede juis seksuele
eksperimentering en alternatiewe seksuele gedrag S00s
homoseksualiteit, groepseks, seks met diere en seks buite die
huwelik, bevorder. Jongmense word bewus gemaak van sodanige
praktyke en dit word voorgehou as aanvaarbare, alternatiewe
seksuele gedrag. Daar word aanbeveel dat jong mense van alle
- seksuele praktyke kennis moet neem om sodoende reg aan alle mense
te laat geskied. Deur sekere praktyke te ontmoedig of uit te
laat, kan aanstoot aan mense wat afwyk van die tradisioneel

aanvaarbare norm, gegee word.

Volgens onlangse navorsing gedoen deur Hubbs-Tait en Garmon
(1995:560) is daar gevind dat daar ‘n ho& korrelasie 1is tussen
die vermyding van waaghalsige seksuele gedrag en die aanleer van

hoogstaande morele waardes.
2.10 SAMEVATTING

Vanaf die vroegste tye is die gesin beskerm en reinheid voor die
huwelik is voorgestaan. Ouers was primér verantwoordelik vir
die opvoeding (ook seksopvoeding) van hulle kinders. As gevolg
van die snelle verandering op sosiale en tegnologies gebied vanaf
die laaste helfte van die negentiende eeu is daar baie druk
geplaas op die huisgesin as sodanig. Beide ouers betree die
arbeidsmark en die verantwoordelikheid van die skool ten opsigte
van die opvoeding van die kind, word al hoe groter. Die skool
met sy multikulturele en multigodsdienstige samestelling vind dit
al hoe moeiliker om in indiwiduele behoeftes te voorsien. Deur
middel van die gedrukte en elektroniese media en Humanistiese

seksopvoedingsprogramme vind daar geleidelik 'n verandering plaas
in die siening van seks en die mens as seksuele wese. Manlike
en vroulike seksrolle begin oorvleuel. Mans moet help met die

huiswerk en vrouens tree toe tot die arbeidsmark.

Deur die eeue heen was Bybelse waardes die fondasie waarop die
mens gebou het. Die mens het hom onderskei as 'n wese wat
gedurig gesoek het na waardes {(die waarheid) Wat is reg en wat
is verkeerd? Hierdie realiteit (soeke na die waarheid) het nie
altyd tred gehou met die werklikheid nie. Die mens het homself
meer losgemaak van Bybelse waardes en dit het plek gemaak vir
vrye seks, seks voor die huwelik, homoseksualiteit, bloedskande,
'n soeke na plesier en bevrediging op seksuele gebied en vele
ander tradisioneel-afwykende gedrag. Hierdie afwatering van
waardes 1in die Westerse wéreld en ook in Suid-Afrika het
veroorsaak dat die mens in 'n waardekrisis beland het ten opsigte

van waardes.

Dit word al hoe moeiliker om slegs 'n enkelkulturele siening te
handhaaf en die kinders word blootgestel aan verskillende
waardesisteme wat nie altyd ooreenstem met dit wat die kind tuis
geleer word nie. Die jeug ly veral onder hierdie verwarring wat
op kulturele gebied ontstaan en tienerswangerskappe, VIGS en
seksueel-oordraagbare siektes neem skerp toe. In 'n poging om
die tendens te bekamp, onstaan daar 'n noodroep vanuit die
ouergemeenskap na seksopvoeding op skool. Verskeie oorsese
lande neem die voortou met seksopvoeding, hoofsaaklik volgens die
Humanistiese model met nadelige gevolge vir die onderskeie

gemeenskappe.

Ander tendense in die samelewing, soos die gedrukte en
elektroniese media speel ook 'n rol in die veranderde siening

aangaande seksuele aspekte.

Navorsing het Dbevind dat seksopvoedingsprogramme nie 'n
beduidende verskil op die gedrag en houding van leerlinge
uitoefen nie. Dit is juis op hierdie gebied waar die meeste
kommer ontstaan. Indien dit nie daarin slaag om tiener-
swangerskappe en VIGS te bekamp nie, watter ander gevolge het dit

dan?

Kinders vorm nie slegs relasies met mense nie, maar ook met idees
en objekte. Gedurige blootstelling aan kultuurvreemde idees

kan 'n groot invloed hé op die veranderde siening ten opsigte van

seks en seksualiteilt onder jeugdiges. Indien die verwagting wat
deur die gedrukte en elektroniese media en seksopvoeding by die
jeug geskep word ten opsigte van die (seks)rol wat die indiwidu
moet vervul in stryd is met sy persoonlike waardes wat in sy
ouerhuis geleer word, ontstaan daar verwarring en vervreemding.

Die gevolg hiervan is dikwels opstandigheid teen die ouers en die

aanvaarding van kultuurvreemde idees.

Na aanleiding van bogenoede sé& Willke en Willke (1978:112) dat
............ it should seem clear to any objective observer that this
sharp rise 1in sexual promiscuity has been taught to our
teenagers. Just as clearly, traditional family preserving values
can also be taught”.

Volgens die Departement van Onderwys se riglyne vir die nuwe
uitkomsgebaseerde onderwysstelsel het seksopvoeding gekom om te
bly. Uit die 1literatuur is dit duidelik dat daar nog geen
finale besluit geneem is ten opsigte van die beginsels
waarvolgens dit aangebied moet word nie. Die staat het die
verantwoordelikheid om na al die kultuurgroepe se behoeftes om te
sien en kan nie net een groep se waardes bevorder nie. Die skool
bedien 'n multikulturele en multigodsdienstige gemeenskap en kan
ook nie net na een groep se behoeftes omsien nie. Die gedrukte
en elektroniese media het ekonomiese oogmerke en propageer dus
die sensasionele ter wille van geldelike gewin. Die ouers en die
kerk is die enigste twee strukture wat werklik die belang van,
onderskeidelik hulle eie jeug en die lidmate op die hart dra.

Die navorser is van mening dat seksopvoeding by bogenoemde twee
tuis hoort. Seksopvoeding moet volgens opvoedkundige beginsels
aangebied word en een daarvan is die betrokkenheid van die ouers
sodat kultuurgebonde seksopvoeding aan kinders gebied kan word.

Hoofstuk een bespreek seksopvoeding en seksuele volwassewording
vanuit ‘n opvoedkundige perspektief terwyl hoofstuk twee meer op
die aanbieding van seksopvoeding toegespits is. Volgens die
doelstellings van seksopvoeding soos in hoofstuk een uiteengesit,
lyk dit vir die navorser volgens hoofstuk twee of seksopvoeding
tot dusver onsuksesvol toegepas is. Dit spreek nie die probleme

aan nie.

Om te bepaal wat die behoeftes ten opsigte van seksopvoeding by
die verskillende kulture is, sal daar ‘n empiriese ondersoek

gedoen moet word.

HOOFSTUK 3

DIE EMPIRIESE NAVORSINGSONTWERP

3.1 INLEIDING

In die literatuurstudie is gekyk na die verskillende
waardesisteme wat 'n invloed op die seksuele ontwikkeling van die
jeug het. Nie net seksopvoeding nie, maar verskeie invloede uit
die omgewing speel ten opsigte van bogenocemde 'n belangrike rol.
Daar is ook vasgestel dat die skool hand aan hand met die ouers
moet saamwerk ten opsigte van die oordraging van inligting wat
verband hou met die waardes wat deur die ouers gehuldig word.

Die ouers moet betrokke wees by die opstel van die kurrikulum
sodat hulle tevrede is dat die inligting wat deur die skool aan
hulle kinders oorgedra word, nie strydig is met dit wat aan hulle

kinders tuis geleer word nie.

Aangesien die vraelysmetode as die mees geskikte empiriese
navorsingstegniek vir die uitvoering van hierdie ondersoek gesien
is, sal daar voortgegaan word om die empiriese ondersoek
teoreties te begrond. Die samestelling van die vraelys en die
prosedures wat gevolg is, word vervolgens bespreek asook die
begeleidende brief aan die ouers en die terugontvang van die

vraelyste.

3.2 PROBLEEMSTELLING

Die probleme rondom seksopvoeding is nie enkelvoudig nie, maar
kan kortliks soos volg saamgevat word: moet seksopvoeding
aangebied word, wie moet seksopvoeding aanbied, hoe moet dit
aangebied word, watter inligting moet aangebied word, wanneer

moet dit aangebied word en wat is die ouers se houding teenoor

die seksuele gedrag van hulle kinders. Sekere faktore binne
skoolverband, soos kultuur, godsdiens, sosio-ekonomiese status en
geslag kan ook ‘n beinvloedende rol ten opsigte van die

suksesvolle of onsuksesvolle aanbieding van seksopvoeding speel.
Die doel met hierdie ondersoek is om empiries te probeer bepaal

wat die ouers se opinie ten opsigte van bogencemde aspekte is.

3.3 AFBAKENING VAN DIE TERREIN VAN ONDERSOEK

Die ouers van graad nege-leerlinge van vyf verskillende skole is
in die ondersoek betrek, aangesien die meer sensitiewe gedeeltes
van seksopvoeding, waaroor die ouers die meeste bekommerd is, in
graad nege deur die gewese Transvaalse Onderwysdepartement
aangebied was. Graad nege onder andere hou verband met die
fisiese en emosionele ontwikkeling van die kind tydens pubertyd
en dit is Jjuis gedurende hierdie tyd dat die kind steungewing

nodig het.,

Verskeie skole uit die verskillende kultuurgrcocepe is genader en
die eerste skool uit elke kultuurgroep wat bereid was om betrokke
te raak by die ondersoek, is by die navorsing betrek. Slegs een
Afrikaanse skool, een kleurlingskool en een swart skool 1is
genader en samewerking is maklik verkry. Twee Indiérskole moes
genader word voordat samewerking verkry kon word. Drie
Engelssprekende blanke skole is genader voordat samewerking gekry

is.

3.4 AANNAMES UIT DIE LITERATUURSTUDIE

Uit die literatuurstudie is daar sekere aspekte wat duidelik na

vore kom en dit kan kortliks soos veolg saamgevat word:

i) Tienerswangerskappe en seksueel oordraagbare siektes
neem vinnig toe {(kyk 1.2.2).

ii) Daar is 'n aanslag op morele en sedelike waardes,
veral op die huwelik en ‘n nuwe moraal is besig om te
ontwikkel {(kyk 1.2.2.1).

iii} Die gedrukte en elektroniese media mislei die jeug




iv)

v)

vi)

vii)

viii)

ix)

X)

x1i)

xii)

xiii)

Xiv)

XV)

xvi)

xvii)

ten opsigte van die gevolge van voorhuwelikse

seks (kyk 1.2.2.1).

Adolessensie begin en eindig nie by alle jeugdiges
op dieselfde tyd nie (kyk 1.2.2.2).

Seksuele rypwording geskied nie by alle kinders

op dieselfde tyd en teen dieselfde tempo

nie (kyk 1.2.2.2).

Die skool behoort die verlengstuk van die

cuerhuis te wees (kyk 1.2.2.3).

Dit blyk dat sosio-ekonomiese agtergrond seksuele
houdings beinvloed (kyk 1.2.2.4).

Invloede uit die omgewing speel 'n rol in die
(seksuele)ontwikkeling van die kind (kyk 1.2.2.2).
Seksopvoeding is reeds vanaf die vroegste tye
waarde—- en normgebonde (kyk 2.2).

Die belangrikste godsdiensgroepe in Suid-Afrika
verkies reinheid voor die huwelik {kyk 2.3).
Waardestelsels verskil tussen die verskillende
kulture en godsdienste en selfs binne ‘n

sekere kultuur of godsdiens kan daar uiteenlopende
waardestelsels wees (kyk 1.2.2.2).

Die waardesisteem van die aanbieder kan ook ‘n rol
speel in die aanbieding van seksopvoeding

(kyk 1.2.2.3).

Seksopvoeding het ‘n biologies en normatiewe sy
(kyk 1.7.1).

Groepsdruk het ‘n invloed op die seksuele gedrag
van die jeug {kyk 1.2.2.2).

Waardes, veral godsdienstige waardes speel ‘n
beduidende rol in die voorkoming van seksuele
aktiwiteite onder die jeug {(kyk 1.2.2.2;

2.5.7.2 en 2.6.1.3).

Groepsdruk is dikwels ondergeskik aan

waardes wat geinternaliseer is (kyk 2.5.7.2).
Seuns en meisies word dikwels verskillend opgevoed
ten opsigte van seksuele sake en hulle huldig
dikwels verskillende waardes ten opsigte van
seksuele sake f{(kyk 1.2.2.2).

3.5 HIPOTESES

In hierdie studie word die respconse van die ouers ondersoek teen
die agtergrond van verskillende veranderlikes wat ‘n invloed op
die ouers se siening ten opsigte van die aanbieding van
seksopvoeding aan hulle kinders het. In die 1lig daarvan word
die volgende hipoteses gestel ten opsigte wvan die wvier

belangrikste veranderlikes:

3.5.1 HIPOTESE 1

Die responsyfers van ouers met seuns in graad nege sal beduidend

verskil van die responsyfars van ouers met meisies in graad nege

Volgens De Gaston et al. (1996:229) tree ouers meer beskermend op
teenoor meisies as seuns in sake rakende die teenoorgestelde
geslag. Reé€ls vir meisies is dikwels strenger as vir seuns.
(kyk 1.2.2.2)

3.5.2 HIPOTESE 2

Die responsyfers van ouers in verskillende inkomstegroepe sal
beduidend verskil.

Onverantwoordelike seksuele gedrag word veral aangetref waar swak
sosio-ekonomiese toestande heers. Dit gaan dikwels saam met 'n
lae opvoedingspeil, swak behuising en ‘n gebrek aan
belangstellings. Dit is dikwels hierdie cuers wat onverskillig

staan teenoor seksopvoeding. (kyk 1.2.2.4)

3.5.3 HIPOTESE 3

Die responsyfers van ouers uit verskillende godsdienstige groepe
sal beduidend verskil.

Die verskillende godsdienstige groepe se siening ten opsigte van
seksuele waardes verskil in baie opsigte van mekaar. So
byvoorbeeld, glo die Moslems dat ‘n man met vier vroue getroud

mag wees, terwyl die Christenman slegs met een vrou getroud mag

wees. (kyk 2.3) In ander opsigte stem die belangrikste
godsdienstige groepe in die land saam. ‘n Voorbeeld hiervan is
dat reinheid voor die huwelik belangrik is en dat jeugdiges nie

seksueel aktief moet wees nie. (kyk 2.3)

3.5.4 HIPOTESE 4

Die responsyfers van ouers uit verskillende kultuurgroepe sal
beduidend van mekaar verskil.

Verskillende kultuurgroepe voel verskillend teencor seksopvoeding
en die inhoud daarvan en hang verskillende waardes aan. Die
Indiérs is nie tevrede met die Westerse seksopvoedingsprogramme
nie omdat hulle glo dat dit hulle kinders verkeerde waardes leer.
Die ortodokse Joodse ouers het in die verlede hulle kinders se
huwelike gereél en hierdie gebruik is besig om weer terug te
keer. (kyk 2.3)

3.6 KEUSE VAN ONDERSOEKMETODE

Ten einde empiriese gegewens in te win, is besluit om ‘n vraelys
saam te stel om te bepaal watter inligting vir die ouers
belangrik is in die aanbieding wvan seksopvoeding aan hulle
kinders, asook die houding van die ouers ten opsigte van die

seksuele gedrag van hulle kinders.

3.6.1 NAVORSING DEUR MIDDEL VAN ‘N VRAELYS

Volgens De Wet et al (1981:163 en 169) word vraelyste veral
gebruik om openbare menings en houdings vas te stel. Aangesien
gestandaardiseerde instruksies gegee word, is dit ‘n
doeltreffende metode van navorsing. Twee tipes vraelyste kan
onderskei word - die ongestruktureerde en die gestruktureerde
vraelys. Die ongestruktureerde vraelys laat ‘n wye keuse van
vrae toe en response kan vryelik gegee word, maar dit is moeilik

om die response te verwerk en statisties weer te gee.

Die gestruktureerde vraelys daarteenoor, laat nie vrye response

toe nie en die respondent moet slegs sy mening op ‘n skaal

aantoon. Volgens Tuckman (1978:196) 1is die vraelys *'‘n
doeltreffende metode om inligting te bekom, aangesien die
response direk in data omgesit kan word en afleidings gemaak

word.

Aangesien hierdie studie handel oor die houding van die ouers met
betrekking tot die seksuele gedrag van hulle kinders en die ouers
se waardes ten opsigte van die aanbieding van seksopvoeding aan
hulle kinders, is die vraelys as die mees geskikte metode van
navorsing gekies. Dit verskaf inligting wat maklik verwerk kan
word sodat afleidings gemaak kan word. Daar is van 'n
gestruktureerde vraelys gebruik gemaak, maar daar is ook ruimte
gelaat vir vrye response ten opsigte van aspekte wat nie deur die
vraelys aangespreek word nie en waaroor die ouers hulle mening

wil uitspreek of aspekte wat hulle wil beklemtoon.

3.6.2 DIE VOORDELE VAN DIE VRAELYS AS NAVORSINGSTEGNIEK

Die volgende voordele word deur Ary et al. (1985:345) genoem:

i) Dit is kostebesparend.

ii) Groot groepe kan gelyktydig betrek word.
iii) Dit bespaar tyd.

iv) Al die vrae word beantwoord.

v) Inligting kan maklik en vinnig verwerk word.

Marais (1982:123) voeg die volgende voordele by:

i) Die respondent bly anomiem en kan dus
vryelik antwoord.
ii) Die navorser kan nie die respondent

beinvloed nie.

Aangesien seksuele sake baie sensitief is, was dit ‘n voordeel

dat die ouers by die invul van hierdie vraelys anoniem kon bly en

nie deur die navorser beinvloed word nie. Groot groepe 1is

betrek wat kostes bespaar het.

3.6.3 DIE NADELE VAN DIE VRAELYS AS NAVORSINGSTEGNIEK

Volgens Ary et al. (1985:345) is die nadele van die vraelys die

volgende:
i) Die vraelys kan ignoreer word.
ii) Diepte ontbreek in die informasie aangesien die

vrae nie buigbaar is nie.

Marais {1982:183) voeg die volgende nadele by:

i) Oorhaastige voltooiing deur die respondente.

ii} Vrae kan verkeerd of verskillend vertolk word deur

die respondente.

Omdat sommige respondente die vraelys kon ignoreer is ‘n groot
groep ouers betrek om sodoende te verseker dat genoeg vraelyste
terug ontvang word. Om meer diepte aan die response te gee, 1is
daar aan die einde van elke afdeling ‘n ruimte gelaat vir
kommentaar. Die respondente kon vryelik hulle eie mening in
hierdie ruimte gee om sodoende sake aan te spreek wat nie in die
vraelys aangespreek word nie of wat hulle wou beklemtoon. Baie
sorg is aan die samestelling van die vraelys bestee om seker te

maak dat dubbelsinnigheid sover moontlik vermy is.

3.6.4 VEREISTES VIR DIE OPSTEL VAN VRAELYSTE

Die volgende kriteria word volgens Johnson en Joslyn (1995:122-~

125, 253-267, 291) verstrek vir die opstel van die vraelyste:

i) Die items moet nie moeilik wees nie
en maklik verstaanbaar wees.

ii) Die items moet net een respons uitlok en nie
die respondent beinvloed nie.

iii) Die taalvlakkke van die respondente moet in
aanmerking geneem word en hoogdrawende taal
moet vermy word.

iv) Die items moet so saamgestel word dat dit die
korrekte inligting verkry.

V) Nie te veel items moet in die vraelys ingesluit
word nie en die items moet volgens Youngman
{1979:15) in logiese orde gerangskik word.

vi) Volgens Marais {1982:190) moet die items
verkieslik getabuleer kan word en deur die

rekenaar verwerk kan word.

Sover moontlik is probeer om aan die vereistes te voldoen by die

opstelling van hierdie vraelys.

3.6.5 TEGNIESE VERSORGING VAN DIE VRAELYS

Die tegniese versorging (voorkoms) van die vraelys is baie
noukeurig gedoen, aangesien die indruk wat die vraelys maak, ‘n

groot invloed op die respondente het.

Volgens Tuckman (1978:4, 16) is dit die reg van die respondente
om te weier om aan die navorsing deel te neem en die wat wel

deelgeneem het, se anonimiteit is gerespekteer.

Die vraelys was netjies en professioneel en die instruksies vir
die invul van die vraelys was duidelik uiteengesit. Items en
instruksies is duidelik geskei. Vrae is in dubbelreél-~spasi&ring
gedruk en die plek waar die response aangedui moes word, is baie
duidelik aangewys. Daar was ‘n voorbeeld van hoe die vrae
beantwoord moes word. Die respondente is bedank vir hulle

samewerking.

3.6.6 DIE OPSTEL VAN ITEMS VIR HIERDIE VRAELYS

By die opstel van hierdie vraelys 1is bogenocemde aspekte in

aanmerking geneem. Afdeling A, item 1-6 en Afdeling C item 18
en 19 is die ouers se biografiese besonderhede. By afdeling B
is “JA” en “™NEE” as afleiers gebruik. By afdeling C is

moontlike antwoorde verskaf waaruit gekies moes word. Aan die
einde van elke afdeling is ruimte gelaat om vryelik kommentaar te
lewer oor sake wat nie in die vraelys genoem is nie of wat die
respondent wou beklemtoon. Na voltooiing van die vraelyste deur
die ouers, 1is die vrye response wat verband met mekaar hou,

groepeer en verdere kodes is bygevoeg.

Aangesien verwysing na ras of kleur soms aanstoot kan gee, is dit
nie in die vraelys gevra nie. ‘n Kode vir die verskillende
kulture gebasseer op die verskillende rasse is deur die navorser
op die vraelyste aangebring by terugontvangs van die vraelyste

vanaf die wverskillende skole.

Die verskillende aspekte waaroor vrae gevra moes word, 1is eers
bepaal (kyk 3.3.4.8). Daarna 1is die vrae in Engels en
Afrikaans bewoord en die vraelys (een in Engels en een in
Afrikaans) in sy geheel saamgestel. Die vraelys is met kundiges
bespreek, waarna dit verbeter is. Die vraelys is aan ‘n aantal
proefpersone voorgelé waarna weer veranderings aan die vraelys

aangebring is.

Die volgende stap was om die vraelys aan die Gautengse
Onderwysdepartement voor te lé om goedkeuring vir die
verspreiding van die vraelyste te verkry. Die vraelys is in sy
finale vorm aan die Onderwysdepartement voorgelé. Aangesien die
leerlinge nie self by die invul van die vraelyste betrek is nie,
is toestemming maklik verkry. Die vrae wat gevra 1is, 1is
gebasseer op die literatuurstudie en toegspits op die inligting

wat verlang is.

3.6.7 ASPEKTE WAAROOR VRAE OPGESTEL IS

Daar 1is besluit om oor die meer sensitiewe gedeeltes van
seksopvoeding vrae te vra aangesien dit gewoonlik die aspekte is
waaroor ouers die meeste besorg is (kyk 1.2.2.3). Die volgende

aspekte is uitgesonder:

i) Liggaaamsverskille
ii) Benaming van liggaamsdele

iii) Geslagsiektes

iv) VIGS
V) Swangerskap
vi) Godsdienstige grondslag vir waardes

vii) Voorbehoedmiddels

viii) Die geslagsdaad en voortplanting

ix) Alternatiewe seksuele gedrag
x) Masturbasie
X1i) Waardes van die aanbieder

Vir ‘n voorbeeld van die finale vraelys in Afrikaans en Engels,
sowel as die begeleidende brief aan die ouers, sien bylae A, B, C
en D.

3.6.8 RASIONAAL VAN DIE ITEMS

Die items is bepaal volgens die inligting wat verlang is en daar

is gepoog om die volgende inligting uit die items te verkry.
3.6.8.1 MOET SEKSOPVOEDING AANGEBIED WORD?

Afdeling B, item 1. Hierdie vraag poog om te bepaal of die
ouers dink dat seksopvoeding noodsaaklik is, al dan nie. Ruimte
word gelaat om redes te verskaf indien hulle dink dat
seksopvoeding nie noodsaaklik is nie.

3.6.8.2 WIE MOET SEKSOPVOEDING AANBIED?

Afdeling B, item 2, 3 en 14. Volgens die literatuurstudie is

die ouers die aangewese persone om seksopvoeding aan hulle



108

kinders te bied. Die vraag is bedoel om te bepaal of die ouers
met hierdie siening saamstem. Indien die samewerking van die
ouers verkry wil word, is dit belangrik om te weet hoe hulle oor

hierdie aspek voel.
3.6.8.3 HOE MOET SEKSOPVOEDING AANGEBIED WORD?

Afdeling B, item 12 en 13. Afdeling C, item 1, 2, 3, 4, 5, 15
en 17. Die hulpmiddels en wyse van aanbieding wat gebruik word
tydens die aanbieding van seksopvoeding is baie belangrik.

Hierdie vrae poog om te probeer bepaal in watter mate die ouers
hulle kinders aan seksuele prente en ander onderwyshulpmiddels
wat nodig is vir die aanbieding van seksopvoeding, blootgestel

wil hé.
3.6.8.4 WANNEER MOET SEKSOPVOEDING AANGEBIED WORD?

Afdeling C, item 16. Ouers ken die ontwikkelingsvlak van hulle
kinders die beste en hulle response hierop behoort ‘n goeie
aanduiding te wees wanneer die meer sensitiewe dele soos beskryf,

aangebied behoort te word.
3.6.8.5 WATTER SPESIFIEKE INLIGTING MOET AANGEBIED WORD?

Afdeling C, item 6, 7, 8, 9, 10, 11, 12, 13, 14. Die inligting
wat die ouers aan hulle kinders oorgedra wil hé behoort ‘n goeie
aanduiding te wees van die waardes en norme wat deur die ouers
gehuldig word. Hier sal duidelik na vore kom of daar

eenstemmigheid onder die ouers is of nie.

3.6.8.6 WAT IS DIE OUERS SE HOUDING TEENOOR DIE SEKSUELE GEDRAG
VAN HULLE KINDERS?

Afdeling B, item 4-11. Indien die ouers as vennote in die
aanbieding van seksopvoeding betrek moet word, is dit belangrik
om te weet of hulle glo dat hulle op hoogte van sake met hulle

kinders se seksuele gedrag is.

3.6.8.7 WATTER VERANDERLIKES IN DIE SKOOLMILIEU SPEEL ‘N ROL
IN DIE AANBIEDING VAN SEKSOPVOEDING?

Dié veranderlikes is reeds in die literatuurstudie nagevors en

die belangrikste is die volgende:

Verskillende kulture en godsdienstige groepe het verskillende
verwagtings ten opsigte van seksopvoeding (kyk 1.2.2.2).
Jeugdiges ontwikkel ook nie almal teen dieselfde tempo en op
dieselfde tyd nie (kyk 1.2.2.2). Sosio~ekonomiese status speel
ook 'n belangrike rol ten opsigte van houdings teenoor seksuele
gedrag (kyk 1.2.2.4). Seuns en meisies word anders opgevoed.
Quers is geneig om meisies strenger op te voed as seuns (kyk
1.2.2.2). Groepsdruk het ook 'n invlcoed op die seksuele gedrag
van die jeug (kyk 1.2.2.2).

3.6.8.8 KLASSIFIKASIE VOLGENS KULTUUR GEBASSEER OP RAS
K44 is as volg ingedeel:

- Swart ouers

- Indiér ouers

Blanke Engelssprekende ouers

- Blanke Afrikaanssprekende ouers

